26


Монгол Улсын Их Хурлын 2010 оны хаврын ээлжит чуулганы 4 дүгээр сарын 23-ны өдөр /Баасан гариг/-ийн хуралдаан 10 цаг 35 минутад Төрийн ордны УИХ-ын чуулганы нэгдсэн хуралдааны танхимд эхлэв.


УИХ-ын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс  47 гишүүн ирж, 61.8 хувийн ирцтэй байв. Үүнд:


Чөлөөтэй: Р.Амаржаргал, Д.Арвин, Х.Баделхан, Д.Балдан-Очир, Х.Бадамсүрэн,   Ц.Батбаяр, С.Батболд, Э.Бат-Үүл,  Ц.Баярсайхан, Р.Буд, Р.Гончигдорж, Х.Жекей, Даш.Зоригт, Д.Кёкүшюзан Батбаяр, Э.Мөнх-Очир, Д.Одбаяр, А.Тлейхан, М.Энхболд.


Өвчтэй: Н.Алтанхуяг, С.Баяр, О.Чулуунбат.


Тасалсан:  Л.Гүндалай, С.Бямбацогт, Н.Батбаяр, Д.Загджав, Г.Занданшатар, Ч.Улаан, Б.Чойжилсүрэн.


Хоцорсон: Л.Гантөмөр-0.26, Ц.Даваасүрэн-0.50, Ц.Нямдорж-0.20, С.Оюун-0.50, Д.Энхбат-03.0, З.Энхболд-0.20.


Нэг. Хөрөнгөөр баталгаажсан үнэт цаасны тухай, Иргэний хуульд нэмэлт оруулах тухай, Компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төсөл /эцсийн хэлэлцүүлэг/


Хэлэлцэж буй асуудалтай холбогдуулан Хууль зүй, дотоод хэргийн яамны Хууль зүйн бодлогын газрын дарга Ц.Цолмон, Санхүүгийн зохицуулах хорооны Үнэт цаасны газрын дарга Э.Ганбат, Монголбанкны Мөнгөний бодлого, судалгааны 
газрын захирал Д.Болдбаатар, Улсын бүртгэлийн ерөнхий газрын Бүртгэл хяналтын газрын дарга Ж.Майзориг, Монголын Ипотекийн корпорацийн Дотоод үйл ажиллагааны газрын дарга П.Сугарням, УИХ-ын Тамгын газрын Байнгын хороодын ажлын албаны дарга Д.Одсүрэн, Хууль зүйн байнгын хорооны зөвлөх С.Энхбаяр, референт Б.Хонгорзул, Эдийн засгийн байнгын хорооны зөвлөх Ж.Батсайхан, референт Д.Цэцэгмаа, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав.


Хуулийн төслийг эцсийн хэлэлцүүлэгт бэлтгэсэн талаарх Эдийн засгийн байнгын хороо болон Хууль зүйн байнгын хороодоос хамтран гаргасан танилцуулгыг УИХ-ын гишүүн Ж.Энхбаяр танилцуулав.


Байнгын хороодын танилцуулгатай холбогдуулан УИХ-ын гишүүдээс асуух асуулт гараагүй.


Д.Дэмбэрэл: 1.Хөрөнгөөр баталгаажсан үнэт цаасны тухай хуулийн төслийг баталъя.


Зөвшөөрсөн

33


Татгалзсан

8


Бүгд


41

 80.5 хувийн саналаар батлагдлаа.


2.Иргэний хуульд нэмэлт оруулах тухай хуулийн төслийг баталъя.


Зөвшөөрсөн

32


Татгалзсан

9


Бүгд


41

 78.0 хувийн саналаар батлагдлаа.


3.Компанийн тухай хуульд нэмэлт оруулах тухай хуулийн төслийг баталъя.


Зөвшөөрсөн

34


Татгалзсан

7


Бүгд


41


82.9 хувийн саналаар батлагдлаа.


4.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя.


Зөвшөөрсөн

30


Татгалзсан

11


Бүгд


41


73.2 хувийн саналаар батлагдлаа.


5.Үнэт цаасны зах зээлийн тухай хуульд нэмэлт оруулах тухай хуулийн төслийг баталъя.


Зөвшөөрсөн

32


Татгалзсан

8


Бүгд


40


80.0 хувийн саналаар батлагдлаа.


6.Дампуурлын тухай хуульд нэмэлт  оруулах тухай хуулийн төслийг баталъя.


Зөвшөөрсөн 
33


Татгалзсан

7


Бүгд


40


82.5 хувийн саналаар батлагдлаа.


7.Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай хуулийн төслийг баталъя.


Зөвшөөрсөн

34


Татгалзсан

7


Бүгд


41


82.9 хувийн саналаар батлагдлаа.


8.Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийг баталъя.


Зөвшөөрсөн

33


Татгалзсан

9


Бүгд


42


78.6 хувийн саналаар батлагдлаа.


9.Ñàíõ¿¿ãèéí çîõèöóóëàõ õîðîîíû ýðõ ç¿éí áàéäëûí òóõàé õóóëüä íýìýëò, ººð÷ëºëò îðóóëàõ òóõàé õóóëèéí òºñëèéã áàòàëúÿ.


Çºâøººðñºí

32


Òàòãàëçñàí

9


Á¿ãä


41


78.0 õóâèéí ñàíàëààð áàòëàãäëàà.


10.Àæ àõóéí íýãæèéí îðëîãûí àëáàí òàòâàðûí òóõàé õóóëüä íýìýëò îðóóëàõ òóõàé õóóëèéí òºñëèéã áàòàëúÿ.


Çºâøººðñºí

33


Òàòãàëçñàí

9


Á¿ãä


42


78.6 õóâèéí ñàíàëààð áàòëàãäëàà.


11.Íýìýãäñýí ºðòãèéí àëáàí òàòâàðûí òóõàé õóóëüä íýìýëò îðóóëàõ òóõàé õóóëèéí òºñëèéã áàòàëúÿ.


Çºâøººðñºí

31


Òàòãàëçñàí

11


Á¿ãä


42


73.8 õóâèéí ñàíàëààð áàòëàãäëàà.

12.Хөрөнгөөр баталгаажсан үнэт цаасны тухай, Иргэний хуульд нэмэлт оруулах тухай, компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, нэмэгдсэн өртгийн албан татварын тухай хуульд нэмэлт оруулах тухай хуулийн төслийн  тогтоолыг баталъя.


Зөвшөөрсөн

32


Татгалзсан

7


Бүгд


39!


80.0 хувийн саналаар батлагдлаа.

Уг асуудлыг 10 цаг 55 минутад хэлэлцэж дуусав.

Хоёр. НҮБ-ын Эдийн засаг, нийгэм, соёлын эрхийн тухай олон улсын Пактын нэмэлт протоколыг соёрхон батлах тухай хуулийн төсөл

Хэлэлцэж буй асуудалтай холбогдуулан Нийгмийн хамгаалал, хөдөлмөрийн  сайд Т.Ганди, мөн яамны Стратеги төлөвлөлтийн газрын дарга Н.Аюуш, Эрх зүй, гадаад хамтын ажиллагааны хэлтсийн дарга А.Лхагвадэмбэрэл, УИХ-ын Тамгын газрын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.


Нэмэлт протоколыг соёрхон батлах тухай хуулийн төслийн талаарх төсөл санаачлагчийн илтгэлийг УИХ-ын гишүүн С.Ламбаа танилцуулав.


Төсөл санаачлагчийн илтгэлтэй холбогдуулан УИХ-ын гишүүн Н.Ганбямба, Д.Ганхуяг нарын асуусан  асуултад Нийгмийн хамгаалал, хөдөлмөрийн сайд Т.Ганди хариулж, тайлбар хийв.


Аюулгүй байдал, гадаад бодлогын байнгын хорооны  санал, дүгнэлтийг УИХ-ын гишүүн Я.Батсуурь танилцуулав.


Байнгын хорооноос гаргасан санал, дүгнэлттэй холбогдуулан УИХ-ын гишүүн Ж.Сүхбаатар, Ш.Сайхансамбуу нарын асуусан асуултад Аюулгүй байдал, гадаад бодлогын байнгын  хорооны дарга, УИХ-ын гишүүн З.Энхболд хариулж, тайлбар хийв.


Хэлэлцэж буй асуудалтай холбогдуулан УИХ-ын гишүүн Х.Тэмүүжин, Д.Ганхуяг нар санал хэлэв.


Д.Дэмбэрэл: -НҮБ-ын Эдийн засаг, нийгэм, соёлын эрхийн тухай олон улсын Пактын нэмэлт протоколыг соёрхон батлах тухай хуулийн төслийг баталъя.


Зөвшөөрсөн

30


Татгалзсан

18


Бүгд


48


62.5 хувийн саналаар батлагдлаа.


Уг асуудлыг 11 цаг 35 минутад хэлэлцэж дуусав.


Гурав. Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төсөл

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, мөн яамны Стратеги төлөвлөлтийн газрын дарга Н.Аюуш, Эрх зүй, гадаад хамтын ажиллагааны хэлтсийн дарга А.Лхагвадэмбэрэл, УИХ-ын Тамгын газрын Байнгын хороодын ажлын албаны дарга Д.Одсүрэн, Эрх зүй, хууль тогтоомжийн хэлтсийн зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.


Олон улсын Хөдөлмөрийн байгууллагын дүрэмд оруулсан өөрчлөлтийг соёрхон батлах тухай хуулийн төслийн талаарх төсөл санаачлагчийн илтгэлийг Нийгмийн хамгаалал, хөдөлмөрийн сайд Т.Ганди танилцуулав.


Танилцуулгатай холбогдуулан УИХ-ын гишүүн Н.Ганбямбын асуусан асуултад Нийгмийн хамгаалал, хөдөлмөрийн сайд Т.Ганди хариулж, тайлбар хийв.


Аюулгүй байдал, гадаад бодлогын байнгын хорооноос гаргасан санал, дүгнэлтийг УИХ-ын гишүүн Я.Батсуурь танилцуулав.


Байнгын хорооны  санал, дүгнэлттэй холбогдуулан УИХ-ын гишүүдээс асуулт гараагүй.


Хэлэлцэж буй асуудалтай холбогдуулан УИХ-ын гишүүдээс санал гараагүй болно.


Д.Дэмбэрэл: -Олон улсын Хөдөлмөрийн  байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийг баталъя.


Зөвшөөрсөн

26


Татгалзсан

22


Бүгд


48


54.2 хувийн саналаар батлагдлаа.


Уг асуудлыг  11 цаг 45 минутад хэлэлцэж дуусав.


Дөрөв. Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөл болон Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүд /хэлэлцэх эсэх/


Хэлэлцэж буй асуудалтай холбогдуулан Сангийн сайд С.Баярцогт,  мөн яамны Хууль, эрх зүйн газрын дарга Б.Ганбат, Нягтлан бодох бүртгэлийн бодлогын газрын дарга С.Мягмардаш,  УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Баярмаа, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.


Хуулийн төслүүдийн талаарх төсөл санаачлагчийн илтгэлийг Сангийн сайд С.Баярцогт танилцуулав.


Төсөл санаачлагчийн танилцуулгатай холбогдуулан УИХ-ын гишүүн Ж.Сүхбаатар, Н.Ганбямба, Ц.Даваасүрэн, Г.Баярсайхан, Д.Ганхуяг  нарын асуусан асуултад Сангийн сайд С.Баярцогт хариулж, тайлбар хийв.


Хуулийн төслүүдийн талаарх Төсвийн байнгын хорооноос гаргасан санал, дүгнэлтийг УИХ-ын гишүүн Д.Дамба-Очир танилцуулав.


Байнгын хорооны санал, дүгнэлттэй холбогдуулан УИХ-ын гишүүн  УИХ-ын гишүүн Д.Дондогийн асуусан асуултад Төсвийн байнгын хорооны дарга, УИХ-ын гишүүн  Ц.Даваасүрэн хариулж, тайлбар хийв.


Хэлэлцэж буй асуудалтай холбогдуулан УИХ-ын гишүүн Д.Дондог санал хэлж, Ш.Сайхансамбуу горимын санал хэлэв.


Д.Дэмбэрэл: - Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөл болон Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүдийг хэлэлцье гэсэн саналыг дэмжье.


Зөвшөөрсөн

24


Татгалзсан

17


Бүгд


41


58.5 хувийн саналаар дэмжигдлээ.


Дээрх хуулийн төслүүдийг  анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.


Уг асуудлыг 12 цаг 20 минутад хэлэлцэж дуусав.


Тав. Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг  хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай хуулийн төслүүд /хэлэлцэх эсэх/


Хэлэлцэж буй асуудалтай холбогдуулан  Оюуны өмчийн газрын дарга Н.Чинбат, мөн газрын Аж үйлдвэрийн өмч, зохиогчийн эрхийн хэлтсийн дарга Э.Мягмардорж, Сангийн яамны Нягтлан бодох бүртгэлийн бодлогын газрын дарга С.Мягмардаш, УИХ-ын Тамгын газрын Эрх зүй, хууль тогтоомжийн хэлтсийн зөвлөх Д.Нарантуяа, Хууль зүйн байнгын хорооны зөвлөх С.Энхбаяр, референт Д.Нямдэлгэр нарын бүрэлдэхүүнтэй ажлын хэсэг байлцав.


Хуулийн төслийн талаарх төсөл санаачлагчийн илтгэлийг Засгийн газрын гишүүн, Засгийн газрын Хэрэг эрхлэх газрын дарга Ч.Хүрэлбаатар танилцуулав.


Төсөл санаачлагчийн илтгэлтэй холбогдуулан УИХ-ын гишүүн Ж.Сүхбаатарын асуусан асуултад Н.Чинбат, С.Мягмардаш нар хариулж, тайлбар хийв.


Хуулийн  төслүүдийн  талаарх Хууль зүйн  байнгын хорооноос гаргасан санал, дүгнэлтийг  Байнгын хорооны дарга, УИХ-ын гишүүн  Б.Бат-Эрдэнэ танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ц.Шинэбаярын асуусан асуултад Хууль зүйн байнгын хорооны дарга, УИХ-ын гишүүн Б.Бат-Эрдэнэ хариулж, тайлбар хийв.


Хэлэлцэж буй асуудалтай холбогдуулан УИХ-ын гишүүдээс асуулт гараагүй болно.


Д.Дэмбэрэл: -Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай хуулийн төслүүд хэлэлцье гэсэн саналыг дэмжье.


Зөвшөөрсөн

36


Татгалзсан

4


Бүгд


40


90.0 хувийн саналаар дэмжигдлээ.


Хуулийн төсөл буцаах тухай тогтоолын төслийг баталъя.


Зөвшөөрсөн

32


Татгалзсан

8


Бүгд


40


80.0 хувийн саналаар батлагдлаа.


Уг асуудлыг 13 цаг 00 минутад хэлэлцэж дуусав.


Завсарлага.


Үдээс хойшхи хуралдаан 15 цаг 25 минутад эхлэв.


Хуралдаанд ирвэл зохих 76 гишүүнээс 42 гишүүн ирж, 55.2 хувийн ирцтэй байв. Үүнд:


Чөлөөтэй: Д.Арвин, Х.Бадамсүрэн, Х.Баделхан, Р.Амаржаргал, Д.Балдан-Очир, Ц.Батбаяр, Э.Бат-Үүл, Ц.Баярсайхан, Р.Буд,  Х.Жекей, Даш.Зоригт, Д.Кёкүшюзан Батбаяр, Э.Мөнх-Очир, Д.Одбаяр, А.Тлейхан, М.Энхболд.


Өвчтэй: Н.Алтанхуяг, С.Баяр, О.Чулуунбат.


Тасалсан: З.Алтай, Б.Батбаяр,  Ж.Батсуурь,  Х.Баттулга, С.Бямбацогт,  Д.Ганхуяг, Л.Гүндалай, Д.Дамба-Очир, Д.Загджав, Ц.Нямдорж, С.Оюун, Д.Тэрбишдагва, Ч.Хүрэлбаатар, Ч.Улаан,  Б.Чойжилсүрэн.


Зургаа.”2009-2010 оны мал өвөлжилт, хаваржилтын байдал, малчдад учирсан хохирол, цаашид авах арга хэмжээний тухай”  Монгол Улсын Ерөнхий сайд С.Батболдын мэдээлэл

Хэлэлцэж буй асуудалтай холбогдуулан Ерөнхий сайдын зөвлөх Б.Долгор, эдийн засгийн зөвлөх Н.Энхбаяр, шадар сайдын зөвлөх Л.Төмөрбат, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, дэд сайд Ж.Сауле, мөн яамны Төрийн нарийн бичгийн дарга Т.Гантулга, мөн яамны Стратеги төлөвлөлт, бодлогын газрын дарга П.Баянмөнх, Мал аж ахуйн бодлогын хэрэгжилтийг зохицуулах газрын дарга П.Ганхуяг, Хөнгөн үйлдвэрийн бодлогын хэрэгжилтийг зохицуулах газрын орлогч дарга М.Дондогдорж, Онцгой байдлын ерөнхий газрын дарга Ц.Амгаланбаяр, Улсын нөөц, сэргээн босголтын газрын дарга Д.Батсайхан, УИХ-ын Тамгын газрын Байнгын хороодын ажлын албаны Хяналт шалгалтын хэсгийн ахлах референт Ц.Цэрэн, референт Ж.Оюунцэцэг нарын бүрэлдэхүүнтэй ажлын хэсэг байлцав.


Монгол Улсын Ерөнхий сайдын мэдээлэлтэй холбогдуулан УИХ-ын гишүүн  Д.Оюунхорол, Р.Гончигдорж, Д.Дондог, З.Энхболд, Р.Раш, Ц.Шинэбаяр, Я.Батсуурь, Н.Ганбямба, П.Алтангэрэл, Г.Баярсайхан, Ж.Энхбаяр, Ш.Сайхансамбуу, Н.Батбаяр нарын асуусан асуултад Ерөнхий сайд С.Батболд, Ц.Амгаланбаяр, Ж.Сауле, Т.Гантулга, Х.Золжаргал, С.Ламбаа нар хариулж, тайлбар хийв.

Мэдээлэлтэй холбогдуулан УИХ-ын дарга Д.Дэмбэрэл санал хэлэв.


Бусад. Эцсийн найруулга.


УИХ-ын дарга Д.Дэмбэрэл “НҮБ-ын Эдийн засаг, нийгэм, соёлын эрхийн тухай олон улсын Пактын нэмэлт протоколыг соёрхон батлах тухай хуулийн төслийн”, “Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийн” эцсийн найруулгыг, “Төрийн албаны тухай хуульд нэмэлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын иргэний цэргийн үүргийн болон цэргийн албан хаагчийн эрх зүйн байдлын тухай хуульд өөрчлөлт оруулах тухай” хуулийн төслүүдийг буцаах тухай УИХ-ын тогтоолын төслийн эцсийн найруулгыг танилцуулав.


Эцсийн найруулгатай холбогдуулан УИХ-ын гишүүдээс асуулт болон санал гараагүй.


УИХ-ын чуулганы нэгдсэн хуралдааны үйл ажиллагаатай 11.05-11.25 цагт УИХ-ын гишүүн Д.Дамба-Очир, Д.Одхүү нарын урилгаар Орхон аймгийн иргэд, 12.00-12.10 цагт УИХ-ын гишүүн Д.Хаянхярваагийн урилгаар Дархан-Уул аймгийн иргэд, 12.50-13.00 цагт УИХ-ын гишүүн З.Алтайгийн урилгаар БЗД-ийн иргэд танилцав /нэрсийг хавсаргав/.


Хуралдаан 17 цаг 10 минутад өндөрлөв.


Тэмдэглэлтэй танилцсан:


ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:


ХУРАЛДААНЫ ТЭМДЭГЛЭЛ ХӨТЛӨГЧ






Б.БАТГЭРЭЛ
МОНГОЛ УЛСЫН ИХ ХУРЛЫН 2010 ОНЫ ХАВРЫН 
ЭЭЛЖИТ ЧУУЛГАНЫ 4 ДҮГЭЭР САРЫН 23-НЫ ӨДӨР
(БААСАН ГАРИГ)-ИЙН НЭГДСЭН ХУРАЛДААНЫ
ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 35 минутад эхлэв.

Д.Дэмбэрэл: -Хуралдаан эхлэх боломжтой боллоо.

Эрхэм гишүүдийн энэ өдрийн амгаланг айлтгая. 2010 оны 4 дүгээр сарын 23-ны өдрийн нэгдсэн хуралдааны ирц хангагдсан байна. ийм учраас энэ өдрийн хуралдааныг нээснийг мэдэгдье.

Хуралдаанаар хэлэлцэх асуудлыг танилцуулъя.

1.Хөрөнгөөр баталгаажсан үнэт цаасны тухай, Иргэний хуульд нэмэлт оруулах тухай, компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төсөл /эцсийн хэлэлцүүлэг/.


2.НҮБ-ын Эдийн засаг, нийгэм, соёлын эрхийн тухай олон улсын Пактын нэмэлт протоколыг соёрхон батлах тухай хуулийн төсөл.


3.Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төсөл.


4.Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөл болон Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүд /хэлэлцэх эсэх/.


5.Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай хуулийн төслүүд /хэлэлцэх эсэх/.


6.”Ус” үндэсний хөтөлбөр батлах тухай Улсын Их Хурлын тогтоолын төсөл /хэлэлцэх эсэх/


7.Монгол Улсын Их Хурлын Сонгуулийн тухай хуулийн шинэчилсэн найруулгын болон Монгол Улсын Их Хурлын Сонгуулийн тухай хуулийг хүчингүй болсонд тооцох тухай хуулийн төслүүд /хэлэлцэх эсэх/.


8.Монгол Улсын Засгийн газар, ХБНГУ-ын Засгийн газар хооронд байгуулсан “Монголын Ипотекийн зах зээлийг хөхиүлэн дэмжих төслийн зээлийн болон санхүүжилтийн зээлийн хэлэлцээр соёрхон батлах тухай” хуулийн төсөл /хэлэлцэх эсэх/.


9.Дэлбэрэх бодис, тэсэлгээний хэрэгслийн эргэлтэд хяналт тавих тухай хуулийн шинэчилсэн  найруулгын төсөл болон Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хуульд өөрчлөлт оруулах тухай, Захиргааны хариуцлагын тухай хуульд нэмэлт, өөрчлөлт оруулах тухай, Гүйцэтгэх ажлын тухай хуульд нэмэлт оруулах тухай, Дайны байдлын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Ан агнуурын тухай хуульд өөрчлөлт оруулах тухай, Ахуйн болон үйлдвэрлэлийн хог хаягдлын тухай хуульд өөрчлөлт оруулах тухай, Галын аюулгүй байдлын тухай хуульд өөрчлөлт оруулах тухай, Жагсаал цуглаан хийх журмын тухай хуульд өөрчлөлт оруулах тухай, Монгол Улсын Төрийн ордны тухай хуульд өөрчлөлт оруулах тухай, Монгол Улсын Цагдаагийн байгууллагын тухай хуульд өөрчлөлт оруулах тухай, Онц байдлын тухай хуульд өөрчлөлт оруулах тухай, Орон сууцны тухай хуульд өөрчлөлт оруулах тухай, Тагнуулын байгууллагын тухай хуульд өөрчлөлт оруулах тухай, Терроризмтай тэмцэх тухай хуульд өөрчлөлт оруулах тухай, Төрийн тусгай хамгаалалтын тухай хуульд өөрчлөлт оруулах тухай, Хөдөлмөрийн аюулгүй байдал, эрүүл ахуйн тухай хуульд өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд өөрчлөлт оруулах тухай, Шуудангийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслүүд /хэлэлцэх эсэх/.


10.Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд /хэлэлцэх эсэх/.


Үдээс хойшхи хуралдаанаар Монгол Улсын Ерөнхий сайдын мэдээлэл: “2009-2010 оны мал өвөлжилт, хаваржилтын байдал, малчдад учирсан хохирол, цаашид авах арга хэмжээний тухай”.


Бидэнд нэлээн олон асуулгууд хариултаа хүлээж байгаа. Тийм учраас үдээс хойш Засгийн газрын цаг дээр мал аж ахуйн хаваржилтын тухай асуудлаар Ерөнхий сайд мэдээлэл хийх ёстой. Гэхдээ Хөдөө аж ахуй, хөнгөн үйлдвэрийн сайд Т.Бадамжунай хөдөө ажлаар явсан байна. Тийм учраас бид өнөөдөр хоёр асуулгыг хэлэлцье гэсэн саналтай байна.


1.УИХ-ын гишүүн Г.Батхүүгээс Монгол Улсын Ерөнхий сайдад тавьсан Тогтвортой амьжиргаа төслийн хэрэгжилт, түүний үр дүн. Ажлын явцын байдал, цаашид авах арга хэмжээний талаарх асуулгын хариу сонсох.


2.УИХ-ын гишүүн Ц.Батбаяраас Монгол Улсын Ерөнхий сайдад тавьсан Хөдөлмөрийн тухай хуулийн хэрэгжилт болон Налайхын уурхайн ажилчдын нөхөн олговрын тухай асуулгын хариу сонсох гэсэн хоёр асуудлыг оруулж байна.


Хэлэлцэх асуудалдаа оръё.

Нэг. Хөрөнгөөр баталгаажсан үнэт цаасны тухай, Иргэний хуульд нэмэлт оруулах тухай, компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Банк, эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулиудын төсөл /эцсийн хэлэлцүүлэг/.


Д.Дэмбэрэл: -Энд мэдээлэл хийхээс гадна Байгаль орчин, хүнс, хөдөө аж ахуйн байнгын хороо яаралтай асуудлыг татан авч хэлэлцэж болно. Нөхцөл бололцоо нь тэгж таараад байх шиг байна.


Сайдуудад шаардлага тавина гэдэг зөв. Ажил төрлийн нөхцөл байдлаас болоод Сэлэнгэд хөдөө аж ахуйн ажлаар томоохон зөвлөгөөн болж байгаа мэдээлэл бидэнд ирсэн.


Тамгын газар Т.Бадамжунай сайдын боломжийг давхар судал. Сайдууд гэдэг чинь гадаа жагсаасан цэрэг байгаа биш. Бэлэн байж байх ёстой биш, олон ажлууд байдаг биз дээ. Төрийн сайд шүү дээ. Бусад сайдууд УИХ-д орж ирэх нь зүйтэй. 13 сайдаас 2 сайд сууж байна. Бусад нь яасан бэ?


Хэлэлцэх асуудлаа эхэлье.


Хууль зүйн байнгын хороо болон Эдийн засгийн байнгын хорооны хамтарсан дүгнэлт гарсан байна. Дүгнэлтийг УИХ-ын гишүүн Ж.Энхбаяр танилцуулна. Ж.Энхбаяр гишүүнийг индэрт урьж байна.


/Тамгын газар хуралдааны бэлтгэлийг сайн хангаж, сайд, дарга нарыг хуралд оруулъя. Хөдөө болон гадаадад явж байгаа сайд нарын асуудлыг сайн судалж хариу хэл/.


Ж.Энхбаяр: -УИХ-ын дарга, эрхэм гишүүд ээ

УИХ-ын чуулганы 2010 оны 4 дүгээр сарын 09-ний өдрийн нэгдсэн хуралдаанаар Хөрөнгөөр баталгаажсан үнэт цаасны тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороо болон Хууль зүйн байнгын хороонд шилжүүлсэн билээ.


Байнгын хорооны хуралдаанаар хуулийн төслүүдийн эцсийн хэлэлцүүлэгт бэлтгэсэн тухай асуудлыг хэлэлцэж гаргасан дараах танилцуулга, саналыг нэгдсэн хуралдаанд оруулж байна.


1.Анхны хэлэлцүүлгээр дэмжигдсэн саналыг төсөлд тусгаж холбогдох өөрчлөлтийг хийсэн талаар:


Хөрөнгөөр баталгаажсан үнэт цаасны харилцаанд оролцогчдыг тодорхой болгох, нэр томъёог оновчтой хэрэглэх үүднээс хөрөнгийн багцыг “худалдагч” гэсэн ойлголтыг тодорхойлж төслийн “Хуулийн нэр томъёоны тодорхойлолт” гэсэн З дугаар зүйлд тусгах, баталгаат үнэт цаас гаргагч болох тусгай зориулалтын компанийн удирдлага, зохион байгуулалт, эрх хэмжээ зэрэг асуудалд нарийвчилсан эрх зүйн зохицуулалт шаардлагатай гэж үзэн холбогдох журмыг Санхүүгийн зохицуулах хорооноос батлах. Түүнчлэн баталгаат үнэт цаас гаргагч нь хөрөнгийг зээлдүүлэгчээс солих нөхцөлтэйгөөр шилжүүлэн авсан үед тус үнэт цаасыг баталгаажуулж буй хөрөнгийн багцад солих замаар өөрчлөлт оруулах зэрэг болон бусад саналуудыг нэгдсэн хуралдаанд оролцсон гишүүдийн олонхи дэмжсэн тул уг саналуудыг хуулийн төсөлд тусгалаа.


Түүнчлэн Хөрөнгөөр баталгаажсан үнэт цаасны тухай хуулийн төслийг дагалдан өргөн мэдүүлсэн Дампуурлын тухай хуульд нэмэлт, өөрчлөлт оруулах тухай хуулийн төсөлд хөрөнгө оруулалтын сан нь дампуурлын хэргийн хариуцагч болоход уг хууль үйлчлэхгүй байхаар тусгасан байсныг хасах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөлд хөрөнгөөр баталгаажсан үнэт цаасны харилцаанд оролцогч хөрөнгө итгэмжлэн удирдах этгээд нь  тусгай зөвшөөрөл авч үйл ажиллагаа эрхлэх тухай зарчмын зөрүүтэй саналууд хуралдаанд оролцсон гишүүдийн олонхийн саналыг авсан тул эдгээр саналуудыг хуулийн төслүүдэд тусгалаа.


УИХ-ын чуулганы хуралдааны Дэгийн тухай хуулийн 22 дугаар зүйлийн 22.5 дахь хэсгийг үндэслэн Хөрөнгөөр баталгаажсан үнэт цаасны тухай хуулийн дагалдан өргөн мэдүүлсэн Банкны тухай хуульд нэмэлт оруулах тухай хуулийн төслийг хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаалаа.


Төслийн агуулга, зарчмыг алдагдуулахгүйгээр найруулга, үг, хэллэг, техникийн шинжтэй өөрчлөлтүүдийг хийлээ.


2.УИХ-ын чуулганы хуралдааны Дэгийн тухай хуулийн 24 дүгээр зүйлийн 24.6 дахь хэсгийг үндэслэн “Хөрөнгөөр баталгаажсан үнэт цаасны тухай хуулийг хэрэгжүүлэх зарим арга хэмжээний тухай” УИХ-ын тогтоолын төслийг боловсруулж, зэрэглэл тогтоох болон хөрөнгө итгэмжлэн удирдах үйл ажиллагааны эрх зүйн орчныг бүрдүүлэх, боловсронгуй болгох, тус хуулийн төслийг хэрэгжүүлэхэд шаардлагатай журмыг батлах зэрэг асуудлаар холбогдох байгууллагуудад хугацаа тогтоосон, үүрэг өгсөн заалтыг тогтоолын төсөлд тусгасан бөгөөд Хөрөнгөөр баталгаажсан үнэт цаасны тухай хуулийг 2011 оны 01 дүгээр сарын 01-ний өдрөөс эхлэн дагаж мөрдөх тухай санал болон дээрх тогтоолын төслийг Байнгын хорооны хуралдаанд оролцсон гишүүдийн олонхи дэмжсэн билээ.


Хөрөнгөөр баталгаажсан үнэт цаасны тухай хуулийн төсөл, Иргэний хуульд нэмэлт өөрчлөлт оруулах тухай, Компанийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай, Дампуурлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай,  Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай хуулиудын төслийн эцсийн хэлэлцүүлэгт бэлтгэсэн хувилбар болон Хөрөнгөөр баталгаажсан үнэт цаасны тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг Та бүхэнд тараасан болно.


УИХ-ын эрхэм гишүүд ээ

Хөрөнгөөр баталгаажсан үнэт цаасны тухай хуулийн төсөл болон холбогдох бусад хуулиудад нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хороо, Хууль зүйн байнгын хорооны хамтарсан танилцуулгыг хэлэлцэн, хууль болон УИХ-ын тогтоолын төслүүдийг баталж өгөхийг Та бүхнээс хүсье.


Д.Дэмбэрэл: -Ж.Энхбаяр гишүүнд баярлалаа.


Төсвийн байнгын хорооны санал, дүгнэлтийг УИХ-ын гишүүн Д.Хаянхярваа танилцуулна. Д.Хаянхярваа гишүүнийг индэрт урьж байна.


Д.Хаянхярваа: -УИХ-ын дарга, эрхэм гишүүд ээ.


Монгол Улсын Их Хурлын чуулганы 2010 оны 4 дүгээр сарын 09-ний өдрийн нэгдсэн хуралдаанаар Хөрөнгөөр баталгаажсан үнэт цаасны тухай хуулийн төслийг дагалдан өргөн мэдүүлсэн Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


2010 оны 4 дүгээр сарын 21-ний өдрийн тус Байнгын хорооны хуралдаанаар хуулийн төслүүдийн эцсийн хэлэлцүүлэгт бэлтгэсэн тухай асуудлыг хэлэлцэж гаргасан танилцуулгыг нэгдсэн хуралдаанд танилцуулж байна.


Хуулийн төслүүдийн анхны хэлэлцүүлгээр тусгай зориулалтын компани, Орон сууцны санхүүжилтын компанийн албан татвар ногдох орлогоос үнэт цаасны хүүгийн төлбөрийг хасаж тооцох тухай зарчмын зөрүүтэй санал гарсныг хуралдаанд оролцсон гишүүдийн олонхи дэмжсэн тул уг саналыг төсөлд тусгасны зэрэгцээ Нэмэгдсэн өртгийн албан татварын тухай хуульд нэмэлт оруулах тухай хуулийн төслийг “лизинг” гэсэн ойлголтыг хүчин төгөлдөр үйлчилж буй бусад хууль тогтоомжтой нийцүүлэх үүднээс “санхүүгийн түрээс” болгон өөрчилж, найруулгын шинжтэй засвар хийлээ.


Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийн эцсийн хэлэлцүүлэгт бэлтгэсэн хувилбарыг Та бүхэнд тараасан болно.


УИХ-ын эрхэм гишүүд ээ

Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийн эцсийн хэлэлцүүлгийг хийсэн талаарх Төсвийн байнгын хорооны танилцуулгыг хэлэлцэн, хуулиудыг баталж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Д.Хаянхярваа гишүүнд баярлалаа.  Байнгын хорооны санал, дүгнэлтээс асуух асуулттай гишүүн байна уу?


-Алга байна.


Санал хураалт явуулъя.


1.Хөрөнгөөр баталгаажсан үнэт цаасны тухай хуулийг баталъя гэсэн санал хураалт явуулъя.


Санал хураалтад 41 гишүүн оролцож, 33 гишүүн зөвшөөрч, 80.5 хувийн саналаар хууль батлагдаж байна.


2.Иргэний хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 41 гишүүн оролцож, 32 гишүүн зөвшөөрч, 78.0 хувийн саналаар хууль батлагдаж байна.


3.Компанийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 41 гишүүн оролцож, 34 гишүүн зөвшөөрч, 82.9 хувийн саналаар хууль батлагдлаа.


4.Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 41 гишүүн оролцож, 32  гишүүн зөвшөөрч, 78.0 хувийн саналаар хууль батлагдлаа.


/гадаа байгаа гишүүдийг оруулаарай/


5.Аж ахуйн үйл ажиллагааны зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 41 гишүүн оролцож, 30 гишүүн зөвшөөрч, 73.2 хувийн саналаар хууль батлагдлаа.


6.Үнэт цаасны зах зээлийн тухай хуулийг баталъя гэсэн санал хураалт явуулъя.


Санал хураалтад 40 гишүүн оролцож, 32 гишүүн зөвшөөрч, 80.0 хувийн саналаар хууль батлагдаж байна.


7.Дампуурлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 40 гишүүн оролцож, 33 гишүүн зөвшөөрч, 82.5 хувийн саналаар хууль батлагдаж байна.


8.Хөрөнгөөр баталгаажсан үнэт цаасны тухай хуулийг хэрэгжүүлэх зарим арга хэмжээний тухай УИХ-ын тогтоолын төслийг баталъя гэсэн санал хураалт явуулъя.


Санал хураалтад 40 гишүүн оролцож, 32 гишүүн зөвшөөрч, 80.0 хувийн саналаар тогтоол батлагдаж байна.


9.Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 41 гишүүн оролцож, 34 гишүүн зөвшөөрч, 82.9 хувийн саналаар хууль батлагдаж байна.


10.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийг баталъя гэсэн санал хураалт явуулъя.


Санал хураалтад 42 гишүүн оролцож, 33 гишүүн зөвшөөрч, 78.6 хувийн саналаар хууль батлагдаж байна.


11.Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 42 гишүүн оролцож, 31 гишүүн зөвшөөрч, 73.8 хувийн саналаар хууль батлагдаж байна.


Эдгээр хуулиудын найруулгыг маш сайн хийж гишүүдэд тараая. Ажлын хэсгийнхэнд баярлалаа.


Дараагийн асуудалдаа оръё.


Хоёр. НҮБ-ын Эдийн засаг, нийгэм, соёлын эрхийн тухай олон улсын Пактын нэмэлт протоколыг соёрхон батлах тухай хуулийн төслийг хэлэлцье.


Хууль санаачлагчийн илтгэлийг С.Ламбаа сайд танилцуулна. С.Ламбаа сайдын индэрт урьж байна. Ажлын хэсгийнхэн оръё.


С.Ламбаа: -УИХ-ын дарга, эрхэм гишүүд ээ

НҮБ-ын Ерөнхий ассамблейн 1976 оны 01 дүгээр сарын 03-ны өдөр хүчин төгөлдөр болсон “Эдийн засаг, нийгэм, соёлын эрхийн тухай Олон улсын пакт”-ыг Монгол Улс 1974 онд Ардын Их Хурлын Тэргүүлэгчдийн 243 дугаар зарлигаар соёрхон баталсан байна.


Энэхүү пактад хүний хөдөлмөрлөх, нийгмийн хамгаалал, эрүүл мэндийн үйлчилгээнд хамрагдах, амьжиргааны зохистой түвшинд аж төрөх, сурч боловсрох, соёлын амьдралд оролцох, шинжлэх ухааны үр шимийг хүртэх эрхийг баталгаажуулж, энэ хүрээн дэх төрийн үүргийг тодорхойлсон байна.


Энэ пакт нь “Олон улсын хүний эрхийн билль”-ийн бүрэлдэхүүнд багтдаг олон улсын гэрээ бөгөөд 2010 оны 01 дүгээр сарын 05-ны байдлаар энэхүү пактыг дэлхийн 160 улс соёрхон баталж, 72 улс гарын үсэг зураад байна. Монгол Улс хүний эрхийн нэг гол баримт бичиг болсон энэхүү пактад нэгдэн орсон орны хувьд түүнд тусгагдсан зарчим, эрхийг үндэсний хууль тогтоомжид хэрэгжүүлсээр байна.


Энэхүү нэмэлт протокол нь пактаар баталгаажсан эрх нь зөрчигдсөн бөгөөд үндэснийхээ хэмжээнд хэмжээнд шийдвэрлүүлж чадаагүй гэж үзсэн хувь хүн болон бүлэг хүмүүсийн гомдлыг хүлээн авч, хянан хэлэлцэх эрхийг НҮБ-ын байгууллагын эдийн засаг, нийгэм, соёлын эрхийн хороонд олгосон байна.


Эдийн засаг, нийгэм, соёлын эрхийн тухай олон улсын пактын нэмэлт протоколд гарын үсэг зурах тухай асуудлыг Засгийн газрын хуралдаанаар хэлэлцэж, УИХ-ын Аюулгүй байдал, гадаад бодлогын байнгын хороотой зөвшилцсөний дагуу Монгол Улсаас НҮБ-ын дэргэд суугаа Байнгын төлөөлөгч О.Энхцэцэг 2009 оны 12 дугаар сарын 23-ны өдөр энэхүү нэмэлт протоколд гарын үсэг зурсан байна. 2010 оны 01 дүгээр сарын 05-ны байдлаар уг нэмэлт протоколд 31 улс гарын үсгээ зураад байна.


Монгол Улс энэхүү нэмэлт протоколыг соёрхон батлах нь “Эдийн засаг, нийгэм, соёлын эрхийн тухай Олон улсын пакт”-аар баталгаажсан хүний эрх, зарчмыг хүлээн зөвшөөрч, хэрэгжүүлж байгаагаа олон улсын хэмжээнд дахин нотолсон үйл явдал болох юм. Түүнчлэн Монгол Улсын иргэн уг протоколд заасан журмын дагуу НҮБ-ын Эдийн засаг, нийгэм, соёлын эрхийн хороонд өргөдөл гаргаж болох боломж бүрдэнэ.


Эдийн засаг, нийгэм, соёлын эрхийн тухай олон улсын пактын Нэмэлт протоколыг соёрхон батлах тухай хуулийн төслийг Монгол Улсын Засгийн газрын 2010 оны 01 дүгээр сарын 27-ны өдрийн хуралдаанаар хэлэлцээд УИХ-д өргөн мэдүүлсэн билээ. 


Хэлэлцэн шийдвэрлэж өгөхийг Та бүхнээс хүсье. Баярлалаа.


Д.Дэмбэрэл: -С.Ламбаа сайдад баярлалаа.


Хууль санаачлагчийн илтгэлтэй холбогдуулан асуух асуулттай гишүүд байна уу? Хуралдаанд Т.Ганди сайд оролцож байна.


Н.Ганбямба: -Маш чухал пакт юм. НҮБ-ын Эдийн засаг, нийгэм, соёлын эрхийн тухай олон улсын пактын Нэмэлт протоколыг өнөөдөр бид дахин соёрхон батлах гэж байгаа юм.


Засгийн газар энэ дээр нэлээн олон тооцоо хийсэн байх. Юу нь сайн гэж ач холбогдол өгөөд байна вэ гэвэл манайд эдийн засгийн эрх нь зөрчигдсөн, нийгмийн эрх нь зөрчигдсөн, Хүний эрхийн пактын 30 гаруй пакт дотроос хамгийн чухал эрхүүд нь эдийн засгийн эрх, нийгмийн эрхүүд байдаг. Өнөөдөр Монгол Улсад баян, ядуугийн ялгаа хэт их болж байгаа нь эдгээр эрхүүд зөрчигдсөн. Тийм учраас үүнийг бид соёрхон баталснаар Монгол Улсын иргэд эдийн засаг, нийгэм, соёлын хороонд, өлсгөлөн зарлах шаардлагагүй, цуглаан, жагсаал хийх шаардлагагүй шууд НҮБ рүү шууд тавих ийм сайхан боломж нээгдэж байгаа юм.


Өөрөөр хэлбэл, маш олон эрхүүд зөрчигдсөн байгаа учраас манайд ядуурал их байгаа шүү дээ. Нийгмийн баялгаас тэнцүү хүртэх зарчим маань алдагдсан учраас тэр болгоныг энэ пактыг соёрхон баталснаар НҮБ руу шууд явах сайхан эрх боломж олдож байгаа юм.


Манай асуудал хариуцаж оруулж байгаа сайд нар тооцсон байх. Ямар эрхүүд зөрчөөд, ядуурал яагаад ийм их болчихсон, албан тушаал, эрх мэдлийг урвуулан ашиглаж, мөнгө завшдаг энэ тогтолцоотой холбоотой бүх гомдлууд НҮБ рүү явах боломж бүрдэж байгаа юм.  Энэ пактын нэмэлт, соёрхон баталж байгаагийн утга, учир нь тэнд байгаа юм.


Танилцуулгыг та бүхэн үзэж харсан байх. Тийм учраас энэ бол маш ач холбогдолтой пакт гэж бодож байна. Нэмэлт протоколыг бүр их ач холбогдолтой гэж үзэж байна. Гудамжны жагсаал хийх шаардлагагүй, цалин нэмэхтэй холбоотой асуудлууд байдаг юмуу, хөдөлмөрийн хөлсний доод хэмжээ зэрэг бол шууд НҮБ рүү “ийм эрх зөрчсөн” гэдэг асуудлаа тавих сайхан боломж нээгдэж байгаа юм. Тийм учраас Засгийн газрын гишүүдийн хийсэн тооцоогоор эдийн засгийн эрх зөрчсөн, нийгмийн эрх зөрчсөн зүйлүүдийг гаргаж ирсэн үү? Ядуурал яагаад ийм их туйлдаа хүрсэн байна вэ? Доктор, профессоруудын хийсэн судалгаагаар хүн амын маань олонхи нь нэн ядуу амьдарч байгаа дүн гарсан байна. Их сургуулийн хэдэн докторуудын хийсэн судалгаа байсан. Орлого тодорхойлох аргачлалаар хийсэн судалгаагаар бол ядуурал бүр их байгаа юм.


Энэ судалгааны дүнгээс харахад хүн амын ихэнх нь, 50-иас дээш хувь нь ядуу амьдарч байна. Юунаас болов гэхээр эдийн засгийн эрх нь зөрчигдсөн, нийгмийн эрх нь зөрчигдсөн том асуудлууд энэ дээр гарч ирнэ. Тийм учраас нэмэлт протокол маш сайн протокол гэж талархан дэмжиж байна. Гэхдээ үүнтэй холбоотой судалгаануудыг хэрвээ хийсэн бол хэлээрэй. Түүнээс ерөнхий юм хэрэггүй. Ядуурал их байгаа, баян, ядуугийн ялгаа хоёр туйл руугаа явчихсан нь энэ эрх зөрчигдсөний гол нотолгоо болж байгаа юм.


Тэр бүү хэл, Дэлхийн банкны коэффициентээр 0.349 гэсэн тоо ирсэн. Үүнийг эдийн засагчид уншдаг тоо. Үүгээр баян, ядуугийн туйл бүр их хоёр туйл руугаа хүрчихсэн байгаа. Монголд хамгийн аймшигтай дүр зураг бий болчихсон байна шүү дээ. Африк, Латин Америкаас дутахгүй болчихсон. 


Манайхаас өмнө Африкт ардчилсан хувьсгал ялсан, Латин Америкт дэлхийн 2 дугаар дайны дараа ялаад 60 гаруй жилийн турш ядуурч байгаа юм. Энэ юунд байна вэ гэвэл эдийн засаг, нийгмийн эрхүүд нь зөрчигдсөнөөс болоод хэдхэн монополь, олигарх бүлэглэлүүд баяжаад байдаг. Р.Мугабе, Камела зэрэг Африкыг сорж байгаа олигархууд чинь Америк, Англи, Францад сууж байгаа олон улсын корпорациудтай холбогдож байгаа аюултай мэдээ сонсогдож байна билээ /сая интернетээс харахад/.


Тийм учраас энэ нэмэлт протоколыг маш их талархан дэмжиж байна. Үүнтэй холбоотой судалгаа байвал нэмээд хэлчихээрэй. Ядуурлын судалгааг сайн хэлж чадахгүй бол хариулаад хэрэггүй. Заавал хариулт авах шаардлагагүй байх.


Д.Дэмбэрэл: -С.Ламбаа сайд хариулъя.


С.Ламбаа: -Үүнтэй холбоотой судалгааны материалыг ажлын хэсгийнхний зүгээс Т.Ганди сайд хариулах уу?


Т.Ганди: -Энэ протоколд хоёр үндсэн үйл ажиллагаанд нэгдэж Монгол Улс орж байгаа. Нэгдүгээрт, энэ протоколд нэгдэж орох, нөгөө нь пактыг хүлээн зөвшөөрөх асуудал байгаа.


Н.Ганбямба гишүүний хэлж байгаа асуудал маш өргөн хүрээтэй асуудал байна. Хамгийн гол нь улс орон, үндэстэн дотроо шийдвэрлэж чадаагүй, шашны, гарал үүслийн, хөрөнгө, зиндааны ямар нэгэн байдлаар хавчлагад, илт дарамтад орсон. Энэ нь төрийн бодлогоос ялгаварлагдан гадуурхагдсан, хүний эрх нь ноцтойгоор зөрчигдсөн ийм асуудлуудын хүрээнд НҮБ-ын тодорхой пактын асуудлыг эргэж хараач ээ гэсэн байдлаар төрийн бус байгууллага, хувь хүмүүсээс ийм хүсэлтийг гаргаж болно гэж үзэж байгаа. 


Энэ пактад нэгдэж орсон улсууд өнөөдрийн байдлаар 160 гаруй орон байна. Эдгээр орнуудын төвшинд үндэснийхээ хэмжээнд хөдөлмөрлөх эрх, зохистой хөдөлмөр бий болгох, орчин бий болгох, даатгалд бүх иргэн нь хамрагдаж байх нөхцөлийг бий болгох, ямар нэгэн байдлаар эрүүл  мэндийн суурь, тусламж үйлчилгээ авах эрхийг бий болгох. Үндэсний хэмжээний суурь, хууль зүй, эрх зүйн таатай орчнуудыг биелүүлэх эрх, үүрэг хүлээдэг юм. Тийм учраас энэ нь хэдийгээр шууд тухайн улс оронд энэ хуулиар энэ хүний эрхийг ингэж зөрчсөн байна гэсэн бүх өргөдлийн хариуг хуульчлан авч, ямар нэгэн байдлаар хэлэлцэж шийдвэрлэх арга хэмжээ авахаас илүү тухайн улс оронд хүний эрхтэй холбогдсон суурь ийм эрхүүдийн хүрээнд үндэснийхээ хууль тогтоомжийг цэгцлэх, боловсронгуй болгох, ардчиллын үнэт зүйлд нийцүүлэх эрх, үүргийг хүлээлгэдгээрээ энэ үзэл баримтлалын шинжтэй пактыг зохицуулдаг газар байгаа юм.


Өнөөдөр Монгол Улсын хувьд ядуурал буюу өмчийн шударга бус хуваарилалт, төсвийн шударга бус хуваарилалтын асуудлыг НҮБ-ын хэмжээнд, тодорхой пактын хэмжээнд асуудлыг тавихаас илүүгээр улс орныхоо хэмжээнд, үндэсний хэмжээнд эрх зүйгээ шударга ёс, ардчилал, үнэт зүйлийг бүх үйл ажиллагаандаа мөрдлөг болгох орчин нөхцөл бүрдсэн гэж үзэж байна.


Д.Дэмбэрэл: -Баярлалаа. Д.Ганхуяг гишүүн асуултаа тавья.


Д.Ганхуяг: - НҮБ-ын Эдийн засаг, нийгэм, соёлын эрхийн тухай олон улсын пакт, нэмэлт протоколыг дэмжиж байна. Үүнтэй холбоотой нийгэмд цацагдаад байсан нэг мэдээллийн талаар тодруулах гэсэн юм. Морин хуурын асуудал юу болж байгаа билээ? Энэ протоколд зааснаар бол ямар нэгэн үндэслэлгүйгээр өөрсдөө хугацаа  алдсан буруутай, эсвэл өргөдөл гаргаад тэр нь  үндэслэлгүй байсан бол дахин бүрдэх боломжгүй гэсэн заалт байна. Соёлын талын асуудал бас орсон байгаа юм. 


Нөгөө талаас хоёр орны хооронд маргаан үүсгэсэн асуудлаар энэ протоколд бас заасан байна. Маргаан үүсэх асуудал дээр аль нэг орон нь энэ протоколоор НҮБ-д зохих субъектын дагуу элсчихээд үүргээ биелүүлээгүй байвал түүнийг авч үзэх гэсэн асуудал орсон байна.


Соёлын өвийн асуудал чухал асуудал. Иргэд болон Монгол Улсын холбогдох соёлын байгууллагууд ч юмуу, бусад бүртгүүлээгүй байгаа болон НҮБ-д өргөдөл гаргаад өгчихсөн юмнууд хэр зэрэг байна вэ? Жишээлбэл, Монгол гэр гээд гайхамшигтай газар хөдлөлт, гамшигт тэсвэртэй зүйл байдаг. Дээл болон бусад олон зүйл байгаа шүү дээ. Түүхийн тогтолцоогоор урд хөрштэй давхацдаг зүйлүүд байдаг. Энэ тал дээр ямар судалгаа байна, ямар арга хэмжээ авах гэж байна вэ?


Одоогоор зарим орнуудад Монгол Улс гээд үзэсгэлэн зохион байгуулагддаг. Яваад очихоор Өвөрмонголчууд байдаг. Тийм учраас энэ протоколд элсэхэд ямар арга хэмжээ, соёлын өв, энэ соёлоо хамгаалах чиглэлд урт удаан түүхтэй эзэнт гүрэн байсны хувьд энэ чиглэлд ямар ажил зохиох гэж байна вэ?


Д.Дэмбэрэл: -Шинжлэх ухаан, технологийн их сургууль, эрчим хүчний инженерийн их сургуулийн хамтран зохион байгуулж байгаа цахилгаан хангамжийн үр ашгийг дээшлүүлэх сэдэвт сургалтад хамрагдаж байгаа инженерүүд УИХ-ын чуулганы үйл ажиллагаатай танилцаж байна. Эдгээр инженерүүдийн ажилд амжилт хүсье /алга ташив/.


Асуултад Т.Ганди сайд хариулъя.


Т.Ганди: -Энэ пактын хувьд тухайн ардчилсан тогтолцоотой улс орнуудын төвшинд хувь хүний эрх, эрх чөлөө, хувь хүний үнэт зүйлсийг тухайн улс орон хуулиараа яаж  хэрэгжүүлж, хэрэгжүүлэх үндсэн нөхцөл бий болгож байна вэ гэсэн асуудлаар гол төлөв үзэл баримтлал, пактын зохицуулалтын гол үйл ажиллагаа нь хувь хүний эрх чөлөөний асуудалд илүү их анхаарал төвлөрүүлэх протокол байгаа.


Нэг улс нөгөө улсынхаа эсрэг гомдол гаргах, протоколд нэгдэж орсноор хуульд.


Д.Ганхуяг: -Т.Ганди сайд аа. Энэ материал дээр байна.


Т.Ганди: -Хамгийн гол нь өөрийн чинь асууж байгаагаар бол соёлын өвийн асуудалтай холбогдолтой зүйлүүд маань шууд энэ пактаар зохицуулагдахгүй гэж байгаа юм. Тэгэхээр өнөөдөр бид энэ соёлын өвийн тухай асуудлаар НҮБ-ын соёлын өвийн асуудал хариуцсан субъектын хүрээнд зохицуулалт хийгдэж байгаа. Хамгийн гол нь өнөөдрийн энэ пакт маань иргэдтэй ямар нэгэн байдлаар, түрүүн хэлсэн. Хөдөлмөрлөх эрх, төрийн үйлчилгээ авах, нийгмийн даатгал, эрүүл мэнд, соёлын үйлчилгээ авах энэ эрх нь ямар байдлаар дэмжлэг олгогдож байх ёстой вэ гэсэн асуудлыг зохицуулах ийм пакт юм.


Тийм учраас улс, улсынхаа эсрэг гомдол мэдүүлэх гэдэг юмуу ямар нэгэн байдлыг өмчлөх асуудал улсын хүрээний, үндэстний хэмжээний энэ гомдлыг энэ пактаар зохицуулахгүй гэж үзэж байгаа.


Д.Дэмбэрэл: -Чуулганы хуралдааны ажиллагаанд Нийгмийн хамгаалал, хөдөлмөрийн яамны газрын дарга Н.Аюуш, мөн яамны Эрх зүй, гадаад хамтын ажиллагааны хэлтсийн дарга А.Лхагвадэмбэрэл нар оролцож байна. 


Д.Ганхуяг гишүүн тодруулъя.


Д.Ганхуяг: -Т.Ганди сайдад баярлалаа. Энэ дээр мэдээж хүний  суурь эрх, тэр бүхэн байгаа. Гэхдээ соёл, нийгэм, эдийн засаг гээд тусдаа биччихсэн байгаа. Яг соёлын асуудалтай холбоотой асуудал бол үүний дагуу жишээлбэл, морин хуур дээр бол Монгол улс буцаагаад маргаан үүсгэх боломжтой байгаа юм. Хар дээр цагаанаар биччихсэн байна /хойш нь бүгдийг нь уншаад үзвэл/. Танд өөр материал байна, надад өөр материал байна. Тэр хоёрын нэг болчихоод байна.


Д.Дэмбэрэл: -Т.Ганди сайд нэмж хариулах зүйл байна уу? С.Ламбаа сайд хариулах уу?


Т.Ганди: -Д.Ганхуяг гишүүн ээ. Ингэж байгаа юм. Тухайн улсын хэмжээнд нэг иргэний эрхийн асуудал дээрх зохицуулалтын эрх нь зөрчигдөж байна уу, үгүй юу. Тэр нь хууль, эрх зүй, тодорхой актуудаар зохицуулагдах бололцоотой юу, үгүй юу гэдэг хүрээнд нь энэ пактыг хүлээн зөвшөөрөх, үндэсний хууль, дүрмийг боловсронгуй болгох, хүний эрхийг дээдлэх бүхий л нөхцөлийг бий болгох талын асуудлуудаар зохицуулалт хийнэ гэсэн ийм нэмэлт протокол юм.


Би ойлгож байна. Би тантай адилхан тийм ерөнхий санаа бодолтой явдаг. Гэхдээ яг энэ актын хүрээнд морин хуур бол Монгол Улсын нэг иргэний өмч мөн. Тэр үндсэн өмчийн эрхийг юмуу, тоглох эрхийг, өвлөх эрхийг зөрчсөн гэж үзэхээр энэ пактаар зохицуулагдахгүй, явцуу болоод байгаа юм. Тийм учраас энэ пактын хүрээн дэх хүрээн дэх асуудал нь өөрөө нэг талаар иргэний эрхийн асуудал зөрчигдөж байна уу, үгүй юу гэдгийг асуух мөртлөө нөгөө талаас тухайн улс орны төвшинд ардчилал, үнэт зүйлийг хэрхэн эрхэмлэж байна вэ? Үүнийгээ төрийн бодлогоор яаж илэрхийлэн гаргаж байна вэ гэдэг асуудлыг үзүүлэх шалгуур үзүүлэлтийг хэмжиж байгаа ийм протокол юм. Тийм учраас шууд маргаан үүсгэх, шууд нэг хүнийг тухайн соёлын өмчлөгч мэтээр үзэж маргаан үүсгэх асуудал энэ пактаар зохицуулагдахгүй гэж үзэж байгаа юм.


Д.Дэмбэрэл: -Гишүүд асуулт асууж, хариулт авлаа. Байнгын хорооны санал, дүгнэлтийг сонссоны дараа Ш.Сайхансамбуу нарын гишүүд асууя. Энэ удаа нэр өгсөн гишүүд асуулаа.


Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Я.Батсуурь танилцуулна. Я.Батсуурь гишүүнийг индэрт урьж байна.


Я.Батсуурь: -УИХ-ын дарга, эрхэм гишүүд ээ

2009 оны 10 дугаар сарын 21-ний өдөр Аюулгүй байдал, гадаад бодлогын байнгын хороогоор урьдчилан зөвшилцсөн НҮБ-ын “Эдийн засаг, нийгэм, соёлын эрхийн тухай олон улсын пактын Нэмэлт протокол”-ыг соёрхон батлах тухай хуулийн төслийг Монгол Улсын Засгийн газраас 2010 оны 02 дугаар сарын 09-ний өдөр УИХ-д өргөн мэдүүлснийг Аюулгүй байдал, гадаад бодлогын байнгын хороо 2010 оны 3 дугаар сарын 30-ны өдрийн хуралдаанаар хэлэлцлээ.


Хэлэлцүүлгийн явцад УИХ-ын гишүүн Я.Батсуурь Нэмэлт протоколын Удиртгал хэсэгт орсон “бүхэллэг” гэсэн үгийг тухайн англи үгний зөв орчуулга болох “хуваагдашгүй” гэсэн үгээр солих нь зүйтэй гэсэн санал гаргасан болно.


Монгол Улсын Их Хурлын чуулганы хуралдааны Дэгийн тухай хуулийн 29.1.1 дээр “олон улсын олон талт гэрээг соёрхон батлах” гэж заасны дагуу НҮБ-ын “Эдийн засаг, нийгэм, соёлын эрхийн тухай олон улсын пактын Нэмэлт протокол”-ыг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ.


УИХ-ын эрхэм гишүүд ээ

НҮБ-ын “Эдийн засаг, нийгэм, соёлын эрхийн тухай олон улсын пактын Нэмэлт протокол”-ыг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.


Д.Дэмбэрэл: -Я.Батсуурь гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу? Үдээс хойш 15 цагаас Ерөнхий сайд мал аж ахуйн асуудлаар мэдээлэл хийх болсон. Дэд сайдууд байгаа юм байна, ярилцъя гэсэн. Гишүүд бүгд оролцоно.


Ж.Сүхбаатар гишүүн асуултаа асууя.


Ж.Сүхбаатар: -Их Хурлын гишүүдэд өглөөний мэнд хүргэе. Нийгэм, эдийн засаг, соёлын эрхийн пакт дээр нэмэлт протокол орж ирж байгаа юм байна. Энэ зүй ёсных байх. Үндсэн пактад нь манайх аль хэдийн нэгдэж орсон байдаг. Энэ удаагийн пакт дээр өргөдөл хүлээн авахтай холбоотой процедурын чанартай өөрчлөлт орж ирсэн юм байна. Би үүнийг нь асуухгүй.


Ер нь Аюулгүй байдал, гадаад бодлогын байнгын хорооны зүгээс нэг зүйл асуумаар байна. Энэ пактын Нэмэлт протоколыг үзэхээр 2009 оны 8 дугаар сарын 16-ны байдлаар 166 орон соёрхон батлаад явж байна гэсэн байна. Энэ бол 2008 оны 12 дугаар сарын 10-ны өдөр НҮБ-ын Ерөнхий ассамблейн пактаар баталгаажсан эрхийн Нэмэлт протоколыг баталгаажуулж гаргасан байна. Үүнийг хараад байхад зуун хэдэн орон аль хэдийн соёрхон баталсан, нэгдээд орсны дараа манайх тийм сайн судлаад байна уу, эсвэл эргэлзмээр зүйлүүд их байна уу? Манай байгууллагын хүчин чадал тааруу байна уу? 
Хөдөлмөрийн байгууллагын дүрэмд ч гэсэн байна. Байнга л зуун хэдэн орон орсны дараа л харж хаширлаж байгаад орж байгаа юм шиг.


Гэтэл энэ Нэмэлт протоколуудын тухайд хэрэг дээрээ өмнөх протоколууд, пактад нь бид нэгдчихсэн л байгаа шүү дээ. Тийм учраас энэ маань үр дагаврын хувьд ялгаагүй гэж үзэж байна уу, үгүй юу. Цаг хугацааны хувьд хойно нь орж юмуу, нэлээн удаан хугацааны дараа харж орох нь тийм их ач холбогдолтой байна уу? Сүүлийн хэдэн жилд ажиглаад байхад манайх түрүүн биш юм гэхэд дунд тал руу нь харж байгаад ороод байгаа юм. Би үүнийг сонирхож Аюулгүй байдал, гадаад бодлогын байнгын хорооноос асуух гэсэн юм.


Д.Дэмбэрэл: -Байнгын хорооны дарга З.Энхболд гишүүн хариулъя.


З.Энхболд: -Ж.Сүхбаатар гишүүний ярьж байгаа асуудал Байнгын хороон дээр хөндөгдсөн. Азийн орнуудаас түрүүлж нэгдэж байгаа юм байна, яагаад тэгж байна вэ гэдэг асуултад хариулсан. Засгийн газраас зүгээс улс бүрийн нэгдэх процессууд ялгаатай байдаг. Тэрнээс болж байгаа байх. Хойно, урд нэгдэхийн сул, давуу тал гэж байхгүй. 

Ер нь Байнгын хороон дээр гишүүдийн ерөнхий уур амьсгал бол арав, хорьхон орон нэгдсэн юманд ямар хурдан орох гэж байна вэ, жаахан харж болохгүй юу гэсэн яриа байдаг. Түрүүлж дуугарсан хөхөөний ам хөлдөнө гэсэн байр суурь байх гэж бодож байгаа. Хоёрдугаарт, бүх орон орчихлоо, яагаад орохгүй байна гэж яаруулж байгаа зүйл лав л энэ Их Хурал эхэлснээс хойш тийм асуулт гараагүй.

Улс бүрт асуудлыг өөрийнхөөрөө шийдэх бололцоо олгодог учраас заавал төдөн жилийн дотор, эсхүл төдөн сарын төдний дотор нэгд гэсэн шахалт ихэнх тохиолдол буюу 90 гаруй хувьд нь байдаггүй юм билээ. Зарим нэг гэрээ, конвенци дээр тийм юм байдаг. Гарын үсэг зурснаар хүчин төгөлдөр болдог, эсхүл парламент нь баталснаар болдог зэрэг  олон янзын хэлбэрүүд байдаг. Тийм учраас Ж.Сүхбаатар гишүүний асууж байгаа “урд, хойно орох” гэдэг бол ач холбогдол муутай хугацааны зүйл байгаа юм.

Хоёрдугаарт, хэт түрүүлээд орчихгүй юм шүү гэдэг бодол Гадаад хэргийн яам, Засгийн газар, Байнгын хорооны гишүүдэд бүгдэд нь байх шиг байдаг.

Д.Дэмбэрэл: -Ж.Сүхбаатар гишүүн тодруулъя.

Ж.Сүхбаатар: -Хоёр талтай асуудал байгаа. Нэгдүгээрт, процедур, хугацаа, үр дагаврын асуудал дээр тэгж хариулж болж байгаа байх.

166 орон өнгөрсөн жил орчихсон, одоо 170 болчихсон биз. Энэ яагаад ач холбогдолтой юм бэ гэвэл жишээлбэл, энэ пактын хувьд, түрүүн манай гишүүд асуусан шүү дээ. Эдийн засаг, нийгэм, соёлын эрхийн олон улсын пактад тусгагдсан эрх зөрчигдсөн бөгөөд үндэснийхээ арга механизмдаа шийдвэрлэж чадаагүй гэж үзсэн Монгол Улсын аливаа иргэн НҮБ-ын Эдийн засаг, нийгэм, соёлын эрхийн хороонд өргөдөл гаргаж, гомдлоо хянуулж шийдвэрлэх боломж энэ пакттай холбогдож байгаа юм.

Тийм учраас зарим тохиолдолд хүний эрх хангахтай холбоотой, улсын эрхтэй холбоотой асуудлуудаар харин ч түрүүний хэлдгээр биш, түрүүлж нэгдэж орох нь Монгол Улсын иргэдийн эрх ашигт нийцэж байгаа юм. Энэ дээр үнэлэлт, дүгнэлт өгөхгүй байгаа нь буруу байна гэж би энэ утгаар асууж байгаа юм. Энэ нь өөрөө зүгээр нэг хойно, урд орохдоо холбоотой зүйл биш юм. Манай улсын иргэд өөрсдөө энэ пакттай холбоотой эрх нь зөрчигдсөн юмуу гэдэг.

Д.Дэмбэрэл: -З.Энхболд гишүүн хариулъя.

З.Энхболд: -Хэдийгээр НҮБ-ын Эдийн засаг, соёлын эрхийн тухай олон улсын пакт өргөдөл хүлээж авдаг боловч дотоодын шүүхүүдийн давж заалдах шат, эсвэл эцсийн шат биш юм. Болохгүй болохоор өргөдөл гаргаад, тэрийг нь тэнд шийдээд, түүнийг зайлшгүй хэрэгжүүлэх үүрэг Монгол Улсад ирээд байдаг ийм байгууллага биш юм.

Ер нь улс орнуудад мэдээж, НҮБ-ын аль нэг байгууллага нь шийдвэр гаргаад, “танай тэр чинь болохгүй байна” гэдэг зөвлөмж ирдэг. Улс орнууд зөвлөмжийг хэрэгжүүлж байх нь  нэр төрийн хэрэг учраас хэрэгжүүлэх болохоос Монгол Улсын Дээд шүүхийн шийдвэрээс илүү хүчин төгөлдөр гаргачихаад түүнийг нь зайлшгүй хэрэгжих ёстой гээд, тэрийг нь Шүүхийн шийдвэр гүйцэтгэл хэрэгжүүлээд байдгаас арай өөр төрлийн юм байгаа юм.

Аль хэлэлцээрт орох вэ, түрүүлж орох уу, сүүлдэж орох уу гэдэг нь Засгийн газрын хийж байгаа ажил учраас Байнгын хороо энэ хэлэлцээрт одоо орно, чи гарын үсэг зураад ир гээд даалгавар өгөөд явуулдаг практик одоог хүртэл УИХ-д байхгүй байгаа. Зарим тохиолдолд тийм зүйл гарахыг үгүйсгэхгүй. Гэхдээ өнөөдрийг хүртэл Засгийн газрын хийсэн цаг хугацааны менежментээр явж байгаа.

Д.Дэмбэрэл: -Баярлалаа. Сайхансамбуу гишүүн асууя.

Ш.Сайхансамбуу: -Баярлалаа. НҮБ-ээс гаргаж байгаа энэ протокол, пактад Удиртгал гээд хэдэн заалтууд байна. Энэ бүх заалт нь миний харж байгаагаар бол арьс өнгө, шашин шүтлэгээс бусад нь бидний хүлээн зөвшөөрөх гээд байгаа юм бүгд зөрчигдөж байгаа шүү дээ. Түрүүн Н.Ганбямба гишүүн гол санааг нь хэлчихлээ. Иргэн, төрийн бус байгууллагууд зөрчигдөж байгаа, энэ олон хүний эрхийн түгээмэл тунхаглалд заасан эрхүүд нь зөрчигдөөд байгаа улсууд Монгол Улсаас НҮБ-д өргөдөл өгөөд энэ өргөдлийнх нь дагуу З.Энхболд гишүүн зөвлөмж ирнэ гэж хэлж байна. Тэр зөвлөмжийг бид нар хэрэгжүүлнэ гэж л энэ хуулийг батлах гээд сууж байгаа шүү дээ. Энэ дээр анхааралгүй, зүгээр нэг зөвлөмж ирнэ, Монгол Улсад Дээд шүүхээс илүү юм байхгүй гэж байна. Энэ чинь бүр Дээд шүүхээс, Монгол Улсаас халиад дэлхийн том байгууллагад тэр хүн чинь эцсийнхээ өргөдлийг явуулах боломж нээгдээд байна шүү дээ.

Бид үүнийг соёрхон баталбал манай жагсаж байгаа, өлсөж байгаа, эрх нь зөрчигдөж байгаа төрийн бус байгууллагууд үүний мөрөөр орох л юм байна. Дотооддоо асуудал нь шийдэгдэхгүй байгаа юмыг л энд өгч асуудлаа тавьж манай Монгол Улсад хүний эрх ийм, ийм юмаар зөрчигдөөд хувь хүмүүс болоод хамт олноороо хохироод байна гэсэн ийм өргөдөл, чирэгдэл их очих юм байна гэж би бодож байна.

Ер нь үүнийг хэлэлцэхээс өмнө бид НҮБ-д бичнэ гэдэг хүмүүс их бий шүү дээ. Сүхбаатарын талбай дээрээс ийм өргөдөл явна гээд уншаад л байсан. Хамгийн гол нь үүнийг бид баталж өгөөд, энд яаралтай орох нь зүйтэй юм байна гэж би ойлгож байна.

Үүний мөрөөр очсон өргөдөл, гомдлын мөрөөр НҮБ-аас ирээд байх тэр их зөвлөмж, ямар нэгэн чиглэлийг манай Засгийн газар хүлээн зөвшөөрөх юмуу? Энэ юу ч биш, ирвэл ирж л байг гэсэн байдлаар хандах юмуу? Энэ чинь сайн анхаарч үзэхгүй бол инээдмийн асуудал биш байна шүү дээ. Манайд зөрчигдөөд байгаа бүх юм энэ заалтад “та нар үүнийг хүлээн зөвшөөрнө биз” гээд энэ Удиртгалдаа бичээд өгчихсөн байна шүү дээ.
Д.Дэмбэрэл: -Орхон аймгийн орон нутгийн телевизийн сэтгүүлчдийн төлөөлөл Д.Дамба-Очир, Д.Одхүү гишүүдийн урилгаар УИХ-ын чуулганы ажиллагаатай танилцаж байна. Эдгээр телевизийн ажилтан, сэтгүүлчдэд ажлын амжилт хүсье /алга ташив/.
З.Энхболд дарга хариулъя.
З.Энхболд: -Ш.Сайхансамбуу гишүүний асуулт нэг тийшээ, хүний эрхийн талаарх ойлголтыг туйлширсан байдал руу авч явчих гээд байна. НҮБ-ыг байгуулсан үндсэн зарчим бол улс орон бүр өөрөө, өөрийгөө тодорхойлох эрхтэй. Та нар ямар нийгэмд амьдрахыг хүсэж байна, олонхиороо шийдээд тэр нийгмээрээ амьдар гэж байгаа юм. Гэхдээ хүний түгээмэл эрхүүдийг бүгдийг хүндэтгэж үзнэ шүү. Тэрнээс биш Н.Ганбямба гишүүний хэлээд байгаа шиг бүгдэд нь тэгш байх биш.
Хүн байгалиас төрөхдөө тэгш төрдөггүй л дээ. Бүгдээрээ тэгш хүний түгээмэл эрх, заяамал эрхтэй байх нь байна. Гэхдээ бүгд тэгш орлоготой, бүгд адилхан квадраттай байртай байна гэдэг зүйлийг хэлэхгүй байгаа шүү дээ. 
Би Ж.Сүхбаатар гишүүний асуултад хариулахдаа хэлсэн. Зөвлөмжийг хүлээж авах нь тухайн улсын нэр төрийн хэрэг. Буруу хийж байна гэж үзэж байгаа бол түүнийгээ засаж, залруулж явах нь манай үүрэг юм. Тэгж л явбал аль, аль талдаа ойлголцоод л явна. НҮБ нэг юм гаргаад “Монголд баян, хоосны ялгаа хэтэрхий их болсон байна, зас” гээд Монголын Засгийн газар таван жилийн дотор засахгүй бол НҮБ-ын цэрэг орж ирнэ гэсэн юм байхгүй л дээ. Албадлагын хэрэгсэл байхгүй ээ. 
Улс орон бүр өөрийгөө тодорхойлох эрхтэй. Тэр хүрээнд асуудлаа өөрсдөө шийдээд яв, болохгүй бол өргөдөл гаргаад ир, өргөдлийг чинь авч үзье л гэсэн конвенци байгаа шүү дээ.
Д.Дэмбэрэл: -Ш.Сайхансамбуу гишүүн нэмээд тодруулъя.
Ш.Сайхансамбуу: -Тэр цэрэг, цэнхэр дуулгатнууд гэж би яриагүй байна. Манай иргэдээс үүнийг хүлээн зөвшөөрөх үү гэж биднээс асуугаад байна шүү дээ. Арьс өнгө, шашин  хоёр нь Монголд арай зөрчигдөөгүй, хэл амгүй байгаа. Нигер, хар арьстан байхгүй учраас арьс яриад байх юм алга. Бусад зөрчигдөж байгаа юмнууд энэ Удиртгалд тусгагджээ. Үүнийг манайх хүлээн зөвшөөрч байгаа юмуу?
Хоёрдугаарт, хэрвээ үүнийг баталчихаар иргэний нийгмийнхэн өргөдөл бичих байх гэж би бодоод байна. Н.Ганбямба гишүүний хэлсэнтэй санал нийлчихээд байна. Хэрвээ бичээд, зөвлөмж, удиртгал ороод ирэхэд манай Засгийн газар үүнийг нь хүлээн зөвшөөрөх юмуу.
Д.Дэмбэрэл: -Байнгын хорооны дарга З.Энхболд хариулъя.
З.Энхболд: -Хэрвээ тийм зөвлөмж ирдэг бол тэр дагуу арга хэмжээ авч таарна. Тэр зөрчлөө арилгах талаар ажиллана. Гэхдээ туйлын зүйл биш шүү гэдгийг л би хэлэх гээд байгаа юм. Мэдээж манайд арьс өнгө байхгүй, шашин шүтлэг байхгүй байгаа, хэлээрээ ялгагдахгүй байгаа, хүйсээрээ жишээлбэл, эмэгтэйчүүдийн төлөөлөл парламентад бага байна гээд асуудал үүсээд байгаа шүү дээ. Үүнийг засах гэж Сонгуулийн шинэ хуулиндаа зайлшгүй эмэгтэйчүүдийг оруулдаг нөхцөл оруулж ирж л байна. НҮБ хүрэхгүйгээр бид шийдэж болж байна л гэсэн үг. Энэ пактын хамгийн гол зүйл бол хүмүүсийг өргөдлөө НҮБ-д гаргах эрхийг л нээж өгч байгаа юм. Тэр дагуу зөвлөмжийг яах вэ гэдгийг засаг, төртэйгөө ярина л гэсэн үг. 
Д.Дэмбэрэл: -Гишүүд асуулт асууж, хариулт авлаа. Хууль санаачлагчийн илтгэл, Байнгын хорооны санал, дүгнэлттэй холбогдуулан үг хэлэх гишүүн байна уу?
Д.Ганхуяг: -Би энэ завшааныг ашиглаад гэдэг шиг л үг хэлье. Нэлээн олон хүний эрхийн пакт, баримт бичгүүдэд бид нэгдэж ороод байгаа. Энэ чиглэлээр хяналт тавих ёстой, энэ чиглэлээр иргэдийн өргөдөл, гомдлыг хүлээж авах ёстой Хүний эрхийн үндэсний комисс гэдэг байгууллага байж байдаг.
Дашрамд нь даргад хандаж хэлэхэд Хүний эрхийн үндэсний комиссын даргын бүрэн эрх дуусчихсан. Тэр хүн ямар ч хүний эрхийн мэдрэмжгүй байсан. Өөрийнхөө чиг үүргээр хүлээж авсан ажлаа хангалттай сайн хийж чадаагүй. Үүндээ хариуцлага тооцоод, солих ажил нь хэр зэрэг явагдаж байна вэ? Нүдэн балай, цааш нь үргэлжлүүлээд дуугүй яваад байх юмуу? Хугацаа нь дуусчихаад 1 сар гаруй болчихлоо /2 сар ч болж байна/.
Энэ ажил ямар төвшинд байна вэ гэдгийг бодоод шуурхайлбал яасан юм бэ? Цаасаар хүний эрхийг хамгаалдаг олон конвенцид нэгдэж болно. Гэхдээ Монголд хэрэгжүүлдэг, түүнийг нь үнэлдэг, НҮБ-тай хэлхээ, холбоог нь хангаж байдаг энэ байгууллагын толгой өөрөө хүний эрхийн ямар ч ойлголтгүй, мэдрэмжгүй, сэтгэлгүй байгаа нөхцөлд энэ цаас цаасан дээрээ л үлдэнэ. Энэ нэгдэж байгаа зүйлүүд чинь. Хүмүүсийн амьдралд бодитой орж ирье гэж бодвол бид бас өөрсдийнхөө хийдэг арга хэмжээнүүдийг бас авмаар байгаа юм.
Тэр дундаа УИХ-д, УИХ-ын даргын эрх мэдэлд байгаа Хүний эрхийн үндэсний комиссын хариуцлагагүй, мэдрэмжгүй даргыг солих асуудлыг шуурхайлаач ээ гэж хэлье.
Д.Дэмбэрэл: -Хүний эрхийн комиссын тайлан ирчихсэн байгаа. Үүнийг холбогдох Байнгын хороо, дэд хороод тэр тайлан дээр анхаараад сайн, муу ажиллаж байна гэж байгаа бол тэр тайланг авч үзээрэй. Даргын бүрэн эрхийн хугацаа дуусаж байгаа. Даргын бүрэн эрхийн хугацааны асуудалтай холбогдуулан би ойрын үед асуудал оруулна. Бэлдэж байгаа.
Д.Ганхуяг: -Баярлалаа. Би өмнөх концвенц, Олон улсын хөдөлмөрийн байгууллагын дүрэмд оруулсантай холбогдуулан саналаа хэлэх гэсэн юм. Монгол Улсын Үндсэн хуулиас бусад бүх хууль Монгол Улсын нэгдэн орсон Олон улсын гэрээ, конвенц, олон улсын гэрээ, хэлэлцээрт нийцэж байх ёстой. Тийм учраас иргэдийн нийгэм, эдийн засаг, соёлын эрх, мөн Монгол Улсын нийгэм, эдийн засаг, соёлтой холбоотой эрхийн асуудал бүгд энэ гэрээ, конвенцид элсэн орсноор өргөдөл гаргах, маргаан дэгдээх боломжтой болж байгаа юм. Өмнөх нийгэм, эдийн засаг, соёлын эрхийн талаар хамгийн гол юм нь маргаан үүсгэх, өргөдөл гаргах. Тэгээд шийдэгдэх газар нь зөвхөн соёл, нийгэм, эдийн засгийн хороо л байсан. Энэ шугамаар явах юм гэж хэлэх байна.
Тийм учраас бид аливаа олон улсын гэрээ, хүний эрхтэй холбоотой хууль, дүрэм маань хэр зэрэг чанартай хэрэгжиж байна вэ, энэ гэрээ, конвенцид нийцүүлэн хуулиуд маань болж байна уу, үгүй юу гэдгийг хамгийн гол нь анхаарах ёстой юм.
Өргөдөл гаргаад НҮБ-ээс зөвлөмж ирүүлсэн тохиолдолд түүнийг дагаж мөрдөх нь Монгол Улсын нэр хүндийн ч асуудал. Нөгөө талаас энэ бол дэлхийн хүний эрхийн асуудлаар, нийгэм, эдийн засгийн асуудлаар даяарчлалын зуунд нэг эрх зүйн хэм хэмжээнд явж байгаа энэ утгаар нь ойлгох ёстой болов уу гэж ойлгож байна. 
Үүнийг дэмжиж байна.
Д.Дэмбэрэл: -Одоо горимын дагуу санал хураалт явагдах ёстой. Эдийн засаг, нийгэм, соёлын эрхийн тухай олон улсын пактын Нэмэлт протоколыг соёрхон батлах тухай хуулийн төслийг батлах санал хураалт явуулъя.
Санал хураалтад 48 гишүүн оролцож, 30 гишүүн зөвшөөрч, 62.5 хувийн саналаар хууль батлагдаж байна.
Энэ хуулийн төсөл та нарын гар дээр байгаа. Редакцийн саналтай гишүүн байна уу?
-Алга байна.
Батлагдсан өдрөөс эхлэн хүчин төгөлдөр болох энэ хуулийн редакцийг сонслоо.
Дараагийн асуудалдаа оръё.
Гурав. Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төсөл
Хууль санаачлагчийн илтгэлийг сайд Т.Ганди тавина. Т.Ганди сайдыг индэрт урьж байна.
Т.Ганди: -Улсын Их Хурлын дарга, эрхэм гишүүд ээ
МАХН-ын Төв Хорооны Улс төрийн товчооны 1968 оны 5 дугаар сарын 10-ны өдрийн 135 дугаар тогтоолоор БНМАУ-ыг Олон улсын Хөдөлмөрийн байгууллага /ОУХБ/-д элсэн орох нь зүйтэй гэж үзсэний дагуу манай улс тус байгууллагын 1919 онд батлагдсан дүрмийг хүлээн зөвшөөрч, гишүүнээр элссэн юм.
Олон улсын Хөдөлмөрийн байгууллагын дүрэмд заасны дагуу тус байгууллагын нэг үндсэн чиг үүрэг нь хөдөлмөр, нийгмийн хамгааллын хүрээнд конвенц болон зөвлөмжийн хэлбэрээр олон улсын хэм хэмжээ тогтоох явдал юм. 1919 оноос хойш өнөөг хүртэлх хугацаанд Олон улсын Хөдөлмөрийн Ерөнхий Бага хурлаас нийтдээ 188 конвенц, 199 зөвлөмжийг батлан гаргасан байна. Эдгээрийн нэлээд хэсэг нь тодорхой асуудлаар урьд өмнө гарсан конвенц, зөвлөмжийг хянан үзэж, шинэчилсэн хэм хэмжээ байдаг боловч ОУХБ-ын дүрэмд цаг хугацааны эрхээр хуучирсан, зорилго нь алдагдаж ач холбогдолгүй болсон конвенцийг цаашид хэрхэх талаар зохицуулалт байдаггүй  байсан.
Үүнтэй холбогдуулан ОУХБ-ын бага хурлын 85 дугаар чуулганаар 1997 оны зургадугаар сарын 09-ний өдөр зорилго нь алдагдсан, эсхүл ОУХБ-ын зорилтуудыг хэрэгжүүлэхэд бодитой хувь нэмэр оруулж чадахгүй болсон конвенцийг Бага хуралд оролцож байгаа төлөөлөгчдийн 2/3-ны саналаар хүчингүй болгож байх тухай нэмэлт, өөрчлөлт оруулахаар шийдвэрлэсэн байна. 
Энэхүү нэмэлт, өөрчлөлт нь түүнийг ОУХБ-ын гишүүн улсуудын 2/3 буюу 122 улс хүлээн зөвшөөрсөн буюу соёрхон баталсан нөхцөлд хүчин төгөлдөр болох юм. Одоогийн байдлаар уг нэмэлт, өөрчлөлтийг 115 улс хүлээн зөвшөөрсөн буюу соёрхон баталсан байна. 
Хэдийгээр ОУХБ-ын дүрэмд оруулсан 1997 оны нэмэлт, өөрчлөлт хүчин төгөлдөр болоогүй байгаа ч ОУХБ-ын товчооны захиргааны зөвлөлөөс 7 конвенцийг нэн тэргүүнд хүчингүй болгох нь зүйтэй хэмээн үзжээ. Үүнд Эмэгтэйчүүдийг шөнийн цагаар ажиллуулах тухай 1919 оны 4 дүгээр конвенц, Төмөр захлагч болон галчийн ажилд авах насны доод хэмжээний тухай 1921 оны 15 дугаар конвенц, Усан боомтын ачигчийг ослоос хамгаалах тухай 1929 оны 28 дугаар конвенц, Эмэгтэйчүүдийг шөнийн цагаар ажиллуулах тухай 1934 оны шинэчлэн найруулсан 41 дүгээр конвенц, Үйлдвэрлэлийн бус салбарт ажилд авах насны доод хэмжээний тухай 1937 оны 60 дугаар конвенц, Зам тээврийн салбар дахь ажлын цаг ба амралтын хугацааны тухай 1939 оны 67 дугаар конвенц, Далайчдын цалинтай амралтын тухай 1949 оны 91 дүгээр конвенциуд байна.
Монгол Улс ОУХБ-ын 16 конвенцид нэгдэн ороод хэрэгжүүлж байгаа бөгөөд одоогоор эдгээрийн дунд хүчингүй болгох шаардлагатай конвенц байхгүй байна.
ОУХБ-ын дүрэмд оруулсан 1997 оны нэмэлт, өөрчлөлт хүчин төгөлдөр болсноор зорилго нь алдагдаж ач холбогдолгүй болсон конвенцийг ОУХБ-ын бага хурлаар хэлэлцэн хүчингүй болгох, улмаар ийнхүү хүчингүй болгох шаардлагатай конвенцтэй холбоотойгоор Олон улсын хөдөлмөрийн товчоо болон түүнд нэгдэн орсон гишүүн орнуудын дүрмийн дагуу хүлээж байсан аливаа үүрэг нэгэн адил цуцлагдаж илүү ачаалал хөнгөрөх, олон улсын хөдөлмөрийн стандартын систем илүү ач холбогдолтой, цэгцтэй, харилцан уялдаатай болох боломж бүрдэх юм.
ОУХБ-ын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийг Монгол Улсын Засгийн газрын 2010 оны 2 дугаар сарын 03-ны өдрийн хуралдаанаар хэлэлцээд УИХ-д өргөн мэдүүлэхээр тогтсон болно. Хэлэлцэн шийдвэрлэж өгөхийг хүсье. Анхаарал тавьсанд баярлалаа.
Д.Дэмбэрэл: -Т.Ганди сайдад баярлалаа.
Илтгэгчийн оруулж байгаа асуудалтай холбогдуулан асуух асуулттай гишүүн байна уу?
Н.Ганбямба: -Баярлалаа. 1968 онд баталсан ОУХБ-ын дүрэмд оруулсан 1997 оны нэмэлт, өөрчлөлтийг соёрхон батлах гэж байна. 13 жилийн өмнө орсон нэмэлт, өөрчлөлт юм. Би аль конвенцийг нь сайн санахгүй байна. 1990-ээд оны эхээр манайх ноцтой зөрчил гаргасан тухай яригдсан. Өөрөөр хэлбэл, албадан хөдөлмөр гээд элссэн конвенцийн зарчмыг зөрчсөн. Албадан хөдөлмөр манайд байсан, одоо байна уу, үгүй юу?
Архины эмчилгээтэй хамт албадан хөдөлмөр байдаг байсан. Түүнтэй холбоотой олон улсын иргэний болон улс төрийн пакт билүү, эсхүл энэ хөдөлмөрийн байгууллагын олон улсын дүрэм билүү. Ямар ч гэсэн Олон улсын соёрхон баталсан дүрэм, конвенцийг Монгол Улс зөрччихөөд албадан хөдөлмөр эрхэлж байсан байна гэдэг асуудлыг Үндсэн хууль хэлэлцэж байх үед их проблем болж яригдаж байсан юм.
ОУХБ-ын дүрэмд оруулсан 1997 оны нэмэлт, өөрчлөлтийг соёрхон баталлаа гэхэд одоо манайд тийм зөрчихөөр юмнууд байдаг юм болов уу, үгүй болов уу? Албадан хөдөлмөр нь ямар утгаар байдаг юм бол. Тухайн үедээ архины эмчилгээтэй хамт хийдэг байсныг хэлж байсан шиг байдаг юм. Хүний эрхийг ноцтой зөрчсөн асуудал учраас Олон улсын конвенцийн зарчмуудыг Монгол Улс зөрчсөн байна гэсэн дүгнэлтэд хүрсэн байсан юм. Үүнд хэр холбогддог юм бол. Одоо ямар нөхцөлд ОУХБ-ын энэ нэмэлтийг батлахад манайд харшлах ямар үйлдлүүд байдаг юм бол. Үүнийг л тодруулж асууж байгаа юм.
Д.Дэмбэрэл: -Т.Ганди сайд хариулъя.
Т.Ганди: -1996 онд хоёр албадан хөдөлмөртэй холбоотой асуудлаар Монгол Улсын тодорхой хууль эрх зүйн хүрээнд боловсронгуй болгох эрх зүйн орчин бүрдсэн гэсэн үүднээс ОУХБ-аас тодорхой хэмжээгээр хатуу хориглодог заалтуудад нэгдэн орсон. Энэ нь цэрэг, хүчний байгууллага зэвсэгт хүчинд давхар хөдөлмөрлүүлж байгаа, тодорхой хэмжээгээр хөдөлмөрөөс нь ашиг олж байгаа энэ хэлбэрээр цэрэг, хүчний байгууллагад татагдан орсон тохиолдолд хөдөлмөр эрхлүүлэх асуудал байсан. Үүнийг цэгцэлсэн байгаа.
Нөгөө нь шүүхийн шийдвэр гараагүй нөхцөлд мөн донтсон, архины эмчилгээ, тодорхой хэмжээгээр хэргийг хянан шийдвэрлэж байх явцад хөдөлмөр эрхлүүлж байсан энэ үйл ажиллагааг гэрээ, конвенцийн дагуу нэгдэн орсноор Монгол Улсын үндэсний хууль тогтоомждоо өөрчлөлт оруулж цэгцэлсэн байгаа.
Хоёр дахь асуудлын хүрээнд энэ гэрээний дагуу конвенцид нэгдэн орсон үйл ажиллагаанд манай Монгол Улс нэгдэн орж ажилласны дараа нэгдэн орсон конвенцуудад харшлах зүйл, заалттай гэрээ, конвенц байхгүй гэж үзсэн. Монгол Улсын нэгдэн орсноос өмнөх гэрээ, конвенцуудын асуудлыг хүчингүй болсон гэж цуцалж байгаа юм билээ. Тийм учраас Монгол Улс энэ асуудалд үзэл баримтлалын хувьд нэгдэж болно гэж үзсэн.
Д.Дэмбэрэл: -Баярлалаа. Энэ асуудлаар ажлын хэсгийн гишүүдээс Нийгмийн хамгаалал, хөдөлмөрийн яамны Эрх зүй, гадаад харилцааны хэлтсийн дарга А.Лхагвадэмбэрэл, Стратеги төлөвлөлтийн газрын дарга Н.Аюуш нар оролцож байна.
Гишүүд асуулт асуулаа. Байнгын хорооны санал, дүгнэлтийг сонсъё. Энэ асуудлаар Аюулгүй байдал, гадаад бодлогын байнгын хорооны гаргасан санал, дүгнэлтийг УИХ-ын гишүүн Я.Батсуурь танилцуулна. Я.Батсуурь гишүүний индэрт урьж байна.
Я.Батсуурь: -УИХ-ын дарга, эрхэм гишүүд ээ
2007 оны 8 дугаар сарын 08-ны өдөр Аюулгүй байдал, гадаад бодлогын байнгын хороогоор урьдчилан зөвшилцсөн Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийг Монгол Улсын Засгийн газраас 2010 оны 3 дугаар сарын 11-ний өдөр УИХ-д өргөн мэдүүлснийг Аюулгүй байдал, гадаад бодлогын байнгын хороо 2010 оны 4 дүгээр сарын 6-ны өдрийн хуралдаанаар хэлэлцлээ.
Байнгын хорооны гишүүд төслийн талаар тодорхой асуулт асууж, хариулт авсан ба УИХ-ын гишүүд төслийн талаар санал гаргаагүй болно.
Монгол Улсын Их Хурлын чуулганы хуралдааны Дэгийн тухай хуулийн 29.1.-д Олон улсын олон талт гэрээг соёрхон батлах гэж заасны дагуу Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийг Байнгын хорооны гишүүдийн олонхийн саналаар соёрхон батлах нь зүйтэй гэж үзлээ.
УИХ-ын эрхэм гишүүд ээ!
Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай хуулийн төслийн талаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Д.Дэмбэрэл: -Я.Батсуурь гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу?
-Алга байна.
Байнгын хорооны санал, дүгнэлт болон хууль санаачлагчийн илтгэлтэй холбогдуулан үг хэлэх гишүүн байна уу?
-Алга байна.
Санал хураалт явуулъя.
Олон улсын Хөдөлмөрийн байгууллагын дүрэмд оруулсан 1997 оны нэмэлт, өөрчлөлтийг соёрхон батлах тухай  хуулийн төслийг баталъя гэсэн санал хураалт явуулъя.
Санал хураалтад 48 гишүүн оролцож, 26 гишүүн зөвшөөрч, 54.2 хувийн саналаар хууль батлагдаж байна.
/Ярилцаагүй мөртлөө санал хураалтын дүн доош дарагдаад байгаа нь юу вэ/
Энэ хууль өнөөдрөөс эхлэн хэрэгжиж байгаа тул эцсийн найруулгын саналтай гишүүн байна уу?
-Алга байна.
Хуулийн эцсийн найруулгыг сонслоо. Ажлын хэсгийнхэнд баярлалаа
Дараагийн асуудалд оръё.
Дөрөв. Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөл болон Банкны тухай хуульд өөрчлөлт оруулах тухай, Банк бус санхүүгийн үйл ажиллагааны тухай хуульд өөрчлөлт оруулах тухай хуулийн төслүүд /хэлэлцэх эсэх/
Хууль санаачлагчийн илтгэлийг Сангийн сайд С.Баярцогт сайд илтгэнэ. Сайдыг индэрт урьж байна.
С.Баярцогт: -УИХ-ын дарга, эрхэм гишүүд ээ
Нягтлан бодох бүртгэлийн тухай хууль анх 1993 онд батлагдаж 2001 онд шинэчлэгдэн найруулагдсан билээ. Энэхүү хууль нь Монгол Улсын Нягтлан бодох бүртгэлийн тогтолцоог олон улсын стандартад нийцүүлэн боловсронгуй болгох, нягтлан бодох бүртгэлийг шинэчлэх, эдийн засгийн өрсөлдөх төсвийн орлогыг хангахад нягтлан бодох бүртгэлийн чиг үүргийг нэмэгдүүлсэн чухал ач холбогдолтой хууль болсон юм.
Цаашид санхүүгийн тайланг олон улсын стандартын дагуу бэлтгэж тайлагнадаг болох, нягтлан бодогчдын мэргэжил, ур чадварыг дээшлүүлэх, тэдгээрийн хариуцлагыг чангатгах, төрийн захиргааны байгууллагуудын ажил, үүргийг давхцалыг арилгах, бизнес эрхлэгч, татвар төлөгчдөд хууль, эрх зүйн ижил орчин бүрдүүлж, санхүүгийн мэдээллийн ил тод, найдвартай байдлыг бий болгох зорилгоор уг хуульд нэмэлт, өөрчлөлт оруулах шаардлагатай гэж үзэн Засгийн газраас энэхүү хуулийн төслийг боловсруулан УИХ-д өргөн барьж байна.
Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөл нь гурван зүйлтэй бөгөөд төсөлд дараах зүйлийг тусгалаа.
Хуулийн төслийн  нэгдүгээр зүйлд “аж ахуйн нэгж, байгууллага нь харилцах санхүүгийн байгууллага болох санхүү, бүртгэлийн асуудал эрхэлсэн төрийн захиргааны төв болон орон нутгийн байгууллагад санхүүгийн тайлангаа цахим хэлбэрээр тушаахаар; мөн зарим салбарын онцлогтой нягтлан бодох бүртгэлийн заавар журмыг санхүү, бүртгэлийн асуудал эрхэлсэн Засгийн газрын гишүүн хамтран батлахаар; нягтлан бодох бүртгэлийн улсын байцаагчийн хэрэглэх шийдвэрийн хуудасны загварыг санхүү, бүртгэлийн асуудал эрхэлсэн Засгийн газрын гишүүн батлах” гэсэн нэмэлт оруулахаар.
Хуулийн хоёрдугаар зүйлд “аж ахуйн нэгж, байгууллага ажил, гүйлгээгээ төгрөг, мөнгөөр хөтлөх. Нягтлан бодох бүртгэл хөтлөлтийг олон улсын стандартад нийцүүлэх; бүртгэлийн программ хангамжид хяналт тавих”. Түүнчлэн нягтлан бодох бүртгэлийн улсын байцаагчийн эрхийг төрийн хяналт, шалгалтын тухай хуулийн 21.3 дахь хэсэгт заасны дагуу олгохоор заасан боловч 21.3 дахь хэсэг нь хүчингүй болсон тул Төрийн хяналт, шалгалтын тухай хуулийн 10.4 дэх хэсэгт нийцүүлэхээр; санхүү, тайлангийн нэгтгэлийн мэдээг ашиглах болон хууль зөрчсөн албан тушаалтан, байгууллагад захиргааны шийтгэл оногдуулах хариуцлагыг хөдөлмөрийн хөлсний доод хэмжээтэй уялдуулан тооцдог байх чиглэлээр өөрчлөн найрууллаа.
Хуулийн төслийн гуравдугаар зүйлд хуулийн нэмэлт, өөрчлөлтийг дагаж мөрдөх хугацаатай холбогдсон харилцааг тус, тус тусгасан болно.
Нягтлан бодох бүртгэлийн тухай хуульд нэмэлт, өөрчлөлт оруулах тухай хуулийн төсөлтэй холбогдуулан Банкны тухай хуульд өөрчлөлт оруулах тухай, Банк бус санхүүгийн байгууллагын үйл ажиллагааны тухай хуульд өөрчлөлт оруулах тухай хуулийн төслийг тус, тус боловсруулсан болно.
Уг хуулийн төслийг УИХ-ын чуулганаар хэлэлцэн шийдвэрлэж өгөхийг хүсье. Анхаарал тавьсанд баярлалаа.
Д.Дэмбэрэл: -Сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүд байна уу?
Ж.Сүхбаатар: -Би энэ хууль дээр нэг ойлголтыг тодруулах гэсэн юм. Хууль боловсруулж байгаа бидний өнгөрсөн арга ажиллагаа, одоо ч гэсэн явж байгаа ажил дээр шүүмжлүүштэй зүйл байгаа юм. Би урьд нь Хууль зүйн байнгын хороон дээр бас нэг хууль дээр хэлж байсан.
Жишээлбэл, Банкны тухай, банк бус санхүүгийн байгууллага зэрэг дээр санхүү, бүртгэлийн асуудал эрхэлсэн төрийн захиргааны төв байгууллага Монголбанкны хамтран баталсан ч гэдэг юмуу ингээд санхүү, бүртгэлийн асуудал эрхэлсэн төрийн захиргааны төв байгууллага хамтарч журам батална гээд байгаа юм. Үүнийг хууль санаачлагч юу гэж ойлгож байна вэ? Ер нь санхүү, бүртгэлийн асуудал эрхэлсэн төрийн захиргааны төв байгууллага бусад байгууллага, албан тушаалтантай хамтарч батална гэдэг нь төв байгууллагаа “яам” гэж хэлээд байгаа нь хэнийг хэлээд байна вэ? Яамны төрийн нарийн бичгийн даргаа хэлээд байна уу, яамны газрын даргыг хэлээд байна уу, эсхүл өөрийгөө хэлээд байна уу?
Зүй нь энэ яваад байгаа юм бол санхүү, бүртгэлийн асуудал эрхэлсэн гэдэг юмуу, санхүүгийн асуудал эрхэлсэн сайд, Засгийн газрын гишүүн батална гэдэг энэ хууль зүйн техникийг л бид нэлээн хэрэглэж байгаа. Олон улсад ч гэсэн тогтсоноор бол тодорхой хариуцах эзэн, буух хаягтай байх ёстой шүү дээ. Байгууллага батална гэхээр байгууллагыг хэн төлөөлөх вэ гээд явна шүү дээ. Энэ дээр тодруулж өгөөч. Үүнийг юу гэж бодож хийсэн юм бол. Тэгэхгүй бол энэ чинь бид хууль тогтоох эрх мэдлийн норматив акт, хэм хэмжээ агуулсан актуудыг гаргах эрх мэдлийг Засгийн газарт өгдөг, Засгийн газарт багтдаг, Засгийн газрын гишүүнд шилжүүлдэг шүү дээ. гэтэл одоо Засгийн газрын яамны газрын даргад шилжүүлээд байгаа юмуу, яамны аппаратын удирдах ажилтанд шилжүүлээд байгаа юмуу, яамны төрийн нарийн бичгийн дарга шилжүүлээд байгаа гэдэг нь шүүмжлэгддэг юм. Энэ талаар тодруулж хэлж өгөөч. Үүнийг та юу гэж үзэж байна вэ? Өөрчлөх ёстой юм биш үү. Шууд л Сангийн сайд өөрөө Монголбанкны ерөнхийлөгчтэй гэдэг юмуу, тэгж л явах ёстой шүү дээ.
Д.Дэмбэрэл: -С.Баярцогт сайд хариулъя.
С.Баярцогт: -Ж.Сүхбаатар гишүүний асуултад хариулъя. Сүхбаатар гишүүний шүүмжлэлтэй санал нэг байгаа. Бид хэлэлцүүлгийн явцад үүнийг албан тушаалтнаар нь болгоно. Угаасаа хуулийн үзэл баримтлал дээрээ ч гэсэн бид Засгийн газрын гишүүн, Монголбанкны ерөнхийлөгч, Засгийн газрын гишүүн, Санхүүгийн зохицуулах хорооны даргатай гэж ойлгосон. Хуулийн энэ бичилтүүдийг хэлэлцүүлгийн явцад өөрчилье. Баярлалаа.
Н.Ганбямба: -Өмнөх хүчин төгөлдөр байгаа шинэчлэн найруулсан хуулиар олон улсын стандартад нийцүүлэх гээд заалт нь байгаа шүү дээ. Одоо зарчмын ямар шаардлага орж ирж байгаа юм бол? Зарчмын өөр өөрчлөлт байгаа юмуу, үгүй юу. Өөрөөр хэлбэл, аж ахуйн нэгжүүд олон улсын стандартад, төсөвт байгууллагууд улсын секторын нягтлан бодох бүртгэлийн олон улсын стандартад нийцүүлэхээр ийм л заалт байх юм. Хуучнаас ялгагдах юм харагдахгүй байна шүү дээ.
Улсын байцаагчийн эрхийг Засгийн газар олгоно гэдэг нь байдаг л зүйл шүү дээ. Хууль бүрт байдаг л зүйл. Би эндээс шинэ юм олж харахгүй байна. Яг нарийндаа олон улсын стандартад нийцэх зайлшгүй шаардлагатай. Олон улсын стандартад Монгол Улсын нягтлан бодох бүртгэлээ олон улсын стандартад нийцүүлэхэд Оюутолгойн тооцоо өөр болоод явчихна. Манайд ямар алдагдалтай гарах вэ? Түүнийг тооцсон уу? Олон улсын шинэ стандартад нягтлан бодох бүртгэлийн энэ системийг нийцүүлснээр та нарын ашиг тооцсон Оюутолгойн гэрээнд ямар өөр тооцоо гарч ирэхээр байна вэ? Олон улсын стандартад нийцэх үед. Бид яг тэр үед анхааруулж хэлж байсан юм. Цааш нь Тавантолгойг одоо хэлэлцэнэ. Монгол Улсын нягтлан бодох бүртгэл  олон улсын стандартад нийцсэн үед Тавантолгойн ураны асуудлыг оруулж байгаа гэдгийг цаашдаа тооцож явахгүй бол.
Дэлхийн хэмжээний улсууд маш нарийн тооцоогоор биднийг давна шүү дээ. Тийм учраас үүнийгээ нэгдүгээрт  тооцох хэрэгтэй байна.
Хоёрдугаарт, энд хариуцлагын хэсэг байна. Энэ дотор тайлан, хугацаа хоцроосон, техникийн алдаа, буруу, зөрүү гаргасан зэрэг хүмүүст маш өндөр хариуцлага тооцох юм шиг байна. Энэ юу ч биш ээ. Хоёр тайлан, баланстай хуурамч тайлан гаргадаг компаниудад ямар хариуцлага тооцох юм бэ? Энэ асуудал хамгийн гол юм. Ер нь хариуцлагын асуудал яг нарийндаа энэ бизнесийн бүлэглэлүүдийн луйврын сүлжээтэй холбоотой л хариуцлагыг бид ярихаас биш зүгээр нэг тоо алдаж тооцсоны төлөө хөдөлмөрийн хөлсний доод хэмжээг төдөн хувиар гэж “муу нь муухайдаа дээрэлхүү” гэгчээр жирийн нягтлан бодогч нарт тэгж дээрэлхүү зан гаргаад яах юм бэ? Луйварчдаа яаж ч чадахгүй байж.
Тийм учраас энэ хариуцлагын систем бол луйврын тэр сүлжээ рүү чиглэх ёстой. Тэгж байж энэ хариуцлагын системийг ярих ёстой. Энд тайлан балансын хугацаа хэтрүүлсэн, хөлсөө гойжуулж яваа нягтлан бодогчдыг нэлээн торгох нь ээ. Хөдөлмөрийн хөлсний доод хэмжээг төдөн хувиар нэмж байгаад гээд. Ямар дээрэлхүү заалтууд байдаг юм бэ? Тэр луйварчдад хариуцлага тооцож чадаагүй байж ийм, ийм юмнуудад ард түмэн дургүйцдэг шүү дээ.
Одоо хүртэл Өрсөлдөөний хууль орж ирэхгүй байгаа нь ямар ч учиртай байдаг юм. Тэр дотор үгсэн хуйвалдаад нэг шөнийн дотор бүх бензин колонк дээр бензиний үнийг зэрэг нэмнэ гэдэг чинь зах зээл биш шүү дээ. Үгсэн хуйвалдаж байгаа луйварчдад арга хэмжээ авч чадахгүй, Өрсөлдөөний хуулийг дарчихаад байгаа мөртлөө энэ дотор нягтлан бодогч нарт ямар дээрэлхүү том арга хэмжээ авахаар орж ирдэг юм бэ? 
Гуравдугаарт, цахим хэлбэрээр гэдэг нь сайхан л үг байна. Хөдөө суманд очиж үзсэн үү? Суманд байдаг төрийн сангийн салбаруудын амьдралд интернетийн ямар баталагатай билээ? Яг цаг хугацаандаа явуулах гэхээр интернет нь хаагдсан өдөр таарвал яах юм бэ? Нөгөө нягтлан бодогчид цахим хэлбэрээр явуулаагүй гээд арга хэмжээ авагдах нь ээ. Иймэрхүү амьдралд нийцсэн юм оруулж ирвэл яасан юм бэ? Ер нь шүүмжлэлтэй хандах юм их байна.
Олон улсын стандартад нийцүүлье гэвэл зарчмын ямар өөрчлөлт, ямар ялгаа байгаа юм бэ? Урьд нь “олон улсын стандартад” гээд шинэчлэн найруулсан байна /2006 онд/. Одоо тэр л ерөнхий заалт байгаа болохоос биш, өөр онц юм алга байна шүү дээ. Яг нарийндаа олон улсын стандартад орохоор Оюутолгойн гэрээг цөм авахаар тооцоо цаад талын хүмүүст чинь байгаа шүү. Баярлалаа.
Д.Дэмбэрэл: -Баярлалаа. УИХ-ын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн МАХН-ын гишүүд, улс төрийн ажилтнууд УИХ-ын чуулганы үйл ажиллагаатай танилцаж байна. Эдгээр ажилтнууд, иргэд, намын гишүүдэд ажлын амжилт, сайн, сайхныг хүсье /алга ташив/.
С.Баярцогт сайд хариулъя.
С.Баярцогт: -Н.Ганбямба гишүүний асуултад хариулъя.
Нэгдүгээр асуултын хувьд Олон улсын нягтлан бодох бүртгэлийн стандартын хороо үйл ажиллагаагаа явуулдаг. Энэ байгууллагаас гурван төрлийн олон улсын стандартыг баталдаг. 2001, 2005 онд энэ стандартыг шинэчилсэн. Үүнтэй холбогдуулан улс орнууд аж ахуйн нэгж, байгууллагуудын хувьд санхүүгийн тайланчлалын олон улсын стандарт, дээр нь улсын секторын олон улсын стандарт гэж байдаг. Үүнийгээ 2000 онд шинэчлэн баталсан учраас үүнд нь нийцүүлэх тухай л асуудал ярьж байгаа юм.
Дээр нь жижиг, дунд үйлдвэрийн олон улсын стандарт гэж байдаг. Нягтлан бодох бүртгэлийн. Манайх бол нягтлан бодох бүртгэлийн хоёр гол стандартыг баримталж байгаа. Манай улсын секторын бүртгэл олон улсын стандартад таарч нийцсэн байх ёстой. Тэр утгаар бид энэ стандартыг барья гэдгээр оруулж ирж байгаа юм.
Энэ стандартад баригдсанаар ямар нэгэн тооцоо, алдагдал, зөрүү гарахгүй. Тийм учраас таны хэлж байгаа санаа, бодол байхгүй гэдгийг хэлмээр байна. Олон улсын стандартад шилжсэнээс болоод ямар нэгэн аж ахуйн нэгж, байгууллагын тооцоо, судалгаа, татвар төлөлт дээр  алдагдал гарахгүй гэдгийг хэлмээр байна. Энэ оруулж ирж байгаа зүйл маань улсын секторын олон улсын санхүүгийн стандарт байгаа гэдгийг хэлмээр байна.
Хоёрдугаар асуултын хувьд та өөр ойлголттой байна. Захиргааны хариуцлага, эрүүгийн хариуцлага гэсэн хоёр хариуцлага байдаг. Энэ хуулиар захиргааны хариуцлагын асуудлыг оруулж ирж байгаа. Таны хэлээд байгаа тэр асуудал бол эрүүгийн зүйл ангитай, Эрүүгийн хууль юм. Давхар тайлан гаргаж байгаа асуудал бол эрүүгийн зүйл ангитай. Энэ бол албан тушаалтан, төрийн байгууллага, захиргааны арга хэмжээ авах тухай л заалтууд байгаа юм. Урьд нь нэрлэсэн үнээр байсан. Тэр нь он, цаг өнгөрөх тусам маш бага болоод байгаа учраас шууд хөдөлмөрийн хөлсний доод хэмжээтэй уях зохицуулалтуудыг л оруулж ирж байгаа юм гэдгийг хэлмээр байна.
Н.Ганбямба: -Одоогийн хуулиар 250 мянган төгрөг байгаа юу?
С.Баярцогт: -Тэрийг одоо бидний оруулж ирж байгаа нь хөдөлмөрийн хөлсний доод хэмжээтэй уясан байгаа юм.
Гуравдугаар асуултын хувьд цахим хэлбэр рүү бүгдийг нь шилжүүлж байгаа. Тэгэхдээ цахим хэлбэр дээр манайд гарын үсгийн баталгааг цахим хэлбэрээр баталгаажуулсан хуулийн зохицуулалт байхгүй учраас давхар цаасаар авч байгаа юм. Яагаад цахим хэлбэрээр бүгдийг нь авахыг шаардаж байгаа вэ гэвэл тайлан, тооцоог маш богино хугацаанд бүгдийг нягталж гаргах бололцоог хангаж байгаа юм. Баталгаажуулалтыг бид гарын үсэгтэйгээр давхар цаасаар авч байгаа. Цаашдаа цахим хэлбэрээр гарын үсгийг баталгаажуулбал энэ нь бүхэлдээ маш хөнгөн шуурхай болох бололцоотой юм гэдгийг хэлмээр байна. Баярлалаа.
Д.Дэмбэрэл: -Баярлалаа. Ц.Даваасүрэн гишүүн асууя  /гишүүд танхимд оръё, санал хураалттай/.
Ц.Даваасүрэн: -Ж.Сүхбаатар гишүүний асуултад Сангийн сайдын хариултыг сонсоход оруулж ирж байгаа материалаа олигтойхон бэлдээд оруулж ирдэггүй юм байна л даа. Өөрөө хүлээн зөвшөөрөөд хэлэлцүүлгийн явцад засъя гэж байна. Их Хурал алдаа засдаг, тооцоо нягталж хийдэг газар болж хувирах нь ээ. Зарим хүмүүс сайд болох гэж их гүйдэг гэж ойлгодог. Гэхдээ сайдын ажлыг авчихаар олигтой үр дүнд хүрч байгаа юм байдаггүй. Худал, үнэн юм яриад, Их Хурлын гишүүний байдлаар хандаад байдаг. 
Сангийн яам бол мэргэжлийн өндөр ур чадвар шаардах байгууллага шүү. Тэрнээс зүгээр нэг улс төр хийгээд энд хамгийн сүүлийн үг авчихаад, дараа нь хашгираад үлддэг газар биш шүү. Тийм учраас орж ирж байгаа зүйлийг нягталж орж ирж бай, сайн тооцож бай. Түүнээс биш хэлэлцүүлгийн явцад бидэнд үүрэг, даалгавар өгөөд хэрэггүй байх. Бид засдаг байгууллага биш. Тийм учраас та орж ирж байгаа асуудал дээр анхааралтай хандаж бай гэдгийг хэлмээр байна.
Ер нь Засгийн газрын байгууллага, Их Хурлын байгууллага цаашдаа байр, байрандаа ажиллана шүү. Их Хурлын гишүүн нь Засгийн газрын гишүүн болчихоороо Их Хурлаас даваад яваад байдаг юм гэж та ойлгож болохгүй шүү. Цаашид бид тэгж ажиллана гэж бодож байгаа.
Энд миний анхаарал татаад байгаа асуудал нь өнгөрсөн хугацаанд аж ахуйн нэгжийн бүртгэл Сангийн яаманд байх уу, үгүй юу гэдэг нь маргаантай явж ирсэн юм. Бусад орнуудын туршлагыг хараад байхад Сангийн яам Засгийн газрын бүртгэлээ авч явдаг. Аж ахуйн нэгжийн бүртгэл үндсэндээ төрийн бус байгууллагууд, мэргэжлийн нягтлан бодох бүртгэлийн байгууллагууд институтээрээ дамжиж явдаг. Гол оролцож болох байгууллага гэж үзвэл татварын байгууллага байж болж байна. Татвар дээр бүртгэлийн асуудал хөнддөг. Бүртгэл, татвар хоёрыг хааш нь ч салгаж болохгүй.
Тийм учраас өнөөдрийн орж ирж байгаа хуулийн төсөл дээр Сангийн яам бодлогын асуудал гэхээсээ илүү байцаагч томилдог, тайланг нь авч үзэж хяналт тавиад торгодог ажил руу ороод эхэлбэл бодлогын яам биш болж эхэлнэ. Хуулин дээрээ Сангийн яаманд Нягтлан бодох бүртгэлийн газар байна гээд заачихсан заалттай юм л даа. Энэ асуудал дээр сайд ямар байр суурьтай байна вэ? Засгийн газрын бүртгэл, аж ахуйн нэгжийн бүртгэл хоёрыг салгаж явах юмуу, урьд нь маргаантай байсан чигээр нь өөрийнхөө бүрэн эрхийн хугацааг дуусгая гэж бодож байна уу? Түүнээс биш торгох, байцаан шийтгэх, хариуцлага тооцохдоо биш юм. Тогтолцооны хувьд зөв болгох шаардлага байна гэж би бодоод байгаа юм. Энэ дээр цаашдаа ямар байр суурь баримталъя, Нягтлан бодох бүртгэлийн хуулийн асуудлыг энэ хуулийн өөрчлөлтөөр л зогсъё гэж бодож байна уу, эсвэл тогтолцоог нь өөрчилж, зөв голдиролд  оруулъя гэж бодож байна уу?
Д.Дэмбэрэл: -УИХ-ын гишүүн Ж.Сүхбаатар, Д.Хаянхярваа нарын урилгаар Дархан-Уул аймгийн иргэд МАХН-ын гишүүд, улс төрийн ажилтнууд чуулганы хуралдааны ажиллагаатай танилцаж байна. Иргэд эдгээр намын гишүүд, ажилтнуудад ажлын амжилт, сайн сайхныг хүсье /алга ташив/.
Хэлэлцэж буй асуудалтай холбогдуулан Сангийн яамны Хууль, эрх зүйн газрын дарга Б.Ганбат, мөн яамны Нягтлан бодох бүртгэлийн бодлогын газрын дарга С.Мягмардаш нар оролцож байна.
Ц.Даваасүрэн гишүүний асуултад сайд С.Баярцогт хариулъя.
С.Баярцогт: -Засгийн газар байгуулах талаар Ц.Даваасүрэн гишүүн буруу ойлголттой юм байна. Хэн нэгэн хүн гүйж байгаад сайд болдоггүй юм. Ялсан нам Засгийн газраа байгуулдаг юм. Тэгээд өөрийнхөө боловсон хүчнээс сонгодог. Тийм учраас та тэр дээр маш буруу ойлголттой юм байна. Тодорхой болгоод хэлчихье.
Ц.Даваасүрэн: -Сайд болоод юу бүтээв?
С.Баярцогт: -Та бол УИХ-д сонгогдоод 2 жил болж байгаа. Би 14, 15 дахь жилдээ сууж байна. Олон юм бүтээсэн. Өөрийнхөө байгаа албан тушаалаар далимдуулж институт хоорондын харьцааг муутгах тухай асуудал байж болохгүй ээ.
Р.Раш: -Хуулиа ярья.
С.Баярцогт: -Асуух бүрдээ дайраад байна шүү дээ. Яагаад дайраад байгааг би хэлье. Төсвийн тодотгол дээр юм суулга гэсэн, би зарчим бариад суулгахгүй гэсэн. Тэгээд л дайраад байгаа юм. Би хаана ч нээлттэй хэлнэ. Тийм юм байхгүй. Та Төсвийн байнгын хорооны дарга байж болно. Гэхдээ та 76 гишүүнтэй яг адилхан эрхтэй. 
Д.Дэмбэрэл: -Асуултад хариулъя.
С.Баярцогт: -Дараагийн асуултын хувьд энэ хууль зөвхөн байцаагчийн үнэмлэх авах тухай, торгох тухай хуулийн зохицуулалт байхгүй. Энэ бол гурван том асуудлыг зохицуулж байгаа юм. Олон улсын стандарт баталдаг байгууллага нь 2001, 2005 онд стандартаа шинэчилсэн. Энэ стандарт руу Монгол шилжих ёстой. Нэгдүгээр зарчим нь.
Хоёрдугаарт нь манайд хийгдэж байгаа тооцоо, нягтлан бодох бүртгэл бол хамтарсан компаниудын хувьд төгрөг мөнгөөр хийгдэхгүй байгаа. Нэгжээр төгрөг мөнгөөр авчихаад, бүх тайлан, тооцоогоо доллараар хийчихээд эцсийн дүнг нь хөврүүлчихэж байгаа юм. Тийм учраас бид бүх тооцоогоо монгол төгрөгөөр хий гэдэг энэ зарчмаар явуулж байгаа.
Дараагийн зүйл нь цахим тайлантай холбогдсон заалтууд байгаа. Үүнийг бид ил, нээлттэй болгож тавьж байгаа юм. Би түрүүн хэлсэн. Хэрвээ цахим гарын үсгийг хуулиар баталгаажуулаад зөвшөөрчихвөл цаасаар тайлан авдгаа болино. Ийм асуудал байгаа.
Ц.Даваасүрэн гишүүний хөндөж байгаа дараагийн асуудал чухал асуудал. Аж ахуйн нэгжүүдийн тайланг бид хаана нэгтгэж гаргаж байх юм бэ? Сангийн яам Засгийн газрын санхүүгийн тайланг оруулж ирэхдээ төрийн өмчийн 100 хувь, орон нутгийн өмчийн 100 хувь аж ахуйн нэгжүүдийг тайландаа нэгтгэн оруулж ирдэг. Тийм учраас одоо гаргаж тавиад байгаа асуудлыг бид бас ярилцах ёстой. Төрийн өмчтэй аж ахуйн нэгжүүд бүгд Сангийн яаман дээр бүртгэгдэж байх ёстой. Тэгж байж Засгийн газрын тайлан нэгдсэн маягаар гарна. Төрийн бус өмчтэй, хувийн өмчтэй аж ахуйн нэгжүүдийг Татварын ерөнхий газар бүртгэж болно. Энэ зохицуулалтуудыг хийх бололцоотой. 
Би дахин хэлье. Энэ хууль 1993 онд батлагдсан, 2001 онд шинэчилсэн найруулга хийсэн, одоо бид нэмэлт хийж байна. Үнэхээр зарчмын шаардлагууд гарч байгаа бол байнгын ажиллагаатай парламент байнга асуудлыг нэмж, дүгнэж байх ёстой. Тодотгол хийж байх ёстой.
Боловсруулалтын хувьд дутуу байгаа, гүйцэд биш, бүрэн хараагүй асуудал гардаг. Үүнийг хэлэлцүүлгийн явцад бид засаж, залруулдаг. Энэ асуудалд шүүмжлэлтэй хандаж байгаад талархаж байна. Бид Цааш, цаашдаа боловсруулалт дээр анхаарна. Баярлалаа.
Д.Дэмбэрэл: -Г.Баярсайхан гишүүн асууя.
Г.Баярсайхан: -Өмнөх парламентын үед Хадгаламж, зээлийн хоршоодын санхүүгийн тайланг сайн хянаагүйгээс тухайн үед иргэд 60 тэрбум гаруй төгрөгөөр хохирч байсан, улс 30 гаруй тэрбум төгрөгийг өмнөөс нь гаргаж байсан. Миний бодлоор энэ нь тухайн үед Монголбанкны хяналт сайнгүй байсны үр дүн гэж харж байна.
Өнөөдөр энэ хуулинд Банк, банк бус санхүүгийн байгууллагын хуулинд өөрчлөлт орж байгаа юм байна. Хадгаламж, зээлийн хоршоодын хохирлын асуудал яаж шийдэгдэж байгаа вэ? /хохирол, хяналтын асуудал/.
С.Баярцогт: -Г.Баярсайхан гишүүний асуултад хариулъя. Асууж байгаа Хадгаламж, зээлийн хоршоодын хохирлыг барагдуулах, хяналт тавих асуудал энэ хуулиар зохицуулагдахгүй. Тэр хууль нь Санхүүгийн зохицуулах хорооны үндсэн функц. Нягтлан бодох бүртгэл дээр бид стандартыг гаргахдаа хамтарч гаргахгүй бол Хадгаламж, зээлийн хоршоо, банк бус байгууллагын санхүүгийн тайлан нь манай стандарттай зөрөөд байгаа юм. Тийм учраас бидний оруулж байгаа нэмэлт, өөрчлөлт бол бүртгэлийн асуудал хариуцсан, санхүүгийн асуудал хариуцсан Засгийн газрын гишүүн хамтарч нэгдсэн тайлангийн маягтыг баталж өгье гэсэн үндсэн санаа юм. Банк дээр мөн адил. Ийм л өөрчлөлт энэ удаагийн хувьд орж байгаа.
Таны ярьж байгаа асуудлын хувьд өөрийг нь дагнасан хоёр хуультай. Тэр хуулийн үед ярилцах нь зөв гэж бодож байна. Баярлалаа.
Д.Дэмбэрэл: -Д.Ганхуяг гишүүн асууя.
Д.Ганхуяг: -Баярлалаа. Энэ хуулийн төсөл дээр нэг заалт байна. Аж ахуйн нэгж, байгууллагын санхүүгийн тайланг одоо Сангийн яам цаасаар авахаар заалт байгаа. 70 мянган аж ахуйн нэгж байгаа, 30 хуудас цаас ирүүлнэ гэвэл нэлээн юм болно. 
Нөгөө талаас цахим хэлбэрээр тайлан авах болж байгаа юм байна /одоо авч байгаа/. Энэ нь хэрэггүй юм биш үү. Татварын бүх байгууллагууд, Үндэсний татварын ерөнхий газар, аймаг, дүүргийн татварын газрууд бүгд Сангийн яамны харьяа шүү дээ. Тийм учраас цаасаар Сангийн яам авч байхаар татвараараа дамжуулж аваад тэндээсээ нэгтгээд авч байх нь дээр юм. Энэ заалт шаардлагагүй юм биш үү?
Харилцах санхүүгийн байгууллагад тушаана гэдгийг тодруулаад төрийн захиргааны төв байгууллага болж байгаа юм байна. Тэгэхээр сард, улиралд тийм их цаас аваад түүнийг хянаад сууж байх нь хайран цаг, хайран баялаг юм шүү дээ. Тийм учраас татварын газраараа дамжуулаад авч байя. Цахим хэлбэр болно. Бусад заалтын тухайд  дэмжихээр шаардлагатай заалтууд байна гэж хэлэх байна. Үүнийг бас бүлэг дээр ярьсан юм.
С.Баярцогт: -Д.Ганхуяг гишүүний саналтай ерөнхийдөө санал гэг байгаа. Ер нь манайх цахим хэлбэрээр гарын үсгээ баталгаажуулсан хуультай болчихвол ер нь цаасаар авах шаардлагагүй юм. Тийм учраас өнөөгийн нөхцөл байдлын хувьд цахим хэлбэрээр гарын үсгийг баталгаажуулсан хуулийн ерөнхий зохицуулалт нь байхгүй байгаа тул ерөнхий тайланг нь нягталж байгаа гарын үсэг, тамгатай баталгаажиж байгаа учраас  аваад байгаа юм. Хэрвээ тайлан нь давхардаж ирж байгаа бол түүнийг  зохицуулах зүйлийг  бид энэ хуулийн хэлэлцүүлгийн явцад хийе. Өөрөөр хэлбэл, хоёр газар зэрэг нэг тайлан өгч байгаа бол нэг газрын тайлангаар баталгаажуулаад явах бололцоог нь хангах бүрэн боломж байгаа гэдгийг хэлмээр байна.
Цаашдаа бид Бүртгэлийн хуулиар цахим хэлбэрээр байгаа гарын үсгийг баталгаажуулах асуудлаа шийдчихвэл энэ мэдээллийн орчин үед цаасаар хийж байгаа ажил эрс багасах юм. Яагаад гэвэл бүх дата-г компьютер дээр хийж байж хүргэдэг учраас бүгд интернетийн сүлжээнд холбогдсон нөхцөлд заавал цаасаар авах шаардлага бас байхгүй байгаа гэдэгтэй санал нэг байна. Баярлалаа.
Д.Дэмбэрэл: -Баярлалаа. Хууль санаачлагчийн илтгэлээс асуулт асууж, хариулт авлаа. Байнгын хорооны санал, дүгнэлтийг сонсъё.
Төсвийн байнгын хорооны санал, дүгнэлтийг УИХ-ын гишүүн Д.Дамба-Очир танилцуулна. Д.Дамба-Очир гишүүнийг индэрт урьж байна.
 /Гишүүдийг оруулъя. Санал хураалт явуулна/.
Д.Дамба-Очир: -УИХ-ын дарга, эрхэм гишүүд ээ
Монгол Улсын Засгийн газраас Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, банк бус санхүүгийн байгууллагын хуульд өөрчлөлт оруулах тухай хуулиудыг 2010 оны 01 дүгээр сарын 19-ний өдөр УИХ-д өргөн мэдүүлсэн билээ.
Уг хуулийн төслийн хэлэлцэх эсэх тухай асуудлыг Төсвийн байнгын хороо 2010 оны 4 дүгээр сарын 14-ний өдрийн хуралдаанаар хэлэлцлээ.
Санхүүгийн тайланг олон улсын стандартын дагуу бэлтгэж, тайлагнадаг болох, нягтлан бодогч нарын мэдлэг мэргэжил ур чадварыг дээшлүүлэх, тэдгээрийн хариуцлагыг чангатгах, төрийн захиргааны байгууллагуудын ажил, үүргийн давхардлыг багасгах, бизнес эрхлэгч, татвар төлөгчдөд хууль эрх зүйн тэгш орчин бүрдүүлэх, санхүүгийн мэдээллийн ил тод, найдвартай байдлыг бий болгох зорилгоор Нягтлан бодох бүртгэлийн тухай хуульд нэмэлт, өөрчлөлт оруулах нь зүйтэй гэж төсөл санаачлагчид үзжээ. Нягтлан бодох бүртгэлийн тухай хуульд  дээр дурдсан өөрчлөлтүүдийг оруулснаар Банкны тухай, Банк бус санхүүгийн байгууллагын тухай хуульд зохих өөрчлөлтүүд орох шаардлагатай болсон байна.
Төсвийн байнгын хорооны хурлаар хуулийн төслийг хэлэлцэх үед УИХ-ын гишүүд төслийн талаар асууж, тодорхой хариулт авсан болно.
УИХ-ын гишүүн Х.Баделхан, “цаг үеийн шаардлагаар уг хуульд зохих өөрчлөлтүүдийг оруулахыг зарчмын хувьд дэмжиж байна. Харин санхүү, бүртгэлийн асуудал эрхэлсэн орон нутгийн байгууллага гэдгийг тодруулах шаардлагатай”; УИХ-ын гишүүн Ц.Батбаяр “аливаа хуульд өөрчлөлт оруулах бүрт ямар нэгэн журам батлагдан гарах эрх зүйн орчныг бүрдүүлж, яамдуудын эрхийн асуудал ямар хэлбэрээр өргөжиж байгаад анхаарах нь зүйтэй, хариуцлагын талаар өөрчлөлт оруулахаар тусгасан нь зарчмын хувьд зөв боловч хариуцлагыг илүү чангатгаж өгөхийг хэлэлцүүлгийн явцад анхаарах”; УИХ-ын гишүүн Ч.Улаан “өнөөгийн энэ орчин, цаг үетэй нийцүүлэн хуульд өөрчлөлт оруулах нь нийгмийн шаардлагаас урган гарч байгаа асуудал учир төслийг хэлэлцэхийг дэмжиж байна. Статистик, нягтлан бодох бүртгэлийн үндсэн дээр амьдралын үнэн дүр зураг харагдаж байдаг тул бүртгэлийн үнэн зөв, түргэн шуурхай, бүрэн дүүрэг, ил тод байдаг зарчмуудад нь бүрэн нийцүүлж, зохих өөрчлөлтүүдийг хуульд бүтээлчээр оруулан хэлэлцүүлэн батлуулах нь зүйтэй юм. Ингэхдээ сайжруулмаар асуудлуудыг хэлэлцүүлгийн явцад анхаарч үзэх. Тухайлбал, хариуцлагын тухай заалтыг нэлээн анхаарах нь зүйтэй байна.”; УИХ-ын гишүүн Ц.Даваасүрэн “бодлогын чиг үүрэг гүйцэтгэдэг Сангийн яам аж ахуйн бүртгэлийн асуудлыг хариуцаж байгаа нь цаашдаа шүүмжлэлд өртөж болзошгүй учир хэлэлцүүлгийн явцад энэ асуудалд анхаарах нь зүйтэй гэсэн саналуудыг тус, тус гаргасан болно.
Төсвийн байнгын хорооны хуралдаанд оролцсон УИХ-ын гишүүд санхүүгийн бүртгэл, татварын хяналтын асуудлыг сайжруулах нь зайлшгүй шаардлагатай байгааг санал нэгтэйгээр онцлон тэмдэглэж байв. Мөн аудитын байгууллагын хариуцлагыг чангатгах шаардлагатай. Энэ талаар санхүү, төсвийн асуудал эрхэлсэн төрийн захиргааны төв байгууллагаас тавих хяналтыг сайжруулах ноь зүйтэй гэсэн саналыг УИХ-ын гишүүд гаргаж байсан юм.
Байнгын хорооны хуралдаанд оролцсон гишүүд санал нэгтэйгээр төслийг чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ.
УИХ-ын эрхэм гишүүд ээ
Монгол Улсын Засгийн газраас өргөн мэдүүлсэн Нягтлан бодох бүртгэлийн тухай хуульд нэмэлт, өөрчлөлт оруулах тухай, Банкны тухай хуульд өөрчлөлт оруулах тухай, Банк бус байгууллагын үйл ажиллагааны хуульд өөрчлөлт оруулах хуулиудын төслийг хэлэлцэх эсэх асуудлаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.
Д.Дэмбэрэл: -Д.Дамба-очир гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу?
Д.Дондог: -Баярлалаа. Байнгын хорооны хуралдаанаар энэ хуулийн төслийн хэлэлцэх эсэхийг ярьж байхад ийм хоёр, гурван асуудал  хөндөгдөж яригдсан уу? Хэлэлцүүлгийн явцад энэ асуудлаар зүйл, заалт нэмье гэсэн санал гарсан уу гэж асууя.
Нэгдүгээрт, Нягтлан бодох бүртгэл үнэн зөв явагдахгүй байна, үнэн зөв мэдээ, тайлан гаргахгүй байна гэж ярьдаг. Амьдрал дээр ч ийм байгаа.
Хоёрдугаарт, түрүүн гишүүд цухас ярилаа. Хоёр тайлан баланс  хөтлөгддөг. Үүнтэй холбогдуулан татвараас зайлсхийж байна. Энэ дээр хариуцлага тооцох тухай асуудлаар Байнгын хороон дээр анхаарах нь зүйтэй юм, нэмж асуудал оруулах нь зүйтэй юм гэсэн санал гарсан уу? Байнгын хороо энэ талаар ямар байр суурьтай байна вэ гэсэн багц асуудал асууя.
Би үүнийг яагаад асууж байна вэ гэвэл өнөөдөр амьдрал дээр тайлан, баланс хоёр гарч байна. Бэлэн мөнгөөр эргэлт хийж байгаа нь тусгагддаггүй. Бэлэн бусаар хийж байгаа нь тусгагдаж байгаа. Гэхдээ бас “но”-той. Жишээлбэл, гаднаас бараа оруулж ирэхдээ барааны үнийн дүнгийн 50 хувийг шилжүүлээд тэр 50 хувийн дүнгээр гааль дээр, татвар дээр татвараа төлчихдөг. Үлдсэн 50 хувийн бараа нь гааль дээр татвар төлөгдөхгүй, аж ахуйн нэгжийн орлогын албан татвар төлөгдөхгүй. Харахаар яах аргагүй 50 хувийнх нь дүн байдаг. Бараа нь орж ирээд борлогдохоор 50 хувийнхаа хэмжээнд багтаж тайлан, мэдээгээ гаргачихаад үлдсэн 50 хувийг улсад татвар төлөхгүйгээр тухайн аж ахуйн нэгжийн, хувь хүмүүсийн гар дээр эргэлдэж байгаад бэлэн мөнгөөрөө буцаад гадагш гарч байна.  Ингэхээр яаж тайлан, баланс үнэн гарах вэ, яаж нэг болох вэ, яаж улсад хохиролгүй байх вэ гэдэг асуудал яригдаад байгаа юм. Үүнийг ярьсан уу?
Санал дээр би саналаа хэлье. Тухайлбал, Эрүүгийн хуулийн 166 дугаар зүйл Өршөөлийн хуультай холбогдуулан өөрчлөгдөн хүчингүй болсон. Татвараас зугатан зайлсан хүмүүс хариуцлага хүлээх нөхцөлгүй болчихлоо шүү дээ. Тийм учраас ингээд яваад байх уу? Энэ талаар Байнгын хороо сая ярихдаа санал гарсан уу?
Арилжааны банкууд аж ахуйн нэгжийн гүйлгээний дансыг зөвхөн эрүүгийн хэрэг үүссэн тохиолдолд хууль хяналтынханд мэдээлэл өгөхөөр, бусад үед өгөхөөргүй байгаа. Үүнийг тэнд очиж авч байж л үүнийг илрүүлэхгүй бол байцаагч нар илрүүлэх нөхцөл байхгүй. Тийм учраас өнөөдрийн оруулж ирж байгаа хууль бол байцаагч нарт л эрх олгох гэж байгаа хууль гэдэг талаасаа илүү харагдаад, ийм мэтийн зүйлийг зохицуулдаг нь тун бага байна. Үүн дээр ямар байр суурьтай байна вэ гэсэн асуулттай байна.
Д.Дэмбэрэл: -Байнгын хорооны дарга Ц.Даваасүрэн хариулъя.
Ц.Даваасүрэн: -Д.Дондог гишүүн чухал асуудал хөндөж байна. Амьдрал дээр гарч байгаа, таны хэлээд байгаа асуудлуудыг Байнгын хорооны хурал дээр гишүүд ярьсан. Тайлангийн зөрүү байна уу, энэ тавьж байгаа хариуцлагын тогтолцоо бодит нөхцөл, байдалтайгаа уялдаж байна уу, чангаруулах шаардлага байна уу гэдэг асуудлуудыг ярьсан учраас хэлэлцүүлгийн явцад энэ хуулийн төсөл дээр ажиллах ажлын хэсгийг Байнгын хорооноос байгуулсан. УИХ-ын гишүүн Ч.Улаан ахалж байгаа. Таны саяын ярьдаг асуудлууд энэ ажлын хэсгийн хүрээнд яригдаад хэлэлцүүлгийн явцад гишүүд тодорхой санал гаргаж хураалгана гэж бодож байгаа. Та бас энэ чиглэлээр Байнгын хорооны хуралд өөрийнхөө саналыг оруулаад, ажлын хэсэгт саналаа өгчихвөл сайн байна гэдгийг хэлье. Баярлалаа.
Д.Дэмбэрэл: -Баярлалаа. Гишүүд Байнгын хорооны санал, дүгнэлтээс асуулт асуулаа. Үг хэлэх гишүүн байна уу?
Д.Дондог: -Бусад хэлэлцүүлгийн үед асуулт  асуугаад үг хэлэх үү гэхээр нэрээ өгөөд явж байгаа шүү дээ. Одоо юу хэлэх гээд байна вэ гэдэг чинь юу гэсэн үг вэ, дарга аа. Бусад гишүүдтэй адилхан, бусад хэлэлцүүлэгтэй адилхан Дэгээр нь саналаа хэлэх гэсэн болохоос би ямар илүү, дутуу юм ярих гэж байгаа биш. Энэ хуульд чинь дутуу юмнууд байгаа. Үүнийг анхаараач гээд ерөнхийдөө асуулт асуугаад хагас нь багтаагүй учраас би тэрийг хэлж байгаа юм.
Банкны тухай хуулинд өөрчлөлт оруулахдаа улсын онцгой шалгах эрхтэй байцаагч нарт аж ахуйн нэгжийн гүйлгээтэй холбоотой мэдээллийг өгдөг болох талаар заалт оруулбал яадаг юм бол? Тэгэхгүй бол энэ чинь илэрч гарахгүй юм билээ. Тэгээд энэ байдлаараа яваад улсын татварын орлого бүрддэггүй, хэсэг хүмүүс завшаад явдаг ийм юм гарах юм байна. Зөвхөн 2 татвараар бодоход л маш их хэмжээний мөнгө аж ахуйн нэгж дээр өөрийнх нь ашиг болж ороод байгаа шүү дээ. Тэр чинь улсад орж байвал ямар байх вэ. 
Хоёрдугаарт, Нягтлан бодох бүртгэлийн хуулинд шат дараалсан хяналт тавих тухай асуудлыг бас тусгаж өгмөөр байна. Анхан шатны нэгж бүрээр нь.
Гуравдугаарт, Эрүүгийн хуулийн 166 дугаар зүйлийг сэргээж оруулж болохгүй юу? Тэгвэл татвар төлж байгаа хүмүүс чинь хариуцлага ноогдоод ирвэл тэрнээс зугатахаа болиод, үнэн мэдээллээ өгөөд явна шүү дээ. Тэгэхгүй бол хоёр тайлан баланстай явсаар байгаад л дуусна.
Одоогийн байдал дээр амьдрал дээр гэрээт нягтлан бодогч байгаа. Тэр хүмүүс хэн нэгэн өөрийнхөө гэрээт нягтлан бодогч гэдэг хүн ажиллуулаад тэр нь хагас дутуу тайлан гаргаад, зарим нь мэргэжлийн дагуу чадвартай гаргаж байгаа. Зарим нь үнэхээр сул гаргаж байгаа. Тэрнээс болж алдаа, дутагдал гарч байна. Үүнийг тодруулж тусгаж болохгүй юу.
Төрийн албан хаагчид өөрийнхөө татваруудыг хуулийн дагуу төлөөд явж байгаа шүү дээ. Тэгэхээр аж ахуйн нэгжүүд хуулийн дагуу ноогдох татвараа төлөх л ёстой. Ийм шударга зарчим үйлчлэх ёстой гэсэн үүднээс би энэ хэдэн саналыг хэлье гэсэн юм.
Ерөнхийдөө үүнийг засахгүйгээр санхүү, аж ахуйн юм олигтой болохгүй, бүртгэл нь сайжрахгүй байх нь ээ гэж хэлмээр байна.
Д.Дэмбэрэл: -Гишүүдийг дуудъя. Ирцтэй байж саналаа хураая. Энэ бол бидний нэг хатуу баримталдаг зарчим.
Санал хураалт явуулъя. Санал хураахад ирц дутуу байж болохгүй.
Ш.Сайхансамбуу: -Баярлалаа. Энэ хуулийн төсөл дээр Байнгын хорооны хуралд би нэг асуулт тавьсан. Илтгэгчийн танилцуулга дээр алга байна. Би С.Баярцогт сайдаас асууя. Байнгын хорооны хуралд байгаагүй юм.
Дотоодын компаниудыг дарамтлаад тайлан, бүртгэл чинь буруу байна гээд торгууль тавиад байж болдог л доо.  Санхүү, тайлан бүртгэлийн хоёр тайлан баланс гаргадгийг бид нар анх гадаадын компаниудаас сурсан юм шүү дээ. Манай санхүүгийн байгууллагын сул талыг ашиглаж ийм юм зохиосныг Монголчууд бид сурсан юм. Тэгээд гадаадын компаниудын санхүүгийн тайлан, бүртгэл үнэхээр дампуу юм байгаа шүү дээ. Энэ хуулийн төсөл дээр ганц үг алга байна. Монголчуудыг монголчууд өөрсдөө дарамталж чадна. Тэр бол болно. Хууль гаргасан ч, гаргаагүй ч. Гадаадын компанийн талаар С.Баярцогт сайд аа онцгой анхаараарай. Ямар ч татвар төлдөггүй.
Д.Дондог гишүүн ярилаа шүү дээ. Гэрээт нягтлан бодогч гэж дунд нь зуучилдаг хахуулийн ганц гол бай нь тэр. Уг нь түүнийг Авилгатай тэмцэх газар хамгийн түрүүнд баривчлах ёстой нь тэр байгаа юм. Одоо гадаадын компанийн захиралтай Сангийн яам, татварын байгууллагууд ямар хэлээр харьцдаг юм бэ? Очоод Хятадаар ярьж чадахгүй нь ойлгомжтой. Дунд нь орчуулагч олж орчуулга хийлгэдэг юм. Энэ дээр анхаарахгүй бол энэ хууль дампуу хууль байна. Үүнийг буцаах хэрэгтэй. Ийм хоёрын хооронд “ингэвэл 200-500 сая төгрөгөөр торгоно, тэгэхгүй бол цалинг чинь тав нугалж төлүүлнэ” ч гэх шиг ийм улиг болсон, хоёр, гурван үг зассан юм хэрэггүй.
Монгол Улсын санхүү, төсвийг сайн бүрдүүлье гэж байгаа бол энэ чинь бас л чухал байна шүү дээ. Ийм хоёрын хооронд юм оруулж ирээд батлуулах гээд, хүн үг хэлэх гэхээр хэлүүлэхгүй, янз бүрээр дохуурхаад байх юм. Би үүнийг буцаамаар байна. 
Оюутолгойн талаар би асуусан. Сангийн яамны залуу “бид шалгасан, ямар ч зөрчилгүй, энэ сайн” гэж ярьж байсан. Тийм юм байхгүй шүү дээ. Гэрээ хэлэлцэж байхад л тэрбум доллар бид яриад л байсан. Өсөөд л байсан, нэг ороод ирэхдээ нэг тэрбумыг нэмлээ гээд ороод ирдэг ийм замбараагүй, захгүй тайлан бүртгэл байдаг юмуу?
Оюутолгойн тайлан, бүртгэлийн талаар манай Сангийн яамныхан үг нэвтэрч хэлж чадахгүй байгаа шүү дээ. Тэгээд гадаадын компанитай ямар байдлаар харьцахыг энэ хууль дээр нэмж оруулж ир. Нэгэнт сайн болгоё гэж бодож байгаа бол. Формаль юм, та нар үүнийг зүгээр баталчих гэвэл өөр хэрэг.
Д.Дэмбэрэл: -/”чоно борооноор” гэдэг шиг ирц хүрэх хооронд нэлээн юм ярьчихлаа/.
Хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.
Санал хураалтад 41 гишүүн оролцож, 24 гишүүн татгалзаж, 58.5 хувийн саналаар хэлэлцэх нь зүйтэй гэж үзлээ. /орж ирээгүй гишүүдийн кноп татгалзаад байх шиг байна/
Төсвийн байнгын хороонд анхны хэлэлцүүлэг хийхээр шилжүүллээ.
Дараагийн асуудалд оръё.
Тав.  Барааны тэмдэг, газар зүйн заалтын тухай хуулийн шинэчилсэн найруулгын төсөл болон  холбогдох бусад хуульд нэмэлт, өөрчлөлт оруулах тухай хуулийн төслүүдийг хэлэлцье.
Хууль санаачлагчийн илтгэлийг Ч.Хүрэлбаатар сайд тавина. Хүрэлбаатар сайдыг индэрт урьж байна.
Ч.Хүрэлбаатар: -УИХ-ын дарга, эрхэм гишүүд ээ
Барааны тэмдэг, газар зүйн хөгжил богино хугацаанд дэлхий дахинд улам боловсронгуй болж өөрчлөгдөн шинэчлэгдэж байгаагийн хэрээр тэдгээрийн эрх зүйн зохицуулалт аль болох богино хугацаанд өөрчлөгдөн шинэчлэгдэж байх шаардлага бий болж байна. Энэ үүднээс дэлхийн оюуны өмчийн байгууллагын гишүүн орнууд барааны тэмдгийн эрх зүйн зохицуулалтыг боловсронгуй болгох үүднээс эрхийн хамгаалалт хийлгэх үйл ажиллагааг улам бүр хялбаршуулах арга замыг илэрхийлж, Барааны тэмдгийн хуулийн гэрээг батлан мөрддөг юм байна.
Түүнчлэн Монгол Улсад Европын холбооноос хэрэгжүүлж байгаа “GSP+” хөнгөлөлтийн системийн төслийн хүрээнд Европын зах зээлд зарим газар зүйн заалттай бүтээгдэхүүнийг импортын татваргүйгээр оруулах зорилгын хүрээнд Монгол Улсын газар зүйн заалтын гол зохицуулалтыг боловсронгуй болгох шаардлага гарсан. 
Эдгээр шаардлагын дагуу Барааны тэмдэг, газар зүйн заалтын тухай хуулийг боловсронгуй болгохоор барааны тэмдгээр хамгаалагдах боломжийг аль болохоор нэмэгдүүлэх. Гадаадаас тус оронд эрхийн  хамгаалалт хийлгэж байгаа мэдүүлгийн чанарыг нэмэгдүүлэх. Газар зүйн заалтын чанарын шаардлагыг хуульд тусгах, гомдол хүсэлт шийдвэрлэх боломжийг нэг мөр болгох, хууль зөрчигдөд хүлээлгэх хариуцлагыг нэмэгдүүлэх чиглэлээр нэмэлт, өөрчлөлт оруулах шаардлага гарсан.
Иймд хуулийн шинэчилсэн найруулгын төслийг УИХ-д өргөн мэдүүллээ. Хэлэлцэн шийдвэрлэж өгөхийг хүсье.
Д.Дэмбэрэл: -Сайдад баярлалаа. Хууль санаачлагчийн илтгэлтэй холбогдуулан асуух асуулттай гишүүд:
Ж.Сүхбаатар: -Хууль санаачлагчийн танилцуулгад  дурдагдсан хуулийн төсөл батлагдсаны дараа үүсэж болох нийгэм, эдийн засгийн үр дагавар гэсэн байна. Үүний 5, 6-г хараад  сууж байна. Барааны тэмдэг, газар зүйн заалтыг хуурамчаар үйлдэх, хуурамч бараа, бүтээгдэхүүн үйлдвэрлэгчдэд хүлээлгэх хариуцлагыг нэмэгдүүлснээр энэ төрлийн үйл ажиллагаа багасаж, хэрэглэгчдэд хуурамч бараа, бүтээгдэхүүн хэрэглэж амь нас, эрүүл мэнд, эд хөрөнгөөрөө хохирох явдал багасаж хамгаалагдах боломж нэмэгдэнэ гэсэн байна. Энэ үнэн байгаа. Яагаад ингэж асууж байна вэ гэвэл өнөөдрийн үйлчилж байгаа хууль тогтоомжоор ямар хэмжээнд өнөөдөр хариуцлага хүлээж байгаа вэ? Хариуцлага нь нэмэгдэхээр энэ хуулийн зорилт хангагдах уу? Энэ бол шинэчилсэн найруулга учраас Барааны тэмдгийн том хууль байна.
Дараагийн заалт, газар зүйн заалтын эрх зүйн зохицуулалт боловсронгуй болсноор үндэсний үйлдвэрлэгч, тэр тусмаа махны үйлдвэрлэл эрхлэгчид европын зах зээл дээр бүтээгдэхүүнээ хөнгөлөлттэй нөхцөлөөр гаргах эрх зүйн боломж бүрдэж, малын мах үнэ цэнэтэй болж, малчдын амьдрал дээшлэх боломж нэмэгдэнэ гэж байна.
Яг газар зүйн заалтын эрх зүйн зохицуулалт энэ хуулинд яаж тусгагдсан болоод ямар саад тотгор байснаа одоо саад нь арилав гэдгийг тодруулж мэдэх гээд байна. Уржинан жил билүү, Монгол-Европын парламентын 7 дугаар зөвлөлдөх уулзалт болоход Европын холбооноос манайд нэлээн олон нэр төрлийн тарифын хөнгөлөлтийг өгсөн байсан. Түүнийг манайх маш бага ашигладаг тухай яригдаж байсан. Энэ хүрээнд энэ хууль, Барааны тэмдэг, газар зүйн заалтын хуулийг европын зах зээл дээр гаргах боломжийг ашиглах боломж үүнтэй уялдаад нэмэгдэх вэ гэдгийг   тодруулж хэлж өгөхгүй юу.
8 дээр ч гэсэн дурдсан байна. Газар зүйн заалтыг Европын холбоонд бүртгүүлэх эрх зүйн боломж нэмэгдэнэ гэдэг дээр тодруулаад хэлчихвэл зүгээр байна.
Д.Дэмбэрэл: -Хариулъя.
Н.Чинбат: - Хуулиар тодорхойлогдож байгаа захиргааны хариуцлагын хүрээнд ерөнхий хариуцлагын хэмжээгээр торгуулийн хэмжээг жишээг болгон хэлэхэд дээд тал нь 250 мянга. 
Барааны тэмдгийн бүртгэлийн  ачаалал нэмэгдэж байгаа. Хоёрдугаарт, үйлдвэрлэл, үйлчилгээ өргөжиж байгаатай холбоотойгоор барааны тэмдгийн хэрэглээ их нэмэгдэж байгаа. Гуравдугаарт, гадаадаас орж ирэх барааны тэмдгийн бүртгэл сүүлийн үед маш их нэмэгдэж байгаа. Эдгээр байдлуудтай холбоотойгоор бусдын барааны тэмдгийг хууль бусаар ашиглах, хууль бусаар ашигласны үндсэн дээр тухайн барааны тэмдэгтэй ижил  төстэйгөөр хэрэглэгчдийг андууруулж, чанаргүй бараа бүтээгдэхүүн нийлүүлэх асуудлууд гарч болзошгүй гэж үзэж байгаа юм. Энэ агуулгаар бусдын бараа, бүтээгдэхүүнийг хууль бусаар ашигласанд хүлээлгэх захиргааны хариуцлагыг чангатгах нь энэ зөрчлөөс урьдчилан сэргийлэх нэг үндэслэл болох юм болов уу гэж үзэж байгаа юм.
Үүний нэг жишээ бол 2006 онд Патентын хуулийн шинэчилсэн найруулга, Зохиогчийн хуулийн шинэчилсэн найруулгаар энэ төрлийн эрх зүйн зөрчил гаргагчдад хүлээлгэх захиргааны хариуцлагын хэмжээг нэмэгдүүлсэн. Ер нь энэ чиглэлээр захиргааны зөрчил сүүлийн үед  харьцангуй эрс буурсан гэсэн дүгнэлттэй байгаа.
Дараагийн асуултын хувьд энэ хуулийн гол үндсэн агуулга бол, Ж.Сүхбаатар таны хэлсэн Европын холбооноос манайд үзүүлж байгаа хөнгөлөлтүүдийг бага ашигладаг гэсэн энэ нөхцөлийг аль болохоор багасгах зорилгоор, ер нь их ашиглах нөхцөлийг бүрдүүлэх нэг асуудал нь газар зүйн заалтын асуудал байсан. Энэ асуудалтай холбоотойгоор Европын холбооноос манай улсад төсөл хэрэгжүүлсэн. Түрүүн Ч.Хүрэлбаатар сайдын илтгэлд дурдагдсан. Энэ төслийг хэрэгжүүлэх явцад тавигдсан нэг ажил бол хууль тогтоомжийг боловсронгуй болгох асуудал байсан. Ингэхдээ газар зүйн заалтаар хамгаалагдаж байгаа бүтээгдэхүүний чанар гэдэг асуудлыг газар зүйн заалттай холбодог механизмыг тодорхойлж өгөөч гэсэн. Тэгээд энэ асуудлыг төсөлд тодорхой хэмжээгээр тусгасан юм.
Хэрвээ газар зүйн заалтыг энэ төсөлд тусгаснаар чанарын шаардлагын асуудал тусгагдаад энэ төсөл цааш явбал бид Европын холбоонд гарч байгаа мах, махан бүтээгдэхүүнд тавигдах шаардлага, стандартыг нь өндөржүүлэх, ингэснээрээ мах, махан бүтээгдэхүүний үнэ, үнэлгээнд эерэгээр нөлөөлөх ийм боломж байгаа болов уу гэж тооцож байгаа юм.
Д.Дэмбэрэл: -Асуултад Оюуны өмчийн газрын дарга Н.Чинбат  хариуллаа. Хуралдаанд тэргүүн шадар сайдын зөвлөх Дэнзэн, Оюуны өмчийн газрын Аж үйлдвэрийн өмч зохиогчийн эрхийн хэлтсийн дарга  Мягмардорж нар оролцож байна.
Ж.Сүхбаатар гишүүн тодруулж асууя.
Ж.Сүхбаатар: -Ч.Хүрэлбаатар сайд гараад явчихлаа. Уг нь төсөл танилцуулсан хүн давхар сонсож байх хэрэгтэй л дээ.
Европын холбоонд бүртгүүлэх боломж нээгдэнэ гээд байна шүү дээ. Европын холбоо энэ хуулийг гаргасны дараа Европын холбоотой манайх газар зүйн заалтаа бүртгүүлээд яриа, хэлэлцээр зэрэг тохиролцсон зүйл байгаа юу? Үүнийг тодруулж хэлж өгөөч. Энэ бол маш чухал, манай үндэсний үйлдвэрлэгчдэд нэлээн боломж олгосон зүйл юм билээ. Энэ талаар одоогийн Ерөнхий сайд их ярьж байсан. Үүнийг ашиглавал бид тарифын хөнгөлөлтийг 2013 он хүртэл эхний ээлжийг нь авчихаад явж байгаа шүү дээ. Цааш үргэлжлүүлэн авах тухай ярьж байгаа байх. Үүнийг би гол нь тодруулж асуугаад байгаа юм.
Э.Мягмардорж: -Европын холбооноос хэрэгжүүлсэн төслийн хүрээнд газар зүйн заалттай бүтээгдэхүүнийг Европын холбоонд бүртгүүлэхээр манай газар зүйн заалтын талаарх зохицуулалт нь болохгүй байсан гэдгийг сая Н.Чинбат дарга хэлсэн. Гол нь газар зүйн заалттай бүтээгдэхүүний чанарын тухай асуудал эрх зүйн зохицуулалтад бас байхгүй байна.
Хоёрдугаарт, чанарын шаардлага хангахгүй байгаа гэдэг энэ асуудлаар Европын холбооны газар зүйн заалтын бүртгэлд бүртгэгдэж чадаагүй юм. Одоо болохоор Европын холбоотой Монгол Улс түншлэл хамтын ажиллагааны гэрээ гэж байгуулж байгаа. Энэ ажил хийгдэж байгаа. Энэ ажлын хүрээнд газар зүйн заалттай холбоотой, бие даасан тусгай хоёр талын хэлэлцээр байгуулна гэсэн саналыг Европын холбоо манай улсад тавиад байгаа юм. Энэ асуудлаар энэ нь шийдэгдэх ёстой байх гэж бодож байна.
Д.Дэмбэрэл: -Баярлалаа. Гишүүд хууль санаачлагчийн илтгэлээс асуулт асууж, хариулт авлаа.
Байнгын хорооны санал, дүгнэлтийг сонсъё. Хууль зүйн байнгын хорооны санал, дүгнэлтийг УИХ-ын гишүүн Б.Бат-Эрдэнэ танилцуулна. Индэрт урьж байна.
Б.Бат-Эрдэнэ: -УИХ-ын дарга, эрхэм гишүүд ээ
Монгол Улсын Засгийн газраас 2010 оны 3 дугаар сарын 30-ны өдөр УИХ-д өргөн мэдүүлсэн Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай хуулийн төслүүдийг хэлэлцэх эсэх асуудлыг Хууль зүйн байнгын хороо 2010 оны 4 дүгээр сарын 13-ны өдрийн хуралдаанаараа хэлэлцлээ.
Төсөл санаачлагч барааны тэмдэг, газар зүйн заалтын харилцаа нь дэлхий дахинд богино хугацаанд өөрчлөгдөн боловсронгуй болж байгаагийн хэрээр эрх зүйн зохицуулалтыг өөрчлөн шинэчлэх шаардлага гарч байгаа тул барааны тэмдэгт тавигдах шаардлага, мэдүүлэг гаргахтай холбоотой зохицуулалтыг тодорхой болгох, газар зүйн заалтын мэдүүлэг гаргах, түүнд шүүлт хийх, дүгнэлт гаргах, бүртгэх, газар зүйн заалтын чанарын шаардлагын талаар, барааны тэмдэг эзэмшигч, газар зүйн заалт хэрэглэгчийн эрхийг хамгаалах, гомдол, хүсэлт маргааныг шүүхийн болон шүүхийн бус журмаар хянан шийдвэрлэх үйл ажиллагааг зааглах, барааны тэмдгийг хуурамчаар үйлдвэрлэсэн тохиолдолд хариуцлагыг чангатгахаар уг хуулийн төслийг боловсруулсан байна.
Байнгын хорооны хуралдаанаар хуулийн төслийг хэлэлцэх үед УИХ-ын гишүүн Ц.Мөнх-Оргил “хүчин төгөлдөр үйлчилж байгаа Зар сурталчилгааны тухай хуульд бүдэг, дутуу туссан зохицуулалтын талаарх судалгаа гаргаж танилцуулах, хууль, эрх зүйн орчныг сайжруулах талаар ямар саналтай байгаа болон уг хуулийн хэрэгжилтийн явцын талаарх дэлгэрэнгүй мэдээллийг Байнгын хороонд мэдээлэх” саналыг гаргасан болно.
Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, патентын тухай хуульд өөрчлөлт оруулах тухай хуулийн төслүүдийг тус Байнгын хорооны хуралдаанд оролцсон гишүүд санал нэгтэйгээр УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.
УИХ-ын гишүүд ээ
Барааны тэмдэг, газар зүйн заалтын тухай хуулийн шинэчилсэн найруулгын төсөл болон холбогдох хуульд өөрчлөлт оруулах тухай хуулийн төслүүдийг хэлэлцэх эсэх талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа.
Д.Дэмбэрэл: -Б.Бат-Эрдэнэ даргад баярлалаа. Байнгын хорооны санал, дүгнэлтээс асуух асуулттай гишүүн байна уу?
Ц.Шинэбаяр: -Баярлалаа. Хууль санаачлагчийн танилцуулга, Байнгын хорооны санал, дүгнэлтийн танилцуулгаас харахад энэ хуулийг яагаад оруулж ирэх шаардлагатай болсон бэ гэвэл манайд Европын холбооны төсөл хэрэгжсэн юм байна. Энэ төсөл хэрэгжсэн учраас энэ хуулийг зайлшгүй хийх ёстой болсон гэсэн ойлголт төрөхөөр танилцуулга явагдаад байна.
Хоёрдугаарт, ер нь гадаадаас орж ирж байгаа импортын бараа, бүтээгдэхүүн их болсон, эдгээрийн хаяг, шошгыг дууриаж хийхээс хамгаалах тухай асуудлыг Н.Чинбат дарга яриад байна. Энэ нь дотоодын газар зүйн заалттай бараа, бүтээгдэхүүн, түүнийг гадаадад гаргахаас илүү гадаадаас орж ирж байгаа бараа, бүтээгдэхүүн, өөрөөр хэлбэл, гадаадын эрх ашгийг түлхүү хамгаалсан ийм чиглэл рүү явсан хууль болж харагдаад байна. Энэ талаар Байнгын хороон дээр хэр ярилцсан бэ? 
Өнөөдөр манайд газар зүйн заалттай хэдэн бүтээгдэхүүн байгаа вэ? Монголд газар зүйн бараа, бүтээгдэхүүнийг хэр бүртгэсэн юм бэ? Европын холбоонд мах гаргах гэж яриад байна. Тэр гаргах гэж байгаа мах аль аймгийн, аль суманд, ямар үүлдрийн ямар чанартай мах газар зүйн заалттай болчихоод юмуу, болох гээд байгаа тийм бэлтгэл ажил хийгдсэн юм байна уу?
Ер нь энэ хууль хэрэглэснээр манайд эдийн засгийн ямар үр ашиг, хэдийд гарах вэ гэдэг талаар Байнгын хороон дээр яригдсан уу? Энэ дээр хариулт өгөөч.
Д.Дэмбэрэл: -Байнгын хороо хариулъя.
Б.Бат-Эрдэнэ: -Байнгын хороон дээр нэлээн сайн ярилцсан. Энэ хуулийг оруулж шинэчилсэн найруулгаар хийж батлах нь зайлшгүй шаардлага байгаа. Өнөөдөр зах зээлийн харилцаа гүнзгийрч хөгжихийн хэрээр дэлхий дахины хэмжээнд ч гэсэн богино хугацаанд хууль эрх зүйн орчныг боловсронгуй болгох шаардлага зүй ёсоор тавигдаж байгаа. Тийм учраас энэ хуулийг өөрчлөх шаардлага зайлшгүй байгаа юм. 
Газар зүйн заалтын талаар нэлээн тодорхой болгож, нэмэлт оруулсан тухай төсөл санаачлагчаас хариулж байсан. Дэлхийн худалдааны байгууллагын гишүүн бүх улс орнуудын хүрээнд газар зүйн заалт гэсэн нэр томъёо гэрээ, хэлэлцээр хэлэлцэгдээд явж байдаг. Өнөөдөр дэлхийн өмчийн байгууллагаас газар зүйн заалтын тухай асуудлыг нэлээн тавьж, Европын холбооны улсаас газар зүйн заалттай холбоотойгоор тухайн улс орны өөрийнх нь байгаль, цаг уурын нөхцөл, тухайн улс орны үндсэн үйлдвэрлэлийн онцлогтой холбоотой ийм зүйлийг тодорхойлох шаардлагын үүднээс газар зүйн заалтын зохицуулалтыг нэлээн дэлгэрэнгүй тусгах шаардлагын үүднээс тусгасан талаар яригдсан байгаа.
Д.Дэмбэрэл: -Баярлалаа. Нийслэлийн Баянзүрх дүүргийн 1, 3, 4, 5, 7 дугаар хорооны иргэд УИХ-ын гишүүн З.Алтайгийн урилгаар чуулганы хуралдааны ажиллагаатай танилцаж байна. Иргэдэд ажлын амжилт, сайн сайхныг хүсье /алга ташив/.
Байнгын хорооны санал, дүгнэлтээс гишүүд асуулт асуулаа. Одоо үг хэлэх гишүүн байна уу?
-Алга байна.
Бас нэг хуулийн төсөл танилцуулъя. 
Хуулийн төсөл буцаах тухай УИХ-ын ТОГТООЛ
Монгол Улсын Их Хурлын чуулганы хуралдааны Дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас ТОГТООХ нь:
УИХ-ын гишүүн С.Бямбацогт нарын 22 гишүүний 2010 оны 01 дүгээр сарын 26-ны өдөр УИХ-д өргөн мэдүүлсэн Төрийн албаны тухай хуульд нэмэлт, өөрчлөлт оруулах тухай, Нийгмийн даатгалын сангаас олгох тэтгэвэр, тэтгэмжийн тухай хуульд нэмэлт, өөрчлөлт оруулах тухай, Монгол Улсын Иргэний цэргийн үүргийн болон Цэргийн албан хаагчийн эрх зүйн байдлын тухай хуульд өөрчлөлт оруулах тухай хуулийн төслүүдийг нэгдсэн хуралдаанд оролцсон гишүүдийн олонхи нь хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоолын төсөл байна. Энэ дээр санал хураалт явуулна.
Санал хураалт явуулъя. Гишүүдийн ирц дутуу байна. Хуулиараа 30 гишүүн сууж байж санал хураах ёстой. Олон хавтаст хэрэг, материалаа  дэлгэчихээд, гараад явсан гишүүд байна. Намын бүлгүүд гишүүдийг дуудаач ээ. Хоёр дэд даргыг би дуудах уу? Санал хураах нь илт байтал гишүүдэд хэлэхгүй юм.
/Б.Батбаяр гишүүн та ирцэндээ орохгүй байгаад байна. Та тасалснаар тэмдэглэгдээд өдөржин суулаа шүү дээ. Картандаа та нар их хайхрамжгүй хандаж байна даа. Компьютерт нарийн бүртгэл яваад байгаа шүү/.
Дахиад хоёр гишүүнийг дуудъя. Ингээд болоод байдаг юм гэсэн байдалтай байна. Н.Ганбямба гишүүнийг оруул.
Д.Лүндээжанцан: -Утсаа салгасан байна.
Д.Дэмбэрэл: -Халуун сав ширээн дээрээ тавьчихаад, пиджакаа орхиод гарч байна. Тамгын газрынхан та нар хэлээрэй.
Санал хураалт явуулъя. 
Барааны тэмдэг, газар зүйн заалтын тухай хуулийн шинэчилсэн найруулгын төсөл болон Барааны тэмдэг, газар зүйн заалтын тухай хуулийг хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Патентын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн Байнгын хорооны саналаар санал хураалт явуулж байна.
Санал хураалтад 40 гишүүн оролцож, 36 гишүүн зөвшөөрч, 90.0 хувийн саналаар хэлэлцэх нь зүйтэй гэж үзлээ.
Анхны хэлэлцүүлэгт бэлтгүүлэхээр Хууль зүйн байнгын хороонд шилжүүлье.
Хуулийн төсөл буцаах тухай УИХ-ын тогтоолын төсөл уншсан. Энэ тогтоолыг баталъя гэсэн санал хураалт явуулъя.
Санал хураалтад 40 гишүүн оролцож, 32 гишүүн зөвшөөрч, 80.0 хувийн саналаар тогтоолыг баталлаа.
Үдээс хойш Засгийн газрын цагаар Ерөнхий сайд 2009-2010 оны мал өвөлжилт, хаваржилтын байдал, малчдад учирсан хохирол, цаашид авах арга хэмжээний тухай” асуудлыг танилцуулна. Бүх гишүүд оролцоно. Мал аж ахуйн асуудлыг Ерөнхий сайдаас сонсъё.
Саяын уншиж  батлуулсан тогтоолын эцсийн найруулга дээр саналтай гишүүн байна уу?
-Алга байна.
Энэ тогтоолын эцсийн найруулгыг сонслоо. Гишүүд сайхан хооллоорой. 15 цагаас Ерөнхий сайдын мэдээлэлтэй.
Завсарлага.
Д.Дэмбэрэл: -Ерөнхий сайдыг индэрт урьж байна.
С.Батболд:    -Улсын Их Хурлын дарга аа! 

            Эрхэм гишүүд ээ!               
  
        Өнөөдрийн хийх мэдээллийн танилцуулгыг Улсын Их Хурлын гишүүд Та бүхэнд урьдчилан хүргүүлсэн билээ. Манай улсын ихэнх нутгийг хамарсан гамшиг, зуд нь мал аж ахуйн салбар, түүний дотор хөдөөгийн хүн амын амьжиргаанд ихээхэн сөрөг нөлөөлөл үзүүллээ. 

        Засгийн газар, Улсын Их Хурлын нэгдсэн чуулганы 2010 оны 1 дүгээр сарын 8-ны өдрийн хуралдаанд мал өвөлжилтийн байдлын талаар мэдээлэл хийснээс хойш цас зудын гамшгийг хохирол багатай даван туулахад чиглэсэн төлөвлөгөө боловсруулж, тулгамдсан асуудлуудыг цаг алдалгүй шийдвэрлэж ажиллалаа. Үүний үр дүнд гарч болох эрсдэл, хохирлыг тодорхой  хэмжээгээр бууруулж, малчиддаа эд материал, сэтгэл санааны тусламж үзүүлж ирлээ. Тулгарсан хүндрэлийг даван туулахад Улсын Их Хурал, Улсын Их Хурлын Байгаль орчин, хүнс, хөдөө аж ахуйн байнгын хорооноос онцгойлон анхаарч, тодорхой шийдвэр гарган дэмжлэг туслалцаа үзүүлсэнд Засгийн газар болон малчдынхаа өмнөөс талархал  илэрхийлье.

        Энэхүү мэдээлэлд цаг үеийн нөхцөл байдалтай холбогдсон статистик тоог дурдахгүйгээр Засгийн газраас авч хэрэгжүүлсэн гол арга хэмжээ, тэдгээрийн үр дүн, мал аж ахуйн салбарт гарсан хохирол, түүнийг нөхөхтэй холбогдсон цаашдын бодлого, чиглэлийн талаар мэдээлэл хийхийг хүсэж байна.  
Нэг. Мал өвөлжилт, хаваржилтын үед авсан арга хэмжээний тухай товч танилцуулъя.     

        Өвөлжилтийн байдалтай холбогдуулан Засгийн газар, Улсын онцгой комиссоос холбогдох яам, мэргэжлийн байгууллагын ажилтнуудыг орон нутагт ажиллуулан цагийн байдалд үнэлгээ хийхэд 15 аймгийн 80 сум гамшгийн байдалтай, 17 аймгийн 95 сум зудтай гэсэн дүгнэлт гарлаа. Үүнээс үзэхэд өнгөрсөн өвөл тохиолдсон гамшиг, зудад манай улсын нийт нутаг дэвсгэрийн 80,9 хувь буюу 175 сумын 97.5 мянган малчин өрх өртсөн нь цар хүрээ, хамарсан хүний тоо, учруулсан хохирлын хэмжээгээрээ сүүлийн жилүүдэд тохиолдсон зудаас илүү байгаа юм. 

        Засгийн газар цас, зудын нөхцөл байдалтай холбогдуулан 2009 оны 9 дүгээр сараас өнөөдрийг хүртэлх хугацаанд нийт 26.2 тэрбум төгрөг зарцуулаад байна. Үүнд 2009-2010 онуудад нийт  7 удаагийн тогтоол, шийдвэрээр Засгийн газрын нөөц хөрөнгө болон холбогдох сайдын багцад зохицуулалт хийж 6.8 тэрбум төгрөг, манай улсад хэрэгжиж байгаа гадаад орон, олон улсын байгууллагын төсөл, хөтөлбөрүүдээс зудад нэрвэгдсэн малчдад хүнс, өргөн хэрэглээний бараа, өвс, тэжээлийн тусламж үзүүлэх, хорогдсон малын сэг, зэм устгах зэрэг арга хэмжээнд зориулан 11.9 тэрбум төгрөг, гамшгийн нөхцөлтэй холбогдуулан гадаад улс орнуудын хандив, тусламжаар 6.7 тэрбум, дотоодын байгууллага, аж ахуйн нэгж, иргэдээс 784.0 сая төгрөг төвлөрүүлэн зарцууллаа. 

        Засгийн газар, Улсын онцгой комиссоос гамшиг, зудад нэрвэгдсэн малчдад туслах уриалгыг гаргаж дотоодын байгууллага, аж ахуйн нэгж, иргэдийн хандив, тусламжаар төвлөрсөн хөрөнгийг өвөлжилтийн байдал хүндрэлтэй аймгуудад  4 удаа цуваагаар хүргэж өгөх ажлыг зохион байгуулав. Улсын төсвөөс зарцуулсан дээр дурьдагдсан 6.8 тэрбум төгрөгийн зарцуулалтыг нэр төрлөөр нь ангилан авч үзвэл нийт хөрөнгийн 36.2 хувийг өвс, тэжээл олгох зардалд, 20.6 хувийг орон нутагт бараа, материал хүргэх тээврийн зардалд, 17.3 хувийг малчдын эрүүл мэнд, нийгмийн үйлчилгээнд, 16.7 хувийг малын эрүүл мэнд, сэг зэм устгалд, 9.2 хувийг цасанд боогдож хаагдсан зам даваа онгойлгоход тус тус зарцуулсан. 

          Гадаад орон, олон улсын байгууллага, дотоодын байгууллага, аж ахуйн нэгж, иргэдийн өгсөн нийт хандив тусламжийн 41.4 хувийг хүнсний хангамжийг нэмэгдүүлэхэд, 22.3 хувийг тээврийн зардалд, 18.8 хувийг малын тэжээлд, 17.5 хувийг малын сэг зэм устгал, малын эрүүл мэндийн үйлчилгээнд тус тус зарцуулж байна. 

          Өнгөрсөн өвлийн цас зудыг гэтлэн давахад манай ард иргэд, байгууллага, аж ахуйн нэгж, хамт олон, аймаг, сумын нутгийн зөвлөлүүд, гадаадын орнууд, олон улсын байгууллагуудаас сэтгэл санааны болон эд материал, хөрөнгө санхүүгийн ихээхэн дэмжлэг үзүүлсэнд чин сэтгэлээсээ талархаж буйгаа онцлон тэмдэглэж байна. Сайны хажуугаар саар гэгчээр гамшиг зудтай холбогдуулан орон нутагт хуваарилсан хөрөнгийг зориулалтын дагуу зарцуулах, олгосон тусламжийн барааг шаардлагатай хүмүүст нь хүргэж өгөх тал дээр зарим аймаг, сумын удирдлагууд хангалтгүй ажиллаж байна. Тухайлбал УИХ-ын 2010 оны 9 дүгээр тогтоолын дагуу Засгийн газар 34 дүгээр тогтоол гарган мал өвөлжилт хүндэрсэн 12 аймагт тус бүрт 230.0 сая төгрөг нийт 2.7 тэрбум төгрөг олгосныг зарим аймгууд зориулалтын бусаар зарцуулсан. Завхан аймаг сумдад 100.3 сая төгрөгийг бэлэн мөнгөөр тараасан, зам, давааны бөглөрлийг  нээх зардлыг 180.3 сая төгрөг хүргэж 145.3 саяар хэтрүүлсэн, Ховд аймагт 3 суманд 30.0 сая төгрөгийг бэлнээр олгосон, зам давааны зардлыг 73.0 сая төгрөгөөр хэтрүүлсэн зэрэг зарим зөрчил гарсан тул холбогдох албан тушаалтанд хууль, журмын дагуу хариуцлага тооцож байгаа.  

         Өвөлжилт, хаваржилтын байдал хүндэрсэнтэй холбогдуулан УИХ-ын нэр бүхий 16 гишүүн зарим аймагт өвс, тэжээл, автомашин, хөрөнгө шийдвэрлүүлэх хүсэлт, саналаа Засгийн газар, Улсын Онцгой комисст ирүүлснийг тухай бүрд нь шийдвэрлэж, хариуг өгсөн.    

                        Хоёр. Мал аж ахуйд учирсан хохирлын талаар

       Гамшиг, зудын улмаас 2010 оны 4 дүгээр сарын 19-ны өдрийн байдлаар оны эхний нийт малын 15.6 хувь буюу 6.9 сая мал зүй бусаар хорогдсоныг зах зээлийн дундаж үнэд харьцуулан тооцвол нийтдээ 360.3 тэрбум төгрөгийн шууд хохирол малчдад учирсан байна. Өвөрхангай, Завхан, Дундговь, Архангай, Говь-Алтай, Ховд, Хөвсгөл, Өмнөговь, Увс, Төв, Баянхонгор зэрэг 11 аймагт улсын хэмжээний хорогдсон нийт малын 90.7 хувь нь ногдож байна. 

       Гамшиг, зудын улмаас 2010 оны 4 дүгээр сарын 19-ны өдрийн байдлаар  нийт 8711 өрх огт малгүй, 32756 өрх малынхаа 50-иас дээш хувийг хорогдуулсан, 1400 гаруй малчин өрх аймаг, сумын төв рүү шилжин суурьшиж байгаа мэдээ ирж байна.  Улсын хэмжээнд нийт 69.6 мянган малчин өрх, арилжааны банкуудад 63.9 тэрбум төгрөгийн зээлтэй байгаагийн 2.1 тэрбум нь малгүй буюу цөөн малтай болсон өрхүүдэд ногдож байна. 

       Банкны зээлийн хугацааг сунгах, зээлийн тодорхой хэсгийг эрсдэлийн сангаас гарган хөнгөлөх чиглэлээр холбогдох арилжааны банкны удирдлагатай уулзалт ярилцлага хийснээр тодорхой шийдэлд хүрч, малчдын зээлийн хугацааг сунгах, торгуулийн хүүг чөлөөлөх, үндсэн зээлээс нь эхэлж төлүүлэх зэрэг арга хэмжээг авч байна. 

          Гурав. Цаашид авах арга хэмжээний талаар

            Гамшиг, зудын хохирлыг бууруулах, нөхөхтэй холбогдуулан Засгийн газраас авах арга хэмжээнд орон нутгийн саналыг тэргүүн ээлжинд анхаарах зорилгоор бүх аймаг, нийслэлээс албан бичгээр санал авлаа. Эдгээрийг  түүвэрлэн авч үзвэл тэргүүн ээлжинд малжуулах хөтөлбөр, төслийг хэрэгжүүлэх санал давамгайлжээ.            Засгийн газар холбогдох яам, агентлаг, эрдэм шинжилгээний хүрээлэнгийн төлөөлөл оролцсон ажлын хэсэг байгуулж ажиллуулан 2009-2010 оны өвөлжилт, хаваржилтын байдал хүндэрснээс малчдад учирсан хохирол, цаашид авч хэрэгжүүлэх арга хэмжээний талаарх асуудлыг судлан боловсруулж, Засгийн газрын хуралдаанаар 2 удаа хэлэлцээд тогтоол, төлөвлөгөө болон малжуулах түр журам батлан гаргахаар ажиллаж байна. 

           Засгийн газрын зүгээс малчиддаа хандсан бодлогын томоохон арга хэмжээг авч хэрэгжүүлэх цаг нь болсон гэж үзэж байна.  Тодруулбал малчин хүнийг өөрийгөө хөгжүүлэх боломж бүрдүүлэх, тэдгээрийн хөдөлмөрийг хамгаалж, аюулгүй байдлыг хангах чиглэлээр цогц бодлого боловсруулан хэрэгжүүлэхийн хамт гамшгаас урьдчилан сэргийлэх, малаа чанаржуулах, малчдын амьдрал ахуйн үнэ цэнэтэй бүхнийг өвлөн залгамжлах өвөрмөц тогтолцоот бодлогыг хэрэгжүүлэх шаардлага тавигдлаа. УИХ-аас өнгөрсөн 2009 онд батлан гаргасан “Төрөөс малчдын талаар баримтлах бодлого”, мөн Улсын Их Хурлын чуулганы хуралдаанаар хэлэлцэгдэн эхэлж байгаа “Монгол мал” хөтөлбөр нь хөдөө аж ахуй, үүний дотор мал аж ахуйн салбарт баримтлах бодлогын гол суурь болж чадна гэж Засгийн газар үзэж байна. 
      
           Өнгөрсөн хугацаанд учирсан хохирлын сургамжаас дүгнэлт хийхэд нутгийн өөрөө удирдах болон нутгийн захиргааны байгууллагын удирдлага зах зээлийн тогтолцооны нөхцөлд мал аж ахуйг хэрхэн удирдах, эрсдэлээс хамгаалах зохион байгуулалт, үйл ажиллагааг шинэчлэн хэрэгжүүлэхэд анхаарах шаардлагатай гэж үзэж байна.  Энэ чиглэлээр орон нутгийн эрх мэдэл, хүлээх үүргийг нэмэгдүүлэхэд анхаарч Төсвийн тухай хуулийн төсөлд зохих заалт, өөрчлөлтийг тусгаж байгаа.

           Засгийн газраас гамшгийн улмаас үүссэн хохирлыг нөхөхтэй холбогдуулан гадаад орон, олон улсын байгууллагатай хамтран тодорхой чиглэгдсэн төслийг хэрэгжүүлэх талаар идэвхтэй ажиллаж эхэлсэн. Тухайлбал, Азийн хөгжлийн банкнаас зудын байдалтай холбогдуулан Монгол улсад 2.5 сая ам.долларын буцалтгүй туслалцаа үзүүлэхээр шийдвэрлэсэн. Уг тусламжийн мөнгийг улсын төсвийн дансанд байршууллаа. Одоо Азийн хөгжлийн банктай уг тусламжийг ямар зориулалтаар, хэрхэн зарцуулах талаар техникийн уулзалтыг хийж, шуурхай шийдвэрлэхээр холбогдох яамд ажиллаж байгаа болно.  
            Олон улсын банк, санхүүгийн байгууллага болон гадаад орнуудын буцалтгүй тусламжийн хөрөнгөөр малчдад шинэ ажлын байр бий болгох, хүсэлт гаргасан малчдыг өөр ажил, мэргэжилд сургах, эрсдэлийг даван туулах чадавхи бий болгох, хүнсний тусламж үзүүлэх зэрэг чиглэлд түлхүү зарцуулах чиглэлийг баримтлана.           Зудын хохирлыг нөхөх асуудлыг дан ганц малжуулах, ажлын байраар хангах бодлогоор хязгаарлах бус Засгийн газрын үйл ажиллагааны хөтөлбөр, бусад бодлогын баримт бичигт тусгагдсан зорилтын дагуу мал аж ахуйн бүтээгдэхүүний үнийг тогтвортой байлгах, олон улсын чанар, стандартад нийцүүлэн, түүхий эдийн болон бүтээгдэхүүний экспортыг нэмэгдүүлэх замаар хэрэгжүүлэхэд онцгой анхаарал хандуулна. 

            Хөдөө аж ахуйн бүтээгдэхүүний экспортыг нэмэгдүүлэхтэй холбогдуулан мал сүргийг гоц халдварт, халдварт өвчнөөс эрүүлжүүлэх шаардлагыг манай бүтээгдэхүүн, түүхий эдийг импортлогч улс орнуудын зүгээс онцгойлон тавьж байна. Энэ чиглэлээр Засгийн газраас боловсруулж, ажиллаж байгаа зарим асуудлыг Та бүхэнд тараасан танилцуулгад тусгасан байгаа. Засгийн газраас малгүй болсон өрхүүдийг цаашид малжуулах арга хэмжээг үе шаттай хэрэгжүүлэхээр төлөвлөж байна. Уг асуудлыг Засгийн газар саяхан хуралдаанаараа хэлэлцэн шийдвэр гарган, түүнийг хэрэгжүүлэхээр ажиллаж байна. Энэ зорилгоор тодорхой хөрөнгийн эх үүсвэрийг улсын төсвөөс зохицуулалт хийж гаргах саналыг боловсруулан, Монгол Улсын 2010 оны төсвийн тодотголд тусган хуулийн төслийг УИХ-д өргөн барьж байна.
           Энэ удаагийн төлөвлөж буй малжуулах арга хэмжээний хүрээнд малгүй болоод байгаа нийт малчин өрхийн 50 хувь буюу 4355 өрхийг малжуулах төсөлд хамруулах, үлдсэн 4356 малчин өрхийг  эдийн засгийн бусад салбарт шилжүүлж ажлын байраар хангахаар төлөвлөөд байна. Эдийн засгийн бусад салбаруудад шилжин ажиллах сонирхолтой хүмүүст анхан шатны мэргэжил олгох сургалтыг, сургалт үйлдвэрлэлийн төвөөр явуулахын хамт аймгуудын хөдөлмөр эрхлэлтийг дэмжих хөтөлбөрийн чиглэлээр зайны болон танхимын сургалтуудыг  зохион байгуулах чиглэлээр ажиллаж байна.

            Цаашид өвөлжилтийн бэлтгэлийг бүх шатанд хангахтай холбогдуулан төвлөрлийг сааруулах зарчмаар орон нутагт эрх мэдэл, хөрөнгө санхүүжилтийг өгч аймаг, сум, баг, малчин өрхийн түвшинд хадлан, тэжээл бэлтгүүлэх ажлын хариуцлагын тогтолцоог хамтад хэрэгжүүлэх бодлого баримталж, ойрын үед тусгайлан асуудал боловсруулж Засгийн газрын хуралдаанаар хэлэлцэхээр холбогдох яам, газруудад үүрэг, чиглэл өгөгдсөн байгаа. 

             Гамшиг, зудад өртсөн нийт малчдыг эрүүл мэндийн үзлэгт бүрэн хамруулж, шаардагдах эмчилгээ, үйлчилгээ үзүүлэх ажлыг шат шатны эмнэлгийн байгууллагаас шуурхай зохион байгуулж байна. Энэ арга хэмжээг үргэлжлүүлэн хэрэгжүүлнэ. Эрсдэл өндөртэй мал аж ахуйн салбарт даатгалын тогтолцоог бүрэн нэвтрүүлэх нь эн тэргүүний бодлого байх ёстой. Малын индексжүүлсэн даатгал төсөлд бүх аймгуудыг 2012 он хүртэлх хугацаанд дэс дараатай хамруулахаар ажиллаж байгаа бөгөөд малын даатгал, давхар даатгалын эрх зүйн болон санхүүгийн орчин нөхцөлийг бүрдүүлэх асуудлыг онцгой анхааран ажиллаж байна.

             Өмчийн эзний өөрийн хүлээх үүрэг, хариуцлага нэн чухал.  Малчин өрх бүрийг тодорхой хэмжээний өвс, тэжээлийн нөөц бүрдүүлж, өвөл, хаврын улиралд ашигладаг дадал заншилд сургах, тэжээлийн нэг ба олон наст ургамал тариалах бүх нийтийн хөдөлгөөн өрнүүлж төрөөс үзүүлэх үр, бордоо, техник хэрэгслийн дэмжлэгийг нэмэгдүүлэх шаардлага гарч байна.  

              Улсын нөөцийн өвс, тэжээлийн нөхөн бүрдүүлэлт, хангамжийг нэмэгдүүлэх бэлтгэлийн тогтолцоог боловсронгуй болгон орон нутагт нь бэлтгэсэн өвс, тэжээлээр нөөц бүрдүүлнэ. Засгийн газраас баталсан “Малын тэжээл” хөтөлбөрийн хэрэгжилтийг эрчимжүүлж, тэжээлийн бага, дунд оврын үйлдвэр, цехийг бүс нутаг, аймгуудын боломж, нөөц, онцлогт тулгуурлан байгуулж ажиллуулах талаар хувийн хэвшлийнхэнтэй хамтарч ажиллана. Мал хаваржилтын байдал төдийлөн сайжрахгүй, цас ихтэй аймаг, сумдад малын хорогдол үргэлжилж, хүчтэй цасан болон шороон шуурга тохиолдох эрсдэл байсаар байна. Дэлхий дахины цаг уурын өөрчлөлтийн улмаас байгаль цаг уурын гэнэтийн болон гамшигт үзэгдлийн давтамж ихээхэн нэмэгдэж байгаа нөхцөлд Засгийн газар, орон нутгийн удирдлага, малчид ч тайвшрах цаг болоогүй байна. 

             Малчдын орлогыг тогтвортой байлгах, гадаад дотоод зах зээлийн үнэ ханшийн хэлбэлзэлд хүчтэй нэрвэгдэхгүй байх, цаашид малчдын орлогыг өсгөн нэмэгдүүлэх зорилгоор юуны өмнө мал аж ахуйн түүхий эдийн борлуулалтын зүй зохистой тогтолцоо нэн чухал гэдгийг  эрдэмтэн, судлаачид, олон улсын зарим байгууллагын зүгээс дүгнэж, удаа дараа санал дэвшүүлж ирсэн. Ийм зүй зохистой борлуулалтын сайн тогтолцоог бий болгох зорилгоор Засгийн газраас “Түүхий эдийн биржийн тухай” хуулийн төслийг боловсруулж, УИХ-д өргөн мэдүүлсэн билээ. 

        Байгалийн гамшигт үзэгдлийн улмаас малчдад учирсан хохирлыг барагдуулах, цаашид орлогыг нь нэмэгдүүлэхэд нэн чухал үүрэгтэй  “Түүхий эдийн биржийн тухай” хуулийн төслийг яаралтай хэлэлцэн баталж өгөхийг УИХ-аас хүсэж байна. Энэхүү мэдээлэлтэй холбогдуулан Улсын Их Хурлын эрхэм гишүүд та бүхний гаргах саналыг Засгийн газар цаашид бодлого, хэрэгжүүлэх үйл ажиллагаандаа тусган ажиллах болно.
            Анхаарал тавьсанд баярлалаа.


Д.Дэмбэрэл:  -Ерөнхий сайд танд баярлалаа.  

Ажлын хэсэгт байгаа хүмүүсийг танилцуулъя.

-Хүнс, хөдөө аж ахуй, хөнгөн үйлдвэрийн дэд сайд Ж.Сауле

-Ерөнхий сайдын зөвлөх Б.Долгор

-Ерөнхий сайдын эдийн засгийн зөвлөх Н.Энхбаяр

-Хүнс, хөдөө аж ахуй, хөнгөн үйлдвэрийн яамны Төрийн нарийн бичгийн дарга Т.Гантулга

-Онцгой байдлын ерөнхий газрын дарга Ц.Амгаланбаяр  

-Мал эмнэлэг, үржлийн газрын дарга П.Даминдорж

-Жижиг, дунд үйлдвэрийн газрын дарга Ц.Ням-Осор

-Шадар сайдын зөвлөх Л.Төмөрбат

-Хүнс, хөдөө аж ахуй, хөнгөн үйлдвэрийн яамны Стратегийн төлөвлөлт, бодлогын газрын дарга П.Баянмөнх

-Хүнс, хөдөө аж ахуй, хөнгөн үйлдвэрийн яамны Мал аж ахуйн бодлогын хэрэгжилтийг зохицуулах газрын дарга П.Ганхуяг

-Хүнс, хөдөө аж ахуй, хөнгөн үйлдвэрийн яамны Хөнгөн үйлдвэрийн бодлогын хэрэгжилтийг зохицуулах газрын орлогч дарга М.Дондогдорж

-Онцгой байдлын ерөнхий газрын Улсын нөөц, сэргээн босголтын газрын дарга Д.Батсайхан нар чуулганы хуралдаанд оролцож байна.
Ерөнхий сайдын мэдээлэлтэй холбогдуулан асуух асуулттай гишүүд:

Д.Оюунхорол гишүүн асуултаа асууя. Олон гишүүд асуулт асууж, хариулт авах гэж байгаа тул гишүүд цагтаа багтаагаад тодорхой асуултууд тавья.

Д.Оюунхорол: -Баярлалаа. Өнөөдөр Монгол Улсын Ерөнхий сайд, Монгол Улсын Засгийн газраас зудын гамшиг хохирлын үеийн даван туулах чиглэлээр төлөвлөгөөтэй арга хэмжээ авч хэрэгжүүлсэн талаар тодорхой мэдээллүүдийг хийлээ.

Гишүүдэд тараасан материалтай танилцсан. Олон ажил, арга хэмжээг авч хэрэгжүүлсэн байна. Цаашид зудын хохирлыг гэтлэн давахын тулд хийх арга хэмжээнийхээ талаар дэлгэрэнгүй материал тарааж өгсөн байна. Өнөөдөр улсын хэмжээгээр 7 сая орчим мал хорогдсон. Жишээлбэл, Говь-Алтай аймаг 520 орчим сая толгой мал, Завхан аймаг 750 сая толгой мал хорогдсон байна. Ингэж олон мал хорогдсон явдал нь нэгдүгээрт хөдөөгийн ард түмний амьдрал улам доройтох нь ээ. Малын хот нь харласан олон айлын амьжиргааны төвшин доройтно. Амьдрах арга ухаанаа олохгүй хүмүүс аргаа барахдаа Улаанбаатар руу нүүж ирэх их нүүдлийн цуваа үргэлжлэх магадлал өндөрсөнө. Тийм учраас энэ чиглэлээр тодорхой арга хэмжээг Засгийн газраас авч хэрэгжүүлэх гэж байгаа юм байна.

Бидэнд тараасан материал дээр Малжуулах төслийг хэрэгжүүлнэ гэж байна. Үүнийг зудын гамшиг их болсон аймгуудад илүү процентолж, илүү хувиар Малжуулах төслийг хэрэгжүүлэх чиглэлээр арга хэмжээ авах уу гэж нэгдүгээрт асуумаар байна. Жишээлбэл, 700-гаад мянган толгой мал, 500 гаруй мал, мөн Д.Лүндээжанцан дарга сая ярьж байх шиг байна. 1 сая орчим толгой мал хорогдсон гээд. Цөөхөн аймгуудад мөн малын хорогдол их байна. Тийм учраас энэ чиглэлээр бодитой ямар арга хэмжээг авч хэрэгжүүлэх вэ?

Хоёрдугаарт, энд тараасан материалаар бол зудгүй болсон өрхийн тоо ташаа байгаа юм болов уу даа. Миний ойлгож байгаагаар Завхан аймгийн малгүй болсон өрхийн тоо ойролцоогоор 2 мянга гаруй болсон гэсэн   мэдээлэл бидэнд байгаа. Энд байгаа мэдээллээр 1 мянга 293 өрх малгүй болсон. 647 өрх гэж мэдээлэлд бичигдсэн байгаа нь бодитой биш мэдээлэл байна гэж бодож байна.2 мянга гаруй айл малгүй болсон нь амьжиргаа хүндрэх бодит үндэслэл бий болсон.

Гуравдугаарт, малжуулах арга хэмжээгээ “Монгол мал” хөтөлбөртэй нэгдүгээрт  уялдуулмаар байна. Хоёрдугаарт, малын бүтээгдэхүүн, түүхий эд, ажлын байраар хангах асуудал дээр илүү онцгой анхаарах чиглэлээр Монгол Улсын Засгийн газраас ямар арга хэмжээг авч хэрэгжүүлэх вэ? Тодорхой үе шаттай ямар арга хэмжээг цаг алдалгүй авч хэрэгжүүлэх вэ гэдгийг асуумаар байна.

Өнөөдрийг хүртэл цаг агаар сайн тавигдаж чадаагүй, хүйтний эрч хэвээр, цас хайлж байгаа боловч ус ихтэй. Мал аж ахуйн хаваржилтын байдал улам хүндрэх хандлагатай байна гэсэн мэдээллүүд байгаа. Тийм учраас энэ чиглэлээр ямар арга хэмжээг үргэлжлүүлэн авах вэ гэсэн нийтлэг асуудлыг асуумаар байна.

Д.Дэмбэрэл: -Ерөнхий сайд хэн, хэн ямар асуултад хариулахыг хуваарилаад явчихъя.

С.Батболд: -Манай салбарын нөхдүүдийг Их Хурлын дарга сая танилцуулсан. Т.Гантулга, П.Баянмөнх, Сауле дэд сайд нар голлон хариулах байх. Гишүүдийн асуулт дээр хэлэхэд бид илүү мал хорогдсон аймгууд дээр илүү малжуулах талаас нь анхаарах уу гэдэг зарчим асууж байна гэж ойлголоо. 

Д.Оюунхорол гишүүний асуултад хариулахад яг тэгж л таараад байгаа юм. Одоогоор барьж байгаа зарчим бол малгүй байгаа нийт малчин өрхийн 50 хувь буюу 4 мянга 355 өрхөө төсөлд хамруулна гээд одоогийн б айгаа тоогоор ярьж байгаа юм. Мэдээж тоо нь цаашаа явна. Үндсэн зарчим нь 50 хувь гэж байгаа юм. Тийм болохоор тухайн аймагт илүү мал хорогдсон байвал тэр хэмжээгээр илүү л хамрагдана гэсэн үг. Мэдээж, тодорхой аймгууд дээр хорогдлынх нь хэмжээнээс хамаарч нааш, цааш нь 50 хувиас хөдөлгөх үү, үгүй юу гэдэг асуудлыг тухайн аймгийн онцлогт тохируулан түшиглэж хийх арга хэмжээнүүд хангагдана гэж үзэж байгаа юм.

Ерөнхий барьж байгаа зарчим маань доод тал нь 50 хувь хүртэл малжуулах хөтөлбөр барина.

Зарим тоо зөрж байна гэсэн. Орон нутгаас авч байгаа манай салбарын яамны нэгтгэн авсан 4 дүгээр сарын 19-ний байдлын тоогоор нэгтгэгдэн орсон байгаа. Түүнээс хойш хэд хоног өнгөрч байгаа учраас тооны хувьд тодорхой хугацаагаар нь сарын эцсээр нэгтгэсэн тоог гаргаж болно гэж бодож байна.

Манай хүмүүс нэмэлт хариулт өгнө.

Д.Дэмбэрэл: -Хэн тодорхой асуултад хариулах вэ? Нэрээ хэлээд хариулъя.

П.Баянмөнх: -Д.Оюунхорол гишүүний асуултад сая Ерөнхий сайд тодорхой хариулчихлаа. Ер нь малгүй болсон өрхийн тоон дээр зөрүү гарч байна гэдэг бол манай яаман дээр 24 цагаар шуурхай штаб ажиллаж байгаа. Энэ штаб нь аймгийн Засаг дарга, аймгийн Хүнс, хөдөө аж ахуй, жижиг, дунд үйлдвэрийн газрын дарга нарын шууд өдөр бүр өгч байгаа мэдээг нэгтгэн гаргаж байгаа ийм тоо юм.

Гурав дахь асуудал, үлийн цагаан оготнотой хэрхэн тэмцэх талаар асуусан. Энэ жил 2010 оны хувьд улсын хэмжээнд 550 мянган га талбайд, үүнээс Завхан аймагт 100 мянган га талбайд үлийн цагаан оготнотой тэмцэнэ.

Д.Оюунхорол: -Бид мал аж ахуйн бүтээгдэхүүний үнийг тогтвортой байлгах чиглэлээр, ажлын байрыг бий болгох чиглэлээр зудын дараагийн арга хэмжээ нь юу байх вэ гэж асуусан.

Д.Дэмбэрэл: -Ажлын байрны чиглэлээр мал аж ахуйд цаашид ажлын байр олгох нөхцөл байна уу гэдэг дээр хариулъя. Та нар асуултыг сайн тэмдэглэж байгаад хариулаарай.

П.Баянмөнх: -Энэ асуултад хариулъя. Одоогийн байдлаар малгүй болсон 50 хувийг малжуулаад газар тариаланд ойролцоогоор 1 мянга 573 өрхийг ажлын байраар хангах, жижиг, дунд үйлдвэрийн чиглэлээр 688 өрхийг хангах, худалдаа, үйлчилгээний салбарт 467, уул уурхайд 902, зам, гүүр, барилга гэсэн салбарт 725 гэж яамдууд хуваарилж авсан байна.

Бид аймгуудын жижиг, дунд үйлдвэрийн удирдах газар, аймгийн Засаг дарга нарт жижиг, дунд үйлдвэрийн төсөл сонгон шалгаруулах төсөлд малгүй болсон малчин өрхийг заавал ажилд авах нөхцөлөөр төсөлд сонгон шалгаруулах нэг нөхцөл болгон оруулахаар удирдамж явуулж байгаа.

Газар тариаланд хүлэмжийн аж ахуй болон бага оврын трактор, бусад газар тариалангийн хүнсний ногоо тариалах төхөөрөмжөөр хангах замаар ажлын байрыг нэмэгдүүлэхээр төлөвлөж байгаа. Хөдөө аж ахуйн барааны түүхий эдийн бирж байгуулагдсан тохиолдолд сумын төв дээр баглаа боодлын, тээврийн, анхан шатны түүхий эдийн ялгалтын төрөл бүрийн ажлын байрыг үүсгэхээр төлөвлөж байгаа. Мөн малчдын орлогыг нэмэгдүүлэх болон үйлдвэржүүлэлтийг нэмэгдүүлэх талаар ноолуурын салбарынханд тодорхой хэмжээний туслалцаа үзүүлэхээр үйл ажиллагааг салбарын яамдууд, холбогдох яамдууд хоорондоо уулзаж, ажил төлөвлөж байгаа.

Д.Дэмбэрэл: -Р.Гончигдорж гишүүн асуултаа тавья.

Р.Гончигдорж: -Баярлалаа. Ерөнхий сайдын мэдээллийг  сонслоо. Хэдэн асуудал дээр хариулт авъя гэж бодож байна. Хаврын хүндэрсэн үе, одоо ч хавар нэлээн хойшоо хүндэрлээ. Мал нэлээн хэмжээнд жилбэгүй төллөж байгаа. Үүнтэй холбогдуулах шим тэжээл болон төл малын сүү орлох тэжээл хэлбэрийн шим тэжээлээр нөхөн хангасан, нөөц бүрдүүлсэн, хуваарилсан арга хэмжээ зохиогдсон уу гэдгийг тодруулж асууя. Яагаад гэвэл энэ бол 3 дугаар сарын сүүлч, 4 дүгээр сарын эхэнд хамгийн ач холбогдолтой зүйл байсан. Яг энэ үед авсан арга хэмжээгээ тодруулан хэлж өгөөч.

Дараа нь, цаашдаа авах арга хэмжээ гэдгийг энэ жилийнхээр хуваарилж төлөвлөж байна гэж ойлгож байна. Цаашдаа “Монгол мал” хөтөлбөрүүд, бусад хөтөлбөрүүд батлагдаад хэрэгжвэл авч үзэх байх. Энэ жилийн хувьд ялангуяа хавар хүнсний ногоо тариалахад нь туслалцаа үзүүлэх, төмс, хүнсний ногооны үрээр хангах, хамтлагууд болгон зохион байгуулах, хамтлагуудын дунд жижиг оврын трактор өгөх, газар тариалангийн зорилготойгоор жижиг нугын газар олгох чиглэл дээр орон нутагт ямар ажил зохион байгуулагдах гэж байна вэ? Энд хуваарилагдаж байгаа хөрөнгө, тусламж дэмжлэг яаж хийгдэж байна вэ? Энэ бодлогыг яаж бүсжүүлэх вэ гэсэн асуулт байна.

Мөн малжуулахтай холбогдсон төсөл дээр ерөнхийдөө нэг айлд хоёр морь, гурван үхэр, дөчин хонь, хорин таван ямаа, нийт 4 сая төгрөгийг л өгөх юм байна. Үүний хэлбэр, болзол, журмууд нь яаж хийгдэх вэ? Өмнөх малжуулах  төсөлтэй адил хэлбэрээр өгөх юмуу, эсхүл энэ малыг авч байгаа айлын дэргэд хамт нэг хот айл болоод хуваарилагдаж байгаа энэ малаасаа ашиг шимийг нь аваад түүнийгээ маллах хэлбэрийг энэ дээр зонхилж гаргах гэж байна уу гэдгийг сайн тодруулж асуумаар байна. Үүнтэй холбогдуулан малжуулалтын даатгал, эрсдлийн даатгалыг хамт тооцож бодож байгаа юу? Тэгэхгүй бол дараа жил зуд, турхан болоход эргээд том төлбөрт ордог ийм л арга хэмжээ болдог. Тийм учраас энэ бодлогоо нэлээн нарийвчлан тодорхойлж хэлж өгмөөр байна /аргачлалын хувьд/.

Сүргийн бүтцийн хувьд авч үзэхэд дөчин хонь, хорин таван ямаа гэдэг бол эргээд сүргийн бүтэц чинь буруу байна шүү дээ. Үүгээр бол эргээд сүргийн бүтцээ, хонь, ямааны харьцаагаа тогтоох бодлого нь малжуулах бодлоготойгоо хамт байх ёстой. Малжуулах бодлого гэдгийг мөн бэлчээрийн даацтайгаа холбогдуулж явуулах ёстой. Энэ бол сүргийн бүтэц, бэлчээрийн даацыг зөв зохистой харьцаанд оруулах том боломж, том сигнал гарч ирж байгаа юм болов уу гэсэн бодлого байгаа шүү дээ. Үүнийг манай мэргэжилтнүүд хэрхэн авч үзээд энэ арга хэмжээгээ тусгаж байна вэ гэдгийг тодруулж асууя. Шаардлагатай бол нэмж асууя.

Д.Дэмбэрэл: -Та нар нэрээ хэлж хариулъя. Нийтэд ойлгомжгүй болоод байна.

Ж.Сауле: -Р.Гончигдорж гишүүний асуусан эхний асуултад хариулъя.

НҮБ-ын хөгжлийн хөтөлбөрийн газраас 14 мянган тонн сүү орлох тэжээл хүргүүлсэн. Үүнийг хүндэрсэн 6 аймагт хуваарилаад байна. Ингээд манай Мал аж ахуйн эрдэм шинжилгээний хүрээлэнгээс манай эрдэмтэд сүү орлох тэжээлийг үйлдвэрлэж байгаа. Хоногт 2 мянган тонн сүү орлох тэжээл гарч байгаа. Үүнийг аймгийн захиалгаар нийлүүлж байгаа юм.

Т.Гантулга: -Төмс, хүнсний ногооны үрийн асуудлыг аж ахуйн нэгжид хуваарилсан дэмжлэг туслалцааны талаар та сонирхож байна. Ер нь Ногоон хувьсгал хөтөлбөрийн хүрээнд энэ жилийн хувьд 230 ширхэг хүлэмж, дээр нь 45 тонн төмсний үр, бусад нарийн ногооны үрийг тодорхой хэмжээгээр өгч байгаа. Гэхдээ яг малгүй болсон иргэдэд нарийн мэргэжлийн ногоо нь яаж таарах нь вэ. Үүнийг  бид аль болохоор салбартаа зохицуулалтаа хийнэ гэж бодож байгаа.

Таны гурав дахь асуулт, малжуулах асуудал дээр бид нэлээн нарийн журам гаргасан. Өөрөөр хэлбэл, зудын улмаас амьжиргааныхаа эх үүсвэрийг алдсан, малчин өрхийг малжуулах түр журам байгаа. Энэ журам нэлээн сайн дэлгэрэнгүй зохицуулалтыг хийсэн. Малжуулах төсөлд хамруулах өрхийг сонгон шалгаруулах үзүүлэлтээ нарийн гаргасан. Малгүй болсон өрхөд олгох малыг хэрхэн сонгох талаар, мөн малжуулах ажлын зохицуулалт, хяналтын механизмын талаар, малжуулах ажлыг зохион байгуулах, аль болохоор зардал багатай ажлуудыг тусгасан журам байгаа. 

Эргэж төлөгдөх нөхцөл нь 5 жилийн хугацаатай.

Д.Дэмбэрэл: -Эрсдлийн даатгалыг хэн хариулах вэ? Тийм даатгал байгаа юу? Ер нь энэ эрсдлийг даатгаж байх юмуу. Ийм эрсдэл гараад л байдаг, бидэнд даатгал байдаггүй. Дараа нь бид сандраад нөхөн юм хэлээд сууж байдаг.

Ц.Амгаланбаяр: -Малжуулах төсөлд хамрагдах иргэдийг Малын индексжүүлсэн даатгал төслийн хүрээнд даатгалд хамруулахаар Тогтвортой амьжиргаа хоёр төсөлтэй тохиролцсон байгаа.

Д.Дэмбэрэл: -Д.Дондог гишүүн асуултаа асууя.

Д.Дондог: -Энэ өвөл нэлээн хүнд өвөл боллоо гэдгийг бүгд мэдэж байгаа. Маш олон мал хорогдлоо, хүмүүс ч нэлээн хохирол амслаа. Засгийн газрын зүгээс бололцоотой арга хэмжээнүүдийг авсан. Гадна, дотны байгууллагуудаас нэлээн тусалсан, дэмжсэн. Иргэд ч бас нэлээн хөдөлгөөн өрнүүлж дэмжлэг үзүүлсэн. Гэхдээ өнгөрсөн жилд бэлтгэл муутай байсан гэдгийг хэлэх нь зүйтэй гэж бодож байна.

Хоёр, гурван зүйл дээр асуулт тавья.

Нэгдүгээрт, тэжээлийн үйлдвэр, өвс тэжээлийн фонд байгуулах талаар ямар бодлоготой, ямар байр суурьтай байна вэ? Ялангуяа Монгол Улсын нутаг дэвсгэрийн хэмжээнд зөвхөн төв Улаанбаатар орчимд байх юм уу, алсад байгаа аймгууддаа өвөл хүргэх гэж бензин шатахуун зарахгүйгээр тэнд нь зохицуулаад байхаар боломжтойгоор байгуулах уу гэдэг дээр ямар бодлого, байр суурьтай байна вэ?

Хоёрдугаарт, энэ өвлийн бэлтгэл хангахад аймаг, сумдын Засаг дарга нар гол үүрэгтэй. Засгийн газраас энэ чиглэлээр ямар бодлого баримтлах юм бэ? Аймаг, сумдын дарга нарт ямар үүрэг, чиглэл өгөх юм бэ? Үүнийг хангаж ажиллах ямар бололцоо, нөхцөлөөр хангах юм бэ? Тухайлбал, Засгийн газрын зүгээс ирэх оны өвөлжилтийн бэлтгэл хангахтай холбогдуулж урьдчилгаа мөнгө санхүүгийн дэмжлэг үзүүлэх бололцоо, нөхцөл бий юу? Ийм бодлого байна уу? Ямар нэгэн арга хэмжээ авахгүй бол ирэх намар бас л бэлтгэл нь дутуу л байх болов уу.

Гуравдугаарт, Онцгой байдлын ерөнхий газар нөөцийн газартай холбогдуулан тусдаа ямар бодлоготой байна вэ? Гол ачааг үүрдэг байгууллагын хувьд ирэх жил ямар бодлоготой байна вэ? гэсэн зүйлүүдийг асуумаар байна.

Ажлын байртай болгох, малжуулах төслийн хувьд хамгийн их мал хорогдсон аймаг, сумдад эхний ээлжинд нь хэрэгжүүлэх ийм шат дараалсан арга хэмжээ авах нь зүйтэй байх гэсэн бодолтой байгаа. Үүнийг дэмжих болов уу гэж бодож байна. Малгүй иргэдэд мал өгдөг юм байж.  Мал нь хорогдчихсон, жишээлбэл 1 мянган малтай байж байгаад 200 малтай болчихсон ч гэдэг юмуу, 200, 300 малтай байж байгаад 10, 20  малтай болчихсон айлыг яах вэ? Танайх малтай байна гээд орхих уу, мал нь багассан байна гээд саяын нөхцөлөөрөө өгөх юмуу? Энэ талаар тодорхой хариулт өгөөч ээ.

Гол нь ирэх оны бэлтгэлд Засгийн газраас хөрөнгө мөнгө зарж, тэжээл, өвс бэлтгэх ийм бодлого байна уу? Урьдчилж мөнгө бэлтгэж, эх үүсвэрийг нь тавьж өгч нөхцөл бололцоог нь хангахгүй бол шалдан орлогогүй, сумдын Засаг дарга нарт бас хийх бололцоо байхгүй. Иргэд өөрсдөө хичээх нь мэдээж, өөрсдөө бэлтгэх нь мэдээж юм. Гэхдээ энэ өвөл шиг өвөл болбол хүрэлцээ дутаж л таарах байх гэсэн зүйл байна. Анхаарал тавьсанд баярлалаа.

Д.Дэмбэрэл: -Тэжээлийн фондын талаар цаашдаа яах юм бэ гэдэг дээр хариулъя.

Ж.Сауле: -Тэжээлийн нэг наст ургамлын 200 тонн үрийг аймгуудад тариалахаар олгож байна. 11 хадлангийн салааг гол, гол аймгуудад байгуулахаар өгч байгаа. Улсын нөөцийн өвс, тэжээлийг орон нутагт бэлтгэх арга хэмжээг авч байна.

Д.Дэмбэрэл: -Ажлын хэсгийнхэн тэмдэглэж авч байгаа биз.

Ц.Амгаланбаяр: -2009 онд нийтдээ 21 аймагт улсын нөөцийн өвс, тэжээлийн 42 цэг, 7 түр цэгийг байгуулж ажилласан. Өөрөөр хэлбэл, улсын хэмжээнд нийт 49 цэг байгуулж ажилласан. Үүнд нийт 15 мянган тонн өвс, 20 мянган тонн тэжээлийг бэлтгэж энэ оны өвөлжилт, хаваржилтад зарцуулаад байна.

Ирэх жилийн 2010, 2011 оны өвөлжилт, хаваржилтад бэлтгэж Монгол Улсын Засгийн газрын 2010 оны 4 дүгээр сарын 14-ны өдрийн хуралдаанаар тодорхой асуудлуудыг оруулсан. Тухайлбал, улсын нөөцийн 11 салбарыг шинээр аймаг, орон нутгуудад байгуулах асуудлыг оруулж шийдвэрлүүлсэн байгаа. Мөн улсын нөөцөд бэлтгэдэг тэжээлийн нөөцийг 20 мянга, өвсний нөөцийг 25 мянган тонн болгон нэмэгдүүлж, нөөцийг нь бүрдүүлэхээр асуудлыг оруулж шийдүүлээд байна.

Мөн орон нутагт Ерөнхий сайд аймгийн Засаг дарга нартай уулзах үедээ аймаг, орон нутаг өөрсдөө орон нутгийн нөөцтэй болох талаар тодорхой үүрэг, даалгаврыг өгсөн. Энэ үүрэг, даалгаврын хэрэгжилт,биелэлтийг хэрхэн яаж хангаж байна вэ гэдэг дээр Онцгой байдлын ерөнхий газар зохих хяналт шалгалтыг тавьж, энэ үйл ажиллагааг хэрэгжүүлэх тал дээр нэлээн ажил, арга хэмжээ зохион байгуулж ажиллана гэж бодож байна.

Түрүүн Р.Гончигдорж гишүүний асуусан асуулт дээр би нэмж хариулъя. Одоо төл малын нэмэлт тэжээл, сүү орлох тэжээл дээр бид Засгийн газрын 2009 оны 367 дугаар тогтоол гаргуулж, үүгээрээ өвөлжилт, хаваржилт нь хүндэрч байгаа 11 аймагт улсын нөөцөд байдаг малын эм, био бэлдмэлүүдийг  11 аймагт зохих хуваариар тараагаад сая Засгийн газрын хуралдаанаар хөрөнгө, мөнгийг нь шийдүүлээд, эм, био бэлдмэлийг худалдаж авахаар тендерээ зарлан шалгаруулсан. Одоо худалдан авах ажиллагааг хийж гүйцэтгэж байна. Энэ дээр 21 сая төгрөгийн нөөцтэй, 5 төрлийн бүтээгдэхүүн байдаг.

Д.Дэмбэрэл: -Баярлалаа. Түрүүн Р.Гончигдорж гишүүн асууж байсан. Сүргийн бүтэц, бэлчээрийн даацын бодлогыг ямар байдлаар баримтлах вэ гэдэг дээр дараа нь хариулаарай. 

З.Энхболд гишүүн асуултаа тавья.

З.Энхболд: -Ерөнхий сайд аа. Би танаас асууя. Асуудал нь хуучин юм. Зуд гээд 10 жил тутам болдог, бид бүгд мэднэ. 10 жилийн өмнө Хөдөө аж ахуйн яамныхан энэ чигээрээ л орж ирээд ийм л юм ярьж байсан байх. “Одоо малжуулъя” гээд. 10 жилийн дараа дахиад л зуд давтагдаж байна шүү дээ. Та нар ер сургамж авахгүй байгаа юм. Энд оруулж ирсэн Малжуулах хөтөлбөр, 17 тэрбум төгрөгийг чинь батлаад өгье. 2020 онд мөн л зуд болоход дахиад л мөнгө батлуулаад гарах уу? Сургамж гэдэг юмыг бид анхаарахгүй байгаа учраас хуучин асуудалд, хуучин аргаар л хандаад байх юм.

Би Хөдөө аж ахуйн яамныхныг бүгдийг соль гэж хэлэх гээд байна. Цэвэрлэгчээс нь авахуулаад гурван улс төрийн албан тушаалтнаас бусдыг бүгдийг солих ёстой. Энэ гурван улс төрийн албан тушаалтан очоод уусчихаж байгаа юм. Очоод уусдаггүй хүн явуулах ёстой. Тэгж байж энэ бодлогыг шинээр боловсруулж оруулж ирэхгүй бол 2020 оны зудны дараа ийм л юм ярина. Та нараас өөр шинэ юм гарахгүй шүү дээ. Сүүлийн 20, 30 жил ийм л юм ярьж байгаа.

Өвөрхангай аймгийн Уянга сумын малчин Ягаан гэдэг өвгөн бий. Зудны өмнө малаа нядлаад баахан өвс авсан байдаг. Тэр бол маш сайн менежмент хийдэг өвгөн. Та нар тэр өвгөнөөс долоон дор байна. 10 жилийн өмнө малжуулсан туршлагаа л яриад сууж байгаа юм. Нэг ялгаатай болсон нь хагас өрхийг нь барилга руу явуулъя л гэж байна. Толгой дотор байгаа юмаа өөрчлөхгүй бол асуудал шийдэгдэхгүй шүү дээ. Өөр ямар боломж байж болох вэ гэдэг дээр тэр өвгөний ярьсан зүйлийг  би та нарт ярьж өгье.

Манай аймгийн малын тоо бэлчээрээсээ давсан байгаа учраас зуд болоод мал үхсэн /дүгнэлтийг маш сайн хийж байгаа юм/. Одоо дахиад Малжуулах хөтөлбөр явуулбал ялгаагүй үхнэ. Яагаад гэвэл бэлчээр байхгүй. Тийм болохоор өөр арга явах ёстой гэж хэлж байгаа юм. Яагаад нэг хэсэг малчид нь тэжээл тариад, малтай малчдад зарж болдоггүй юм бэ. Нэг шинэ зах зээл гарч ирж байгаа юм. Царгас гэж би их ярьж байгаа.  Хөдөө аж ахуйн яамнаас бусад маш олон эрдэмтэн, маш олон тэжээлийн бизнес эрхлэгчид надтай ирж саналаа солилцсон. Хөдөө аж ахуйн яамнаас анхаарч байгаа юм байхгүй.
Яагаад царгас гэж вэ? Зуд болдоггүй жил илүүдлээ Хятад руу зарж болдог учраас царгас гээд байгаа юм. Царгас бол дэлхийн тэжээл. Хаана ч үнэлэгддэг, тэжээл болж хувирдаг, хөрвөх чадвартай.

Бүгдээрээ мал маллах албагүй гэж би бодож байна. Мал аж ахуйг дагасан олон салбарууд байна шүү дээ. Тэжээл байна, шинээр хөдөө аж ахуйн салбар үүсгэе. Хаа байсан юм, дайн болж байгаа Афганистанд сар бүр 170 мянган өндөг дэгдээхэй болгодог машиныг Америкууд тавьчихаад ажиллуулаад л байж байна. 170 мянган дэгдээхэйг малчдынх нь гар дээр өгч байна. Шараад хөлдөөсөн төмсийг манай урд хөрш Япон, Солонгос бүгд авч байна. Дэлхий нийтээрээ зардаг таваар болчихсон. Бид яагаад тийм юм хийж болдоггүй юм бэ? 1 мянган га-тай дунд зэргийн үйлдвэр 1 мянган айлыг ажилтай болгоно шүү дээ. Ноолуурынхаа аж ахуйн өртөг нэмдэг манайд байхгүй салбаруудаа нэмье. Сүлжмэлийн үйлдвэр байна. Бас л танай яамны ажил. Өдөртөө 4 литр сүү гаргадаг ямаа Өвөрмонголоор дүүрэн байна. Энэ 17 тэрбум төгрөгийг нийт 23 мянган малаар 700 мянган төгрөг болж байна. З ямаа авч болж байна. Энэ бол бэлчээр талхлахгүй. гэхдээ жилийн сая төгрөгийн бүтээгдэхүүн хийж байна. Ингэж шинээр бод л доо. Чадахгүй бол зайгаа тавьж өг. Яагаад хуучин аргаар хандаад байна вэ? Шинээр хандаж яагаад болдоггүй юм бэ гэж асуугаад байна шүү дээ.

Д.Дэмбэрэл: -Ихэнхдээ санал тавилаа. Ерөнхий сайд хариулъя.

С.Батболд: -Зарчмын саналтай санал дэвшүүлж байна. Уламжлал, шинэчлэл хоёрыг хослуулж хандахгүй бол болохгүй байна гэж үзээд байгаа юм. Уламжлал маань тодорхой хэмжээнд байна. Шинэчлэл хийж байгаа зүйлийг манайхан З.Энхболд гишүүний хэлсэн зүйлээс авах ёстой зүйлүүд байна шүү. 

Би түрүүн хэлсэн үгэндээ дурдсан. Бид ч бас нэлээн зүйлүүдийг яриад байгаа юм. Гэхдээ эндээс эрхэм гишүүд та бүгдийн саналыг, ялангуяа тодорхой саналуудыг бид анхаарч авч ажиллана гэж бодож байна. Ийм тодорхой саналууд байвал бид хүлээж аваад, өнөөдөр хэрэгжих боломжтой, менежментийн хувьд, эрх зүйн хувьд, зохион байгуулалтын хувьд хийх зүйлүүдийг авъя.

“Монгол мал” хөтөлбөрийг энд ярьж байгаа. Энэ хөтөлбөрийн хүрээнд бид эрх зүйн баримт бичиг, өмнө гаргасан Төрөөс малчдын талаар баримтлах чиг бодлого, үүний хэрэгжилт, түүний хяналт. Энэ мэт  Засгийн газраас авч хэрэгжүүлэх гэж байгаа зүйлүүд дээр бид цаашдаа анхаарах зүйлүүд байгаа гэдэгтэй санал нэг байна. Манай хүмүүс тодорхой саналыг анхааръя. Авч байгаа, хэрэгжүүлж байгаа зүйлээ тодорхой хариулахгүй байна. Тод хариулахгүй байна. Микрофоноосоо хол яриад байна. Авч байгаа ажлаа нэрээ хэлээд товч тодорхой яръя.

Д.Дэмбэрэл: -Хөдөө аж ахуйн яамны аппаратыг гурван хүнийг үлдээгээд бүгдийг өөрчилье гэдэг дээр хариулагдсангүй шүү дээ. Яг л тодорхой юм хэлсэн. Тэр тодорхой асуудлууд дээр бэлдэж байя. Арай ч аппарат бүгд биш байх. Р.Раш гишүүн асууя.

Р.Раш:- Асуултууд давхцаж байна. Улсын хэмжээнд хохирлыг тооцохдоо бид малын тоо, толгойгоор нь яриад байна л даа. Мөнгөн дүнгээр дунджаар хонь ямар үнэтэй, адуу ямар үнэтэй байдаг билээ гэж гаргасан. Улсын нөөцөөс явуулсан юм үр дүнгүй болсон байх гэдгийг бас тооцох. Энэ өвөл, хавар бид хичнээн хэмжээний юмаа салхинд хийсгэв гэдэг дээр тоо сонсмоор байна.

Хоёрдугаарт, төл хүлээн авах тал дээр түрүүн Р.Гончигдорж гишүүн болон бусад хүмүүс ярьж байна. Ер нь хичнээн хэмжээний юм бид хүлээж авах бол. Болж өгвөл төлөөр нь. Үүн дээрээс харж цаашдаа төлөвлөх зүйлээ хийх байх. Энэ дээр эрсдлийг тооцохгүй бол урьд өмнөх, өнгөрсөн онд төчнөөн төл хүлээж авч байсан, энэ жил төдийг гэвэл бүтэхгүй шүү дээ. Одоо хээлээ даахгүй нэлээн олон нь нүд аньж байгаа. Энэ байдлыг харж үзээд ямар тоо гаргаж байна вэ?

Эцэг малын хорогдлыг тусад нь гаргасан юм байна уу? Хуц, ухнаар нь гэвэл бас л бүрэн хэмжээгээр чадахгүй. Зудын зовлон хуц, ухнад гэж ярьдаг шүү дээ. Бид мал өсгөх тухайгаа ингээд ярьж байгаа. Тэгээд дараагийн юмыг ярих байх. Энэ дээр гаргасан тоо байна уу?

Малын гаралтай хүнсний хангамжийн нөөцийн байдал дээр бодвол нэлээн юм бодож байгаа л байх даа. Одоо яахав, малчдын хувьд өвөл бэлдсэн борц зэрэг зүйлээрээ наадмын дараа 8 дугаар сар хүртэл явах байх. Малгүй болсон нь өдий, төдий гэж ярьж байна. Ер нь хүнсний хангамжийн хүрэлцээ, хангамж. Би ялангуяа махыг л хэлэх гээд байна шүү дээ. Бэлэн биш байлаа гэхэд бид энэ дээр нэлээн бодох хэрэгтэй байх гэж би ойлгож байна. Эцэг малын тухайд гэвэл одоо голдуу эр мал л үлдэж байгаа. Арай тэнхээ тамиртай нь юм. Үүнийг бодож үзээч ээ. Бусад асуудлууд байж л байна.

Нөөц бэлдэх асуудал дээр цаашид өвсний нөөц дээр өвсний ченжийн гарыг хараад, тэдний аманд нь орчихож байгаа шүү дээ.

Д.Дэмбэрэл: -Хэн хариулах вэ?

Ж.Сауле: -Р.Раш гишүүний асуултад би хариулъя. Энэ жилийн хорогдсон малын тоог мөнгөөр тоолбол 360 тэрбум төгрөгийн хохирол гарч байгаа. 10.8 сая төл хүлээж авах боломжтой гэж эрдэмтэн мэргэд тооцоолсон. Гэтэл цаг агаарын хүндрэлтэй нөхцөлөөс болж 7 сая төл мал хүлээн авна, 600 орчим хээлтүүлэгч мал хорогдсон байна. Бид үүнийг нөхөж авахын тулд 32 салбараар дамжуулан зохиомол хээлтүүлэгч  хийж нөхөхөөр бэлтгэлээ хангаж байгаа. Эцэг малын үлдсэн 600 орчим малыг нөхөж авна гэсэн тооцоотой ажиллаж байна.

Х.Золжаргал: -Р.Раш гишүүний махны талын асуултад хариулъя. 2010 оны 4 дүгээр сарын 21-ний байдлаар хонины махны үнэ З дугаар сартай харьцуулбал 16 хувиар, үхрийн мах 18-19 хувиар, ямааны мах 28 хувь, адууны мах 7.7 хувиар өссөн байна.

Өнгөрсөн жил төсвийн хөрөнгөөр улсын махны нөөц бүрдүүлээгүй. Харин нийслэл хотоос Улаанбаатар хотын захиргаанаас нийт 9 аж ахуйн газартай гэрээ байгуулж хонины мах 2 мянга 264 тонн, 8 зуун 77 тонн ямааны махыг бэлтгэж нөөцөлсөн байгаа. Одоо нийслэлийн 9 дүүргийн 167 цэгээр хонины махыг 2900 төгрөгөөр, ямааны махыг 2400 төгрөгөөр худалдаалж байна.

Р.Раш: -Ямаа чинь нэлээн юманд данс дугуйлж байгаа байх. Харин ямааг яаж өсгөж, хэдэн ноолуурын үйлдвэрээ хангах вэ гэдэг дээр л юм ярихаас биш одоо бэлчээрт хал дараа болдог гэдгийг хаана, хаанаа ойлгож байхгүй бол ямаа гэж чарласаар байгаад бид янзыг нь олчихлоо шүү дээ.

Д.Дэмбэрэл: -Сүргийн бүтцийн талаарх холбогдолтой асуудлууд яваад байна. Бэлчээрийн даацтай холбогдсон дээр хэн хариулах вэ?

Х.Золжаргал: -Малжуулах төслийн сүргийн бүтцийн талаар хэлье. Нийт хонин толгойд шилжүүлснээр 70 толгой малаар малжуулахаар төлөвлөсөн. Түүний 50 орчим хувь нь ямаа байгаа. Сүргийн бүтэц дээр анхнаасаа буруу бүтэц байгаа юм биш үү, анхаарсан уу гэсэн байдалтайгаар асууж байна. 

Сүргийн бүтцийг бодохдоо нэгдүгээрт, одоо байгаа малынхаа тоог процентоор нь малжуулах төсөлдөө оруулсан. 

Хоёрдугаарт, ямааны тоог ахиухан байлгадаг нь бас ноолуурыг нь бодож тухайн өрхийн орлогыг нь бодолцож үзсэн.

Гуравдугаарт, бид ямар нэгэн байдлаар өөрчлөлт хийхдээ шулуухан эгц, огцом өөрчлөлт биш, аажмаар шилжүүлэх байдлаар өөрчилье гэсэн арга барилаар ажиллаж байгаа.

Ц.Шинэбаяр: -Баярлалаа. Мэдээлэл нь нэлээн хуучирсан мэдээлэл яваад байна. Зуд эхэлж байх үеийн эхэн үеийн мэдээлэл явсаар байгаад өнөөдөр хүрээд ирсэн. Гэтэл зуд эхэлснээс хойш тодорхой хугацааны дараа зарим аймгуудын хувьд нэмж хүндэрсэн. Энэ талаар мэдээлэлд тодорхой дурдсан зүйл алга. Авч байгаа арга хэмжээнд ч гэсэн тусгалаа олсон юм алга байна. Тийм учраас мэдээллээ манай Онцгой байдлын хүмүүс, Хөдөө аж ахуйн яамны хүмүүс хэр зэрэг сайн бэлдсэн бэ? Цаашдаа мэдээлэл оруулж ирэхдээ хамгийн сүүлийн мэдээллийг цаг үеийн үйл явдалтай нь хамт авч үзэхгүй бол өмнөх мэдээллийг тараагаад яриад байх нь учир дутагдалтай байна гэж нэгдүгээрт хэлмээр байна.

Хоёрдугаарт, бид 2 дугаар сарын сүүлээр “Монгол мал” хөтөлбөрийн 10 тэрбум төгрөгөөс 12 аймагтаа 230 сая төгрөг, нийт 2.7 тэрбум төгрөгийг эргэж буцаан төлөхөөр зарим аймгуудад олгуулсан. Гэтэл үүний зарцуулалтыг сая Ерөнхий сайд танилцуулж байна. Зарим аймаг дээр 100 сая төгрөгийг бэлнээр тараасан, 145.3 сая төгрөгийг даваа, зам засах зардалд хэтрүүлэн олгосон байна. Энэ дээр ямар хариуцлага тооцсон бэ? Хариуцлага тооцсон гэсэн байна. Яг ямар хариуцлага тооцсон бэ? Бид хуучинтайгаа адилхан донгодоод, сануулаад өнгөрдөг тийм арга хэмжээ тооцчихоод байна уу гэдгийг мэдмээр байна.

Гуравдугаарт, өнгөрсөн жил Засгийн газар хоёр тогтоол гаргасан. Бүсүүдийн наадам, Их хурд зохион байгуулах тогтоол гаргасан. Өвлийн бэлтгэл ажил хангах тогтоол бас гаргасан. Аймгийн Засаг дарга нар хурдан морины уралдаанд янз бүрийн хэлбэрээр маш их мөнгийг хандиваар цуглуулсан шүү дээ. Гэтэл өвлийн бэлтгэл ажил хийхэд тийм санаачилгыг ер гаргаагүй. Өнөөдөр болохоор тодорхой хариуцлага тооцсон гэж яриад байна. Засгийн газрын энэ тогтоолоо Ерөнхий сайд яаж дүгнэсэн бэ? Энэ дээр хариулт авмаар байна. Цагаан сарын үеэр манайхан морь уралдуулсан. Нэг болохоор зуд болсон байгалийн аюултай гамшигт үзэгдэл боллоо гэчихээд, нөгөө бодлоор өнөтэй сайхан өвөл болсон юм шиг морь уралдаад байдаг. Энэ жил Засгийн газар дахиад бүсийн наадам хийх тогтоол гаргах уу, үгүй юу. Энэ дээр бас хариулт өгөөч.

Дөрөвдүгээрт, 2000 онд Засгийн газраас аймаг бүрт өвсний фондын нөөц хөрөнгө гэж дунджаар 45 сая төгрөг, нийт 1 тэрбум орчим төгрөгөөр өвсний фонд байгуулахаар хуваарилсан. Түүнээс хойш энэ ажил зогссон. Энэ онд ийм өвсний фонд хийх үү?

Т.Гантулга: -Ц.Шинэбаяр гишүүний асуултад хариулъя. Мэдээлэл хуучирсан талаар та ярьж байна. Ерөнхий сайдын хийсэн мэдээлэл бол 4 дүгээр сарын 19-ний өдрөөр шинэчилсэн, яамнаас боловсруулж өгсөн мэдээлэл байгаа юм. Өнөөдрийн байдлаар Дорнодын мэдээлэл бидэнд бас байна.

230 сая төгрөгийн асуудлыг та бас хөндөж ярилаа. Энэ бол эргэн төлөгдөхгүй, эргэн төвлөрөхгүй. Нийт 2.7 тэрбум төгрөг. 7 дугаар сарын 1-ний байдлаар бид зарцуулалтын үр дүнгийн талаар хянаж, нэгтгэн үр дүнг тооцож Их Хуралдаа мэдээлнэ.

Өвсний фондын асуудлаар Ц.Амгаланбаяр хариулна.

Ц.Амгаланбаяр: -Ерөнхий сайдын хийсэн мэдээлэлд Онцгой байдлын ерөнхий газраас өгсөн мэдээлэл хамгийн сүүлийн үеийн, хамгийн үнэн зөв мэдээлэл өгч, тусгагдаж Их Хурлын чуулганы танхимд яригдаж байгаа гэж ойлгож байна.

Дорнод аймагт гамшгийн нөхцөл байдал, цас зудтай холбогдуулан үүссэн эсэхэд хоёр удаа ажлын хэсэг очиж ажилласан. Ингэхэд хоёуланд нь тийм нөхцөл байдалд хүрээгүй байна гэсэн дүгнэлт гаргасан гэдгийг эрхэм гишүүн мэдэж байгаа байх.
Аймагт өвсний фонд байгуулах тухай, өвсний нөөц орон нутагт байгуулах тухай үүргийг түрүүчийн 7 хоногт Ерөнхий сайд аймгийн Засаг дарга нартай уулзах үедээ хатуу үүрэг даалгавар болгосон. Би түрүүн хариулсан. Энэ дээр бид хараа, хяналтаа тавьж ажиллана.

Д.Дэмбэрэл: -Бүсийн наадам болохоор мөнгө хуримтлуулаад байдаг, гачиг зэрэг ажил дээр мөнгө хуримтлуулж чаддаггүй, ажил зохион байгуулдаггүй гэдгийг дээр юу гэж үзэж байна вэ?

С.Батболд: -Энэ жилийн наадам, бүсийн наадам нэмж гарахаар төлөвлөгдсөн юмгүй байгаа. Өмнө жил төлөвлөгдсөн энэ арга хэмжээ л явагдаж байгаа. Говь-Алтай, Баян-Өлгий хоёр аймгийн 70 жилийн  ой байгаа. Мөн  Хөвсгөл аймагт Чингүнжавын нэрэмжит бүсийн арга хэмжээ, наадам байгаа. Энэ бол өмнөх жилийн арга хэмжээнээс суугаад орчихсон, төлөвлөгөөт арга хэмжээ юм билээ. Нэмж тусгагдсан арга хэмжээ байхгүй.

-Яамдуудын чиглэлээр арга хэмжээний талаар хариуцлага тооцохоор бэлтгэж байгаа гэдэг дээр яамдаас саналуудаа оруулж ирэхээр үүрэг чиглэл өгөгдсөн байгаа. Үүнийгээ хэзээ оруулж ирэх, ямар чиглэлээр ярьж байгааг танилцуул даа.

Ц.Шинэбаяр: -Зарим аймагт мөнгө өгөөд, нөгөө аймагт нь мөнгө өгдөггүй. Жигд хуваарилах ёстой шүү дээ.

Д.Дэмбэрэл: -Санал дээрээ хэлээрэй. Дорнодын чиглэлд сүүлийн үеийн болж байгаа зүйлүүдийг анхаарч арга хэмжээ аваагүй юмуу даа.

Т.Гантулга: -Ц.Шинэбаяр гишүүн хариуцлага тооцох талаар ярьж байна. Түрүүн Ерөнхий сайдын мэдээлэлд Завхан аймаг, Ховд аймгийн Засаг дарга нарын дутагдлын талаар тоотой хэлсэн. Их Хурлаас заасан тодорхой хугацаа нь 7 дугаар сарын 1. Энэ дээр бид бүх асуудлаа дүгнэж байгаад эцсийн үр дүнг тооцоход хариуцлага тооцох саналаа үүнээс өмнө Засгийн газартаа оруулаад, энэ асуудал шийдэгдээд 7 дугаар сарын 1-ний дүнгээр мэдээ тодорхой хэлэгдэх боломжтой гэж бодогдож байна.

Ж.Сауле: -Нэмэлт ганц зүйл хэлье. Ц.Шинэбаяр гишүүн ээ, өнөөдрийн байдлаар Дорнод аймагт 156.4 мянган мал хорогдоод байгаа.

Д.Дэмбэрэл: -Я.Батсуурь гишүүн асууя.

Я.Батсуурь: -Зуд болдгоороо болно. Энэ бол анхны зуд биш, дахиад болохгүй зуд биш. Зудыг бид болиулж чадахгүй. Улаанбаатарын утааг Оюутолгой, Тавантолгойн мөнгөөр орон сууц бариад шийдчих юм байна. Энэ чинь Улаанбаатарын утаанаас арай өндөр, хол байгаа асуудал шүү. Бид зудыг давдаг эрсдлийн менежментийн бодлоготой байх ёстой юм. Өнөөдөр бидэнд бодлого байхгүй байна. Миний бодлоор зудны гол учир шалтгаан бол бэлчээрийн асуудал шүү дээ. Төр бэлчээрийн талаар маш буруу бодлого явуулж байгаа. Зуданд малчид хохироход төр өөрөө  буруутай. Төрийн бодлого буруу байгаа юм.

Өнөөдөр бэлчээр үнэгүй, мал үнэгүй, хямд байгаа. Малчид яаж  амьдарч, яаж орлого олж байна вэ гэвэл үнэгүй байгаа бэлчээрийг өрсөж, урьдаж олон тооны чанаргүй мал өсгөж байж, хямдхан зарж байж, аль олон мал өсгөсөн нь, аль олон мал зарсан нь илүү амьдарч байгаа юм. Үнэгүй бэлчээрийн төлөө бүгдээрээ өрсөлдөөд эцэстээ бүгд зуданд шатаад байгаа юм. Бэлчээрийн талаар төр бодлогоо тодорхой болгооч ээ.

Өнгөрсөн жил малын хөлийн татварыг хүчингүй болгон нь тэр дээр бүр том нэрмээс болсон. Миний бодлоор бэлчээрийн хөлийн татварыг сумдад эрхийг нь олгоод, сумын Иргэдийн хуралд сууж байгаа хэдэн малчин тухайн сумынхаа аль хэсгээс ямар малын төрлөөс, аль нутгаас ямар татвар авахыг бүгд Иргэдийн хурал нь өөрсдөө шийдээд, олсон мөнгөөрөө, сумынхаа хуралд төвлөрүүлсэн мөнгөөрөө эргээд бэлчээрээ тордоод, илүү олон мал өсгөөд байгаа малчдаас арай илүү татвар аваад, бага малтайгаасаа бага татвар аваад, ашиглагдахгүй байгаа бэлчээрээсээ бага татвар аваад сумынхаа эргэн тойрны бэлчээрээс илүү татвар авах. Ингэж өөрсдөд нь эрхийг олгоод бэлчээрийг үнэтэй болгочихвол малын тоо ингэж замбараагүй өсөхгүй шүү дээ.

Хоёрдугаарт, төрөөс хийх гол ажил бол яах аргагүй малын гаралтай бүтээгдэхүүний үнийг нэмэгдүүлэх. Энд ганц арга бий. Махны экспорт. Өнөөдөр ОХУ уран, төмөр зам бүх л юмыг сонирхоод хүчтэй орж ирж байна. Зөрүүлээд Монголын махны экспортыг ярьж байна уу, үгүй юу, Ерөнхий сайд аа? Оросын транзит тээврийн асуудал, манай экспортыг хориглодог бодлого нь хэвээрээ л байгаа шүү дээ. Одоо л энэ боломжийг ашиглахгүй бол бид шийдүүлж чадахгүй хохироод үлдэнэ шүү. Махны экспортыг Орос руу нэмэгдүүлэх асуудал дээр Оросын том сонирхол дээр баруун, зүүн гараар тохиролцох ёстой шүү.

Мөн малын түүхий эдийн бараа, түүхий эдийн сүлжээ, биржийн асуудлыг олон жил ярилаа. Үүнийг хурдан нэг тийш нь шийдэх хэрэгтэй шүү. Өнөөдөр сүлжээ байхгүй учраас малын гаралтай түүхий эдийн үнэ доогуур байдаг, малчид ч хэдэн ченжийг хардаад байдаг. Энэ дээр төрийн бодлогоор зохион байгуулалтад оръё гэсэн. Энэ ажил хэзээ, яаж шийдэгдэх гэж байна вэ?

Эцэст нь, сумдын хүн эмнэлгийн асуудал байна. Бид мал гээд байдаг, хүнээ бас анхаарах ёстой. Өнөөдөр манай аймагт олон сумдын эмнэлгүүд машингүй байгаа. Яаманд нь асуудлыг их тавьж байгаа. Энэ асуудал яаж шийдэгдэх вэ? С.Ламбаа сайдаас асууж байна.

Т.Гантулга: -Я.Батсуурь гишүүний асуулт эхлээд зудыг давах эрсдлийн менежментийн асуудлыг ярьж байна. Ган, зудтай тэмцэх үндэсний хөтөлбөр гэж байдаг. Энэ хүрээнд энэ асуудал шийдэгдэж байгаа. Та хамгийн чухал бэлчээрийн зохицуулалт, бэлчээрийн тухай хуулийн тухай асуудлыг хөндөж ярилаа. Р.Буд нарын гишүүдийн санаачилсан хуулийн төсөлд Засгийн газраас дэмжсэн санал өгсөн байгаа. Энэ хууль удахгүй өргөн баригдах байх гэж бодож байна.


Малын хөлийн татвар, бэлчээрийн төлбөрийн татварын тухай хуулийн төсөл үндсэндээ боловсруулагдсан. Бид “Монгол мал” хөтөлбөрийг Бэлчээрийн тухай хуультайгаа үүнийг уялдуулах үүднээс энэ төсөл хүлээгдэж байгаа юм.


Х.Золжаргал: -Махны экспортын асуудлаар бид ажиллаж байгаа. Нэгдүгээрт, ОХУ-тай холбоотой экспортын мэдээллийг өгье. ОХУ дээр бод малын мах чөлөөтэй экспортлогдож байгаа боловч Оросын талын худалдан авагчийн төлбөр найдваргүй байгаагаас болоод махны экспорт багасаж байгаа. Бог малын мах дээр ОХУ-ын худалдан авагч байхгүй байгаа. Гэхдээ сая бид ОХУ-тай тодорхой бүс нутаг дээр, Булган аймаг дээр жишээ аваад Монголын махны “С” категорид байгааг “D” категорид болгох талаар бид Мал эмнэлгийн албыг хөгжүүлээд хамтарч ажиллахаар харилцан ярилцаж, эхний протоколыг хийсэн. “D” ангиллаар бид ОХУ-тай тохирвол Монголын мах шууд жижиглэнгийн худалдаанд гарах боломж, бололцоо бүрдэнэ. Энэ талаар анхны ярилцлагыг хийж байгаа.


Үүнээс гадна бог малын махыг Хятад болон Зүүн өмнөд азийн улсуудал гаргахаар хэлэлцээрүүдийг хийж байгаа. Вьетнам, Малайзын талтай хийж байна. Хятадын талтай дэлхийн Мал эмнэлгийн байгууллагын Монгол улс шүлхий өвчнөөс тайван гэсэн статус гарсны дараа ярилцъя гэсэн байдлаар хүлээгдэж байгаа. Бид 130 градусаас дээш дулааны аргаар боловсруулсан махыг хоёр орны хоорондын гэрээгээр зохицуулъя гэсэн саналыг удаа, дараа тавьж ажиллаж байгаа.


Малын гаралтай, ер нь хөдөө аж ахуйн түүхий эдийн үнийг нэмэгдүүлэхэд нэгдүгээрт, бид Хөдөө аж ахуйн биржийн хуулийг өргөн барьчихсан байгаа. Хаврын чуулганы хэлэлцэх асуудлын 21 дүгээрт байгаа. Удахгүй хэлэлцэх байх.


Хоёрдугаарт, бид хөдөө аж ахуйн бараа, түүхий эдийн бүтээгдэхүүнийг дотооддоо үйлдвэрлээд экспортод гаргадаг Монголын үндэсний экспортын үйлдвэрлэлүүдийг дэмжих нь хөдөө аж ахуйн түүхий эдийн үнийг тогтвортой болгох хамгийн үндсэн суурь нөхцөл болж байгаа. Намар 10 дугаар сараас 12 дугаар сарын хоорондох хоёр сарын хугацаанд Улсын мэргэжлийн хяналтын газраас харигаа цэвэрлэх байгууламжийг хааснаас болоод хоёр сар Арьс ширний үйлдвэрүүд зогссон. Энэ зогссон хоёр сарын хугацаанд хонины арьс 500 төгрөг болтол унасан. Харигаа үйлдвэр ажиллаад, Арьс ширний үйлдвэрүүд ажилд оронгуут 7 хоногийн дотор үнэ нь 5 мянган төгрөг болж хувирсан. Тэгэхээр дотоодын үйлдвэрүүдээ дэмжиж, дотоодын үйлдвэрлэгч нар гадаадын түүхий эд худалдаж авдаг хүмүүсийн хоорондох өрсөлдөөнөөс түүхий эдийн үнэ өсөж, буухгүй байх хамгийн доод талын үнийн баталгааг дотоодын үйлдвэрүүд хангаж байгаа. Тийм учраас бид дотоодын үйлдвэрүүдийг дэмжих, түүхий эд нийлүүлэх сүлжээний хуулийг гаргаж хөгжүүлэх замаар түүхий эдийн тогтвортой байдлыг хангана гэсэн бодлоготой ажиллаж байгаа.


Ж.Сауле: -Дараагийн асуултад би хариулъя. Монгол улсыг шүлхий өвчнөөр тайван бус гэж тооцон салаа туурайтан, мал амьтан, тэдгээрийн шүлхий эдийг экспортлоход хил залгаа болон бусад орнуудын зүгээс хориг тавигдсан хэвээр байгаа юм. Иймд уг хоригийг цуцлуулах зорилгоор баруун бүсийн нутгийг вакцин хэрэглээгүй шүлхий өвчнөөр тайван бус болохыг тогтоолгох албан ёсны өргөдлийг Дэлхийн мал амьтны эрүүл  мэндийн байгууллагад хүргүүлсний дүнд тус газраас шинжээч, мэргэжилтнүүд ирээд хоёр сар ажилласан. Энэ дээр 22 аймгийн 364 сумын.


Я.Батсуурь: -Наад хариулт чинь энэ материал дээр байна.


Ж.Сауле: -За, мэдэж байгаа бол. Асуусан шүү дээ.


Д.Дэмбэрэл: -Ерөнхий сайд хариулъя.


С.Батболд: -Би Я.Батсуурь гишүүний асуулт дээр нэг зүйл тодруулъя. Улс төрийн төвшинд томоохон төслүүд хэрэгжүүлэх хөрөнгө оруулалтын асуудал ярьж байгаатай холбогдуулан угтуулан тавих нөхцөлийн хүрээнд  Монгол Улсын экспортыг дэмжих, худалдааны хоёр талын хөнгөлөлттэй тарифын хэлэлцээр байгуулах, мөн махны экспортыг бодитой ажил болгох, транзит тээвэртэй холбоотой асуудал тавих, мөн нэмж бас, бус нөхцөлүүдийг тавих улс төрийн төвшиндөө бид зорьж байгаа. Монгол Улсын Ерөнхийлөгч, Ерөнхий сайдын айлчлал, мөн холбогдох чиглэлийн хоёр Засгийн газар хоорондын комиссын хурлуудаар дээрх асуудлуудыг тавиулахаар үндсэндээ бэлдэж байгаа.


Д.Дэмбэрэл: - Түргэний машины талаар С.Ламбаа сайд хариулъя.


С.Ламбаа: -Энэ жилийн хувьд эмнэлгүүдийн автомашины хувьд маш их хүндрэл учирсан. Ер нь эрүүл мэндийн салбарын норматив их өндөр шүү дээ. Хөдөөгийн эмнэлгийн машин 220 мянган км явах ёстой. Энэ жил цас, зудын байдалтайгаас болж ийм 220 мянган км-ийн норм байтугай маш олон машин эвдэрсэн. Үүнтэй холбогдуулж Улсын онцгой комисс, Эрүүл мэндийн яам хамтарч Засгийн газарт хоёр удаа асуудал оруулж улсын нөөцөд байсан бүх машиныг нэг удаа гаргаж сумуудыг хангасан. Өөрөөр хэлбэл, 17 машиныг нэг удаа Засгийн газрын тогтоолоор гаргасан. Сая Эрүүл мэндийн сайдын багцаар тендерээр зарлагдаж орж ирсэн 56 автомашиныг эмнэлгүүдэд хуваарилсан. 


2009 онд нийт 109 автомашиныг сумдад хуваарилж өгсөн. Түүнээс гадна НҮБ-ын Хүн амын сан, Дэлхийн зөн олон улсын байгууллагад асуудал тавьсны үндсэн дээр өнөөдөр аймгуудын бүх нэгдсэн эмнэлгүүдэд нэг жип машин, нэг фургон машин олгосон. Энэ бол хөдөө орон нутагт хүнд нөхцөлд ажиллаж байгаа малчдаа эргэн тойрч, үйлчилгээ үзүүлэхэд зориулсан явуулсан амбулаторийн зориулалтаар ийм хоёр төрлийн машин олгоод ажилд оруулсан байгаа.


Засгийн газар зудтай 12 аймагт өгсөн мөнгөнөөс аймаг бүрт 50 сая төгрөгийн эмийн хэрэглээнд зарцуулах ёстой. Уг эм хангамжийн асуудлыг энэ мөнгөөр шийдвэрлэж байна. Одоо үүсэж байгаа бэрхшээл бас л 30-аад сум автомашин нэхэж байгаа. Түүнээс гадна мөнгө хуваарилагдаагүй аймгууд явуулын амбулаторио бензин шатахуунаасаа болоод ажиллуулж чадахгүй байгаа. Тийм учраас энэ нь төсвийн тодотголын үед асуудал орж яригдана гэж үзэж байна.


Д.Дэмбэрэл: -Н.Ганбямба гишүүн асуултаа асууя.


Н.Ганбямба: -Баярлалаа. Манай Монгол Улсын эдийн засгийг хоёр хөлтэй эмзэг эдийн засаг гэдэг. Зуд, турхан болохоор манай эдийн засгийн өсөлт буурдаг, зэсийн баяжмалын үнэ өсөхөөр эдийн засгийн өсөлт өсдөг хараат эдийн засгийн бүтэцтэй. Өөрөөр хэлбэл, хоёрхон төрөлтэй эдийн засагтай. Энэ байдал нь зуд, турханы үед л давтагдаад яваад байдаг. Түүний нэг адилаар, энэ жил арай илүү хохирол амсчихлаа. 1940-н хэдэн оны мичин жилийн зуднаар 8 сая хүрсэн хохирол Монгол Улсын түүхэнд хамгийн оргил хохирол байдаг юм. Одоо дөхөж явна. 6.5 сая болоод явж байна гэдэг бол хамгийн их малын хорогдол 5 дугаар сард болно. Хүссэн хүсээгүй энэ ядарсан мал тэсдэггүй  сар бол 5 дугаар сар шүү дээ. Ногоотой залгахад ядарсан малын хорогдол хамгийн их туйлдаа хүрдэг.


Энэ үед бид ниргэсэн хойно нь хашгирав гэгчээр одоо ямар ч өвс, тэжээлийн арга хэмжээ гэхээсээ илүү малжуулах чиглэлийн арга хэмжээ нь илүү болчих гээд байгаа юм. Малжуулахад 1999-2000 оны зудны үеийн малжуулалт биш. Тэр бол үр дүнгүй малжуулалт. Өөрөөр хэлбэл, айлд мал юмуу, мөнгө өгөхөөр тэр нь ямар ч үр дүнгүй байдаг. Үүний шинэ хэлбэр бол зарчмыг нь ойлгуулж хэлэхийн тулд манай тойрог дээр зарим суманд нэг өрх айлд 30 эм хонь өгч байна, хоёр жилд төлийг нь авч үлдээд эм хонио дараагийн ээлжинд нь. Дараагийн ээлжинд нь нэг айл хүлээгээд байж байх жишээтэй. Тэр 30 эм хонийг бүрэн бүтэн хүлээлгэж өгөх хариуцлагын механизм ард нь байдаг. Хэрвээ хорогдвол авч үлдэх төлөөс нь авагддаг учраас бас хариуцлагын механизм дагаад явдаг. Тэгвэл олон айлыг хамрах боломж байдаг. Нэг жилийн хугацаагаар өгч болно. 60 хонь авч байгаа бол нэг жилийн хугацаанд 60 төлгөө нөгөө айл нь авч үлдэнэ гэсэн үг шүү дээ. Ийм байдлаар одоо нөхөн олговор буюу малжуулах асуудал авахаас өөр их үр дүнтэй арга хэмжээ харагдахгүй байгаа юм.


Зарим сумдад цас ханзарч эхэлж л байна. Уг нь урсаад явчихгүй бол газрын хөрсөнд шингэхээр хэмжээнд бол шар цас гэж малчдын ярьдгаар чийг өгөөд ногоо гарна л даа. Гэхдээ 5 дугаар сар аюултай сар. Тийм учраас малжуулах төсөл дээр арга хэлбэрийг нь өөрчлөөд малжуулах төсөл дээр хөрөнгө хаявал хотоо харлуулчихсан малчид дээр ийм арга хэмжээ авч болдог байх.


Ер нь манай нүүдлийн мал аж ахуйн технологи бол зөвхөн ган, зуднаас гарч нүүдэг л уламжлал юм билээ. Дэлхийг хамарсан гурван том өлсгөлөнд хамрагдаж үзээгүй Монгол Улсын технологи нь ямар технологи байдгийг гадаадын судлаачид гайхаад үзээд байхад социализмын үед л хашаа, саравч бий болсноос биш дээр үед ган, зуднаас гарч нүүдэг Д.Цэгмид гуайн хэлдгээр “өвсний соргог, усны тунгалаг” хаана байна, тэр газар руу очдог ийм механизмаар явж ирсэн чинь одоо бид хүнд байдалд орчихоод байна л даа.


Д.Дэмбэрэл: -Хариулъя.


Х.Золжаргал: -Н.Ганбямба гишүүний ярьсныг санал гэж ойлгож байна. Н.Ганбямба гишүүний хэлсэн саналыг бид журамдаа авч хэрэглэе.


Д.Дэмбэрэл: -Төсөлдөө зарчмын өөрчлөлт оруулъя гээд яриад байна шүү дээ. П.Алтангэрэл гишүүн асуултаа асууя.


П.Алтангэрэл: -Хоёр асуулт байна. Цас, зудтай холбоотой Их Хурал, Засгийн газар, Хүнс, хөдөө аж ахуйн яам ч тодорхой, тодорхой арга хэмжээнүүдийг цаг тухайд нь авч шуурхай ажилласан. Үүнийг хэлэх л хэрэгтэй. Заримдаа зоригтой гэж хэлэх арга хэмжээг авч хэрэгжүүлсэн. 
Энэ сургамж дээрээ түшиглээд цаашдаа яах вэ гэдгийг хэдүүлээ сайн яримаар байна. 


Сая нэлээн ажиллалаа. Бүх төвшиндөө л үзлээ. Хорт хавдартай хүнийг яаж ч чаддаггүйтэй адилаар энэ цас, зудыг яаж ч чадахгүй юм тохиолдлоо. Цаашдаа яах вэ гэдэг бодлогоо аль, аль талдаа сайн яримаар юм шиг байгаа юм. Ганц жишээ хэлэхэд, улсын нөөц гэхэд өвс дээр заавал улсад нөөцийг төвлөрүүлээд байх шаардлага байна уу? Өрх, суманд нь нөөцийг нь бэлдүүлдэг, аймагт нь нөөцийг нь бэлдүүлдэг ийм л юм руу орчихоод, ган, зудаас гарч нүүдэг маршрутаа тогтоодог. Түүнийгээ угтуулаад фондоо бэлддэг ийм бодлогыг бид тавьж шийдэхгүй бол болохгүй юм шиг байна. Би энэ талаар холбогдох мэргэжилтнүүдтэйгээ гишүүний хувьд санал бодлоо солилцъё гэж бодож байгаа.


Хоёр асуулт байна. Байдал нэлээн хүндрэх нь. Дорнодод байдал нэлээн хүндрэх шинжтэй, хүндрээд эхэлчихлээ. Дорнод аймгийн төвд байгаа улсын нөөцийн фондод үлдсэн байгаа 77 тонн өвсийг аймагт нь үлдээе гээд сайдтай нь яриад, Ц.Амгаланбаяртай яриад тохирсон юм. Гэтэл тэр өвсийг тун удалгүй ачуулсан байсан. Хэлсэн амандаа хүрэнгүй та нар ачуулчихдаг нь ямар учиртай юм бэ? Эсхүл та нар ачуулчихав уу, манай аймгийн нөхдүүд та нарын шаардсан шаардлагыг гаргаж өгсөнгүй юу?


Хоёрдугаарт, ОХУ-аас ирсэн будааг тэжээл болгон малчид руу хуваарилсан. Ганцхан Дорнод аймаг аваагүй. Та нар Дорнод аймгийн ялгаад хуваарилчихсан юмуу эсхүл манай аймаг, орон нутгийн удирдлагууд болж байна, бүтэж байна гээд үүнийг аваагүй юмуу. Энэ талаар тодорхой хариулт өгөөч. Одоо Дорнод аймаг маш хүндэрлээ. Өнөөдөр надад ирсэн мэдээллээр малын хорогдол 197 мянга 683 болсон байна. 12 сумын 164 малчин огт  малгүй, 14 малчин өрхийн малын 90 хувиас дээш, 379 малчин өрхийн 50 хувиас дээш мал хорогдоод байна гэсэн байна. Ийм тоо гарчихаад байхад Онцгой байдлын газар хоёр удаа очлоо, гамшгийн хэмжээнд хүрээгүй гэсэн дүгнэлт гаргасан гэж байна. Гамшиг ямар байдалд хүрсэн байх төвшин байдаг л байх. Тэр заалтаараа хүрэхгүй байж магадгүй. Гэхдээ цаашид гамшгийн хэмжээг тогтоохдоо өөр аргачлал тооцож үзэхгүй бол 164 малчин өрх малгүй болчихоод, 200 мянган мал хорогдчихоод байхад гамшиг болоогүй байна гэдэг. Энэ шалгуур үзүүлэлт дээр эргэж харах боломж байна уу?


Д.Дэмбэрэл: -Улаанбаатар төмөр замын зүтгүүрийн аж ахуйн зарим албан хаагчид УИХ-ын чуулганы ажиллагаатай танилцаж байна. Та бүхний ажилд амжилт хүсье. Баяр хүргэе /алга ташив/.


Ц.Амгаланбаяр: -П.Алтангэрэл гишүүний асуултад хариулъя. ОХУ-аас ирэх гэж байгаа тусламжийн тэжээлийн будааны асуудлыг асуулаа. Одоогийн байдлаар ОХУ-аас өгөхөөр ярьсан 358 мянган тонн тэжээлийн будаа манайд орж ирээгүй байна. ОХУ тэр асуудлаа тэндээ ярьж шийдэж байгаа гэсэн асуудал ярьж байгаа.


Энэ будааг авах талаар 21 аймгуудаас бид санал авсан. Дорнод аймгаас тэжээлийн будаа авах шаардлагагүй гэсэн албан ёсны бичиг ирсэн. Тэр дагуу бид будаа хуваарилаагүй байсан. Ер нь энэ байдлаас үзээд гамшгийн нөхцөл байдалд хүрээгүй байна гэдэг нь батлагдаж байна гэж үзэж байгаа. П.Алтангэрэл гишүүн өөрөө хүсэлт тавьсан учраас бид 500 тонн будаа нэмж хуваарьт оруулаад ирэхэд нь Дорнод аймагт олгоно гэж үзэж байна.


Өвсний асуудал бол үнэхээр Дорнод, Өмнөговь, Дундговь аймгуудын нөхцөл байдал үнэхээр харьцуулшгүй хүнд байсан учраас бид аргагүйн эрхэнд тийм арга хэмжээг Засгийн газрын шийдвэр гаргуулж авахаас өөр аргагүй нөхцөл байдалд хүрсэн юм. Түүнийг П.Алтангэрэл гишүүн маань нааштай, зөвөөр ойлгож энэ асуудалд хандах байх гэж бодож байна.


Ер нь аймаг, орон нутагт байгаа улсын нөөцийн салбарууд тухайн аймгийг л хангахад зориулагдсан биш, бүс нутгийг гамшиг, аюул тохиолдсон үед өвс, тэжээлээр хангах, шилжүүлж маневрлаж үүнийг ашиглах зориулалттай байдаг юм гэдгийг та бүхэн мэдэж байгаа байх гэж бодож байна.


Д.Дэмбэрэл: -Г.Баярсайхан гишүүн асуултаа асууя.


Г.Баярсайхан: -Баярлалаа. Урьд ярьсан гишүүд саналыг ерөнхийд нь томъёолоод хэлчихлээ. Зөвхөн энэ жил зуд тохиож байгаа юм биш. Энэ бол цааш хэн ч хэлж мэдэхээргүй олон давтагдах боломжтой харагдаж байгаа юм.


Би Чингэлтэй дүүргээс сонгогдсон гишүүний хувьд манай дүүрэгт мал бүхий иргэд байдаг, хотод бас мал бүхий иргэд байгаа. Нийслэлийн малын хорогдол бас тодорхой хэмжээгээр байгаа. Энэ талаар тодорхой хэмжээний мэдээлэл байна уу?


Засгийн газраас арга хэмжээ авч байгаа юм байна. Орон нутгийн чанартай зам, давааны цас арилгахад 97.4 сая төгрөг зарцуулсан байна. Өчигдөр телевизээр мэдээ харж байхад Ховд руу олон даваа нээгдээгүй байна гэж байна. Энэ дээр хөрөнгө гаргаад байдаг, энэ ажлын гүйцэтгэл энэ хэмжээгээр явагдаж байна уу, үгүй юу? Баярлалаа.


Ц.Амгаланбаяр:  -Г.Баярсайхан гишүүний асуултад хариулъя. Нийслэл Улаанбаатар хот өөрөө нөөцтэй байсан. Тухайлбал, энэ өвөлжилт, хаваржилтад зориулж  300 тонн өвс, 200 тонн тэжээлтэй байсан. Мөн цаг агаарын нөхцөл байдал хүндэрч, Улаанбаатар хотын малтай иргэд хүндэрч байгаатай холбогдуулан улсын нөөцөөс энэ дээр нь нэмж 100 тонн өвс, 100 тонн тэжээлийг нэмж олгосон байгаа.


ОХУ-аас орж ирэх тэжээлийн будаанаас нийслэл Улаанбаатар хотод 2 мянган тонныг хуваарилсан байгаа.


Т.Гантулга: -Нийслэлийн малын хорогдлын талаар Г.Баярсайхан гишүүний асуултад хариулъя. Үндсэндээ нийслэл хотын эргэн тойронд 400 мянган орчим мал бүхий малчин өрх байдаг. Үүнээс өнөөдрийн байдлаар 44 мал хорогдсон байгаа. Бид анхнаасаа нийслэлийн удирдлагуудтай Хүнс, хөдөө аж ахуйн яам, Онцгой байдлын ерөнхий газар, Онцгой комисс дээр тохирсон. Ер нь нийслэлийн малын асуудлыг нийслэл хот өөрөө дааж өвс, тэжээл, мал өвөлжилт, хаваржилт, төл хүлээн авалтын ажлыг бүрэн дүүрэн хариуцна гэж тохирсон. Нийслэл дээр малаа өвөлжүүлэх, хаваржуулах, төл хүлээн авалт дээр дорвитой ажил, арга хэмжээг авч байгаа.


Д.Дэмбэрэл: -Ц.Цэнгэл, Ц.Сэдванчиг, Ц.Дашдорж гишүүд нэрээ татаж байна. Ж.Энхбаяр гишүүн асуултаа тавья.


Ж.Энхбаяр: -Одоо зуд болчихсон, нэлээн олон өрх амьжиргаанаасаа салчихсан байгаа. Энэ нь манай улсын ядуурлын төвшин, хөгжлийн суурь индекст хэр зэрэг өөрчлөлт орох вэ? Хичнээн мянган өрх, хэдэн мянган хүн амьжиргаа буюу амьдралын доод төвшин, орлогоосоо хагацаж байна вэ? Энэ дээр нэг санал байна. 2000 оны зуднаар Баянхонгор аймаг малынхаа дийлэнх хувийг алдсан. Өнөөдрийнхөөс илүү хохирол учирсан. Баянхонгорынхон үндсэндээ хувиараа алт олборлох ажил нинжа гэдэг асуудал тэр үеэр эрчимтэй үүссэн. Түүгээр өнөөдөр Баянхонгор аймгийнхан тэр хүнд бэрх үеийг даваад гарсан. Үүгээр юуг хэлэхийг хүсэж байна вэ гэвэл жишээлбэл, манай аймгийн тухайд жилдээ 15-20 мянган хүнийг бичил уурхайн  төвшинд ажиллуулах бололцоо бүхий талбай гараад ирчихсэн. Энэ дээр Засгийн газар ямар зохион байгуулалт хийх вэ? Арав, хорин мянган хүн хөдөлмөрлөөд, олон мянган өрхийн асуудлыг шийдээд явахаас өөр олигтой гарц харагдахгүй байгаад байх юм.


Өнөөдөр жижиг, дунд үйлдвэрийн төсөл үр дүн муутай, олон мянган өрхийг хамарч чадахгүй байна. Үнэхээр баруун бүс нутагт маш олон мянган өрх, хүн ажилгүй, амьжиргаанаас салчихсан. Тийм болохоор гол шийдэх арга бол бичил уурхайг дагуулж хийвэл нэлээн олон мянган хүнийг орлоготой, амьжиргаатай, ядаж нийгмийн бухимдлыг харьцангуй бага болгох юмуу даа. Энэ дээр Ерөнхий сайдаас хүсэхэд орон нутагт байгаа ийм талбай дээр бодлого гаргаач ээ. Сүүлийн үед орон нутгийн удирдлагууд нь иргэдийн өөрсдөө хайгаад олчихсон ийм талбайнуудыг ямар аргаар авдаг юм, хууль бус аргаар л компаниудад худалддаг асуудал нэлээн идэвхжээд нийгмийн, иргэд хоорондын бухимдал нэлээн үүсээд байгаа юм. Тийм зохион байгуулалтыг сум, суманд нь хувиараа алт олборлох бололцоог нь нээж өгөөд, ажлын байрыг нь газар дээр нь зохион байгуулаад Монголбанк алтыг нь худалдаж аваад орон нутгийн цагдаагийн газар тэнд дэг журам сахиулаад, орон нутгийн татварын албад нь татвар хураамжаа авбал олон мянган өрх, хүнийг ямар ч гэсэн нэг, хоёр жилдээ аргалах байх. Өөр тулчихсан юм харагдахгүй байна. 

Тийм учраас Баянхонгор, Өвөрхангай дээр өнгөрсөн туршлагууд бий. Тэрний муу зүйл бий. Яавал сайжруулах вэ, боловсронгуй болгох вэ гэдэг дээр юм гарвал нэлээн ачаалал багатай гарна. Тэгэхгүй бол бүгдийг нь малжуулж, амьдралтай нь залгуулна гэдэг хөтөлбөрийг засаг, эдийн засаг яагаад ч дийлэхгүй л дээ.

Д.Дэмбэрэл: -Ерөнхий сайд хариулъя.

С.Батболд: -Ж.Энхбаяр гишүүний саналыг хүлээж авч байна. Засгийн газар үнэхээр бүх айл өрхөө малжуулна гээд явбал нэлээн өргөн хүрээтэй, хүнд хүчир ачаалал болно. Тийм учраас 50 хувьд нь гэж байгаа. Дээр нь ажлын байраар хангах жижиг, дунд үйлдвэр, бусад хөтөлбөр, ялангуяа томоохон төслүүд рүү янз бүрийн хэлбэрээр залуучуудыг татах ажлыг ч гэсэн бодох ёстой болов уу гэсэн зүйл ярьж байгаа юм.

Бодит амьдрал дээр магадгүй орон нутгийн боломж, нөхцөлийг харгалзаж үзээд жижиг уурхай, бичил уурхай дээр ажиллах асуудлыг судалж үзнэ гэдэг бол бас авч үзэх ёстой санал байна гэж хүлээн авч байна. Холбогдох хариуцсан яамд, мөн орон нутаг, Хүнс, хөдөө аж ахуйн яам, Эрдэс баялаг, эрчим хүчний яамныхан энэ чиглэлээр саналыг судалж үзэх нь зүйтэй гэж үзэж байна.

Д.Дэмбэрэл: -Ш.Сайхансамбуу гишүүн асуултаа асууя.

Ш.Сайхансамбуу: -Баярлалаа. Би Онцгой байдлын ерөнхий газраас асууя гэж бодож байна. Саналаа багтаагаад хэлье.

Энэ жил хүйтэн, цастай жил болсон. Би цагаан сарын өмнө тойргоороо явсан. Малчид хүнд байсан. Манай Завхан аймаг бол зудтай 12 сумын тоонд орж байсан. Энэ жилийн бэлтгэсэн өвс, тэжээл нь 45 сая малд юу ч болоогүй гэдэг нь ойлгомжтой. Тийм учраас Онцгой байдлын ерөнхий газар, Засгийн газар, Хүнс, хөдөө аж ахуйн яам хойшид энэ бэлтгэлийн ажлыг шийдэхийн тулд Их Хурлаар ямар хөрөнгө шийдүүлэх дүгнэлт хийсэн бэ?

Хоёрдугаарт, би Ерөнхий сайдын сонорт нэг асуудал хүргэе гэж бодож байна. “Монгол мал” гээд том хөтөлбөр явж байна. Биокомбинат гэдэг Монголын мал эмнэлгийн урьдчилсан сэргийлэх витамин зэрэг эм, тариа үйлдвэрлэдэг энэ үйлдвэрийг өргөтгөх, энэ үйлдвэр дээр нэмж хөрөнгө гаргах бололцоо Засгийн газарт ямар байдаг юм бол? Энэ бол манай урьдчилсан сэргийлэх тарилгыг бэлтгэх хамгийн том үйлдвэр. Урьд нь социализмын үед Монгол Улс дотооддоо өөрийнхөө урьдчилан сэргийлэх эм, тарианы асуудлыг бүрэн шийддэг болсон гэж 1980-аад оны үед ярьж байсан. Тэр үед мал 20 сая хүрэхгүй байсан. Одоо 45 сая болчихсон ийм үед энэ комбинатыг сайн болгох, эрдэм шинжилгээний байгууллагуудыг татан оролцуулах хөрөнгө, эцэг малын асуудлыг сайжруулах тал дээр Монгол Улсад сайн бэлтгэгдсэн боловсон хүчин их бий. Эрдэм шинжилгээний тал дээр Биокомбинатын мал эмнэлгийн эм, тарианы асуудлыг шийдэх тал дээр Засгийн газар ирээдүйд ямар ажил хийх бодол Ерөнхий сайдад байна вэ? гэсэн хоёр асуулт тавья.

С.Батболд: -Сүүлийн асуултаас нь эхлээд ярья. Биокомбинатад өргөтгөл хийхээр ярьж байгаа. Монгол, Унгарын Засгийн газар хоорондын комиссын хурлаар Биокомбинатыг шинэчлэх, боловсронгуй болгох, урт хугацааны 25 сая ам.долларын хөнгөлөлттэй Унгарын Засгийн газрын зээлийн гэрээ үндсэндээ тохиролцоо хийгдсэн. Энэ ажил нь ажил болох шатандаа орж байгаа. Эндээс Хүнс, хөдөө аж ахуй, хөнгөн үйлдвэрийн хүмүүс Ш.Сайхансамбуу гишүүний хэлсэн малыг эрүүлжүүлэх вакцин, энэ чиглэлээрээ өнөөдрийн шаардлага даац, бид гол төлөв гаднаас авна гэж байгаа. Энэ дээр дотооддоо үйлдвэрлэлээ бий болгох, сэргээх, хүчин чадлыг нь нэмэгдүүлэх энэ асуудлыг хамтад нь уялдуулж, өргөтгөл, шинэчлэлийн хөтөлбөрийн хүрээнд шийдэх нь зүйтэй. Энэ ажил санхүүжилт, эх үүсвэрийн хувьд Биокомбинатад ажил болоод явж байгаа.

Нэгдүгээр асуулт юу байсан билээ?

Ш.Сайхансамбуу: -Энэ жилийн бэлдсэн малын тэжээл, өвс тэжээл багадсан гэсэн. Түрүүн З.Энхболд гишүүн хэлсэн, 10 жилийн дараа дахиад зуд болох магадлалтай гэсэн. Энэ бэлтгэлийн ажилд бид хөрөнгө дахин нэмж, хүрэлцээний хэмжээний өвс, тэжээлийг бэлтгэх, энэ хөрөнгийг нэмэгдүүлэх тал дээр яаж анхаарах вэ гэсэн.

С.Батболд: -Энэ дээр бид дүгнэлт хийж байгаа. Сая аймаг, орон нутгийн удирдлагууд 21 аймгийн Засаг дарга нар ирсэн. Өвөл болдгоороо болно, зуд болохгүй гэх газар байхгүй. Монголчууд, Их Хурлын гишүүд гэлгүй бид бүгд сайн ойлгож байгаа. Хамгийн гол нь малчид маань сайн ойлгож байгаа. 

Энд ер нь нэг зүйлийг ярих ёстой. Төрөөс гаргах бодлого маань зөвхөн Засгийн газар юмуу, яаман дээр үлдэх биш, орон нутгийн өөрийн хариуцлага, энэ боломжийг нь одооноос тодорхой болгоё. Орон нутгийн хариуцлага маань гантай  зун болсон, өвөл бид яах юм бэ гээд төлөвлөгөө цаасан дээр хоосон үлдэх биш. Түрүүн Ц.Шинэбаяр гишүүн хариуцлага яаж тооцох юм бэ гэдгийг асуусан. Хоосон төлөвлөгөөн дээр өвлийн бэлтгэл хангагдсан гэсэн төлөвлөгөө өгчихөөд дараа нь өвс, хадлан тэжээлийн бэлтгэл нь 10 хувьтай байж байгаад малаа алдчихаад сууж байгаа хариуцлагагүйн зудыг бид хамтад нь шийдэх ёстой.

Орон нутгийн эрх мэдлийг одооноос эхлэн хамтад нь үүрүүлэх ёстой. Энэ асуудлыг шийдэх ёстой. Үүний санхүүжилт, мөн механизмыг нь бүрдүүлэх ёстой гэдэг дээр аймгийн Засаг дарга нартай нэлээн тодорхой ярьсан. Энэ дээр бүгд  тодорхой, нэгдсэн ойлголт руу орж байгаа, ажил болгох шаардлагатай байгаа.

Энэ жилийн хувьд бид яг энэ зудын хохирлыг давахтай холбогдуулан анх 17 орчим тэрбум төгрөгийн асуудлыг оруулж ирсэн. Энэ бүгдийг нялзаагаад төсөв дээр аваачаад тавиад байх асуудал байхгүй. Ямар ч гэсэн боломжтой хэмжээнд нь орон нутгийн хариуцлага, төсвөөс үзүүлэх ёстой дэмжлэг хоёрыг энэ төсвийн тодотголтой холбогдуулж оруулж ярья гэсэн. 6.8 тэрбум төгрөгийг энд, тэндээс нь хасаж, танаж байгаад оруулж яриад, төсвийн тодотгол дээр олон ачаалал байгаа учраас энэ мөнгөө “Монгол мал” хөтөлбөр, бусад хөтөлбөртэйгээ уялдуулж яаж шийдэх вэ гэдэг дээр бид тодорхой санхүүжилтийн асуудлаар төсвийн тодотголоор хамт оруулж ирж байгаа.

Д.Дэмбэрэл: -Баярлалаа. Гишүүд үг хэлж, асуулт асууж дууслаа. Н.Батбаяр гишүүнийг сонсоод асуудлаа дуусгая.

Н.Батбаяр: -Ерөнхий сайдын сонсголыг сонслоо. Үндсэндээ Их Хурлаар батлуулсан аймаг бүрт, 12 аймагт олгосон 230 сая төгрөгийн гүйцэтгэлийг ярьж байна гэж ойлгож байна. 230 сая төгрөг “бай”-даа тусаж чадсангүй. Их Хурлын дарга аа, Ерөнхий сайд аа. Аймагт өгсөн нь алдаа болсон юм гэж харагдаж байж. Яг энэ төслийг батлах үед нь би сум бүрт нь өгье гэсэн санал оруулсан шүү дээ. Сум бүрт өгчихвөл хяналттай, эзэндээ хүрч чадна гэсэн. Манай олонхи тэр дээр өөр саналтай байсан учраас больсон. Тийм учраас тэр санал маань зөв байжээ гэсэн дүгнэлт хийхэд хүргэж байгаа юм. Ядаж аймгийн Засаг дарга гэдэг бол аймгийн завсрын байгууллага юм байна. Их Хурлын үйл ажиллагаа, Засгийн газрын үйл ажиллагааг ард түмэн телевизээр хараад байх юм. Сум хажууд нь байгаа болохоор хараад байх юм. Аймаг дунд нь байдаг болохоор телевизээр ч гардаггүй, хажууд нь ч байдаггүй учраас хяналтгүй байгууллага юм. “Тийм юм ирсэн үү” гэхээр мэдэхгүй гэх юм, аймаг руу явуулчихсан гэх юм. Цаашид ийм юм зохион байгуулбал эзэнтэй нь ойрхон буюу орон нутгийн анхан шатны нэгж сум гэдгийг бид мартаж болмооргүй байна гэдгийг хэлье.

Хоёрдугаарт, аймагт 230 саяыг хуваарилахад эм, хувцас зэрэг байсан. Нэг сум дээр долоон гутал ирж байгаа юм. Шар будаа ирэхэд нэг айлд тал шанага оногдохоор байгаа нь буруу болчихож байгаа юм. Тэгсэн мөртлөө тэр сум нь эмнэлгийн машингүй байхад эмнэлгийн машин авч болохгүй гээд аваагүй байх жишээтэй. Тийм учраас цаашдаа бид иймэрхүү юм өгвөл бүгдэд нь ханатал нь өгч чадахгүй нь мэдээж. Тийм боломж байхгүй. Байгаа хэдийгээ өгөхдөө орон нутгийнх нь удирдлагад өгөөд “та нар сум, орон нутгийн хурал дээр нь ярьж байгаад амин чухал асуудлаа өөрсдөө, ард иргэдээрээ шийдээрэй” гээд өгвөл өгсөн нь ч өгсөн болно. Авсан нь ч авсан болох юм билээ. Энэ дээр дүгнэлт хийх цаг болжээ гэж бодож байна.

Дараагийн асуудал бол, мал хорогдлоо. Малчид дээр очихоор манай Архангай аймгийн урд талын сумд нэлээн хэцүү байсан. Зарим хүмүүс ингэж хэлж байна. Хүнийг ч ер нь төр хүмүүжүүлдэггүй, байгаль хүмүүжүүлдэг юм байна даа гэсэн. Урин дулаан цагт царцсан байсан ус цочирдлоо гэж хэлж байгаа юм. Цаашдаа яах вэ гэхэд малаа өлчиржүүлэх хэрэгтэй байна гэж малчид хэлж байна. Тийм учраас эндээс бид ямар дүгнэлт хийх вэ гэдгийг бодох хэрэгтэй болж байгаа юм. Малаа өлчиржүүлэх замаар явах уу, үгүй бол бэлчээрийн мал аж ахуйгаа байшинтай, суурин мал аж ахуй болгох юмуу гэдгийг бодох.

Гэтэл үеийн үед Монгол Улс бэлчээрийн мал аж ахуйтай байсан. Энэ байтугай зуд тохиолдож байсан гэдгийг мартаж болохгүй юм. Тийм учраас малаа өлчиржүүлэх тал дээр нэлээн бодох ёстой юм болов уу. Тэгээд нэг айлд очиход манай хотны хонь нэлээн уначихлаа. Би Завханаас 100 хонь авчирсан маань л үлдэж байна гэж хэлж байгаа юм. Завханы Тосонцэнгэл байнгын хүйтэн байдаг, тийм учраас харьцангуй өлчир болчихсон юм байна гэж. Тэгэхээр бид үүлдэр, угсаа тал руугаа малаа өлчиржүүлэх талд нэлээн юм бодмоор юм байна гэдэг дүгнэлтийг хийх хэрэгтэй болж байна.

Нөгөө талаар авч үзвэл, бэлчээрийн асуудлыг нухацтай авч үзэхгүй бол цас, зудтай цагт хүмүүс отор хийгээд гайгүй газрууд дээр оччихсон. Гайгүй газрынхаа хаваржаа, зуслангийн бэлчээрийг талхалж байгаа юм. Одоо үндсэндээ гайгүй газар гэх ч хэцүү, гайтай газар ч гэх нь хэцүү учраас “гайгүй, гайтай” гэж хуваах нь харьцангуй болж байгаа учраас тэрийг зөв бодохгүй бол болохгүй.

Дээр нь нэг юм хэлэхэд, бид малаа хорогдуулсан малчдыг дэмжих ёстой, малжуулах төрийн бодлого явах ёстой. Тэгэхийн тулд нэг бодлого байх ёстой. Нөгөө талдаа малаа сайн авч үлдэж чадсан, бойжуулсан шилдэгүүдийг урамшуулах хэрэгтэй юм. 1 мянга 900 малтай айл хоёрхон хонь тэжээхийг авч үлдээд бусдыг нь бэлчээрт гаргаж байсан хүнтэй би тааралдаж байсан. Би 54 багийн 2 мянга гаруй хүнтэй уулзаж байсан. Тийм учраас сайныг нь дэмжиж өгье, хүнд байдалд орсон хүмүүстээ бодитой гар сунгая. Бодитой гар гэдэг нь яг тэр хүнд нь очих тийм хэлбэрийг олъё. Тэгэхгүйгээр завсрын юмаар явуулчихаар аль, аль нь үр дүнгүй болчихоод байна гэдгийг хэлэх гэсэн юм.

С.Батболд: -Н.Батбаяр гишүүний хэлж байгаа зүйл бол санал байна. Саналыг бид сонсож, хүлээн авч байна. Нэг зүйл дээр дүгнэлт хийхэд манай Засгийн газрынхан энд байна. Хэдүүлээ энд дүгнэлт хийгээд, гишүүдийн хэлж байгаа саналуудад авахаар, анхаарах зүйлүүд их байна. хамгийн гол нь бид нэлээн юм аваад хэрэгжүүлчихсэн. Яг аймаг, орон нутагт тэр мөнгө жигд хүрээгүй байна, оновчтой хүрээгүй байна гэдэг асуудал үнэхээр байгаа юм. Энэ дээр зөвхөн мөнгө биш, бусад зүйл дээр. Үүнийг нягталдаг, энэ дээр үндэслээд шалгаад, дүгнээд хариуцлагаа ярьдаг талыг манай нөхдүүд оруулж ирээд, дараа дараагийн асуудал танилцуулахдаа бид танилцуулах ёстой. Бид үүнийг анхааралдаа авъя.

Ер нь эцсийн цэг дээрээ бид энэ жилд ч гэсэн хадлан тэжээлийн бэлтгэлийг сум бүрт боломжоор нь 10 сая төгрөг ч гэдэг юмуу сумдаар нь хийлгэе гэдэг санал яригдаад байгаа юм. Энэ зөв, зүйтэй санал байх. Бид түрүүчийн гаргасан алдаа, оноо, сургамжаасаа авах ёстой зүйлүүд гарч байна гэж бодож байна. Сайнаар хийсэн зүйл үр дүнд хүрэхгүй, эндээс сайжруулах зүйлүүд гардаг гэдгийг энэ удаагийн сургамж харуулж байна гэж бодож байна. Засгийн газар саяын хэлсэн зүйлүүдийг анхааралдаа авъя гэж бодож байна.

Д.Дэмбэрэл: -Гишүүд ээ, хэд хэдэн зүйл дээр анхаарах нь зүйтэй юм. Бодлогын шинжтэй асуудлууд байна. Өнөө, маргаашдаа авах арга хэмжээ гэсэн байдлаар хоёр салгаж үзэх нь зүйтэй юм. Малжуулах, сүргийн бүтэц, экологийн тэнцвэрт байдал зэрэг. Ер нь цаашдаа мал аж ахуйгаа бид яаж эрхлэн хөтлөх вэ гэдэг бол цааш, цаашдын бодлогын шинжтэй арга хэмжээ гэж ойлгогдож байна.

Ойрын үед авах арга хэмжээ гэдэг нь бас тодорхой боллоо гэж бодож байна. Яагаад гэвэл малгүй болсон малчдад туслах, зудын хохирлыг арилгах, үр дагаврыг нь арилгах ийм арга хэмжээнүүдийг Засгийн газар тусад нь төлөвлөж авах нь зүйтэй юм. Ялангуяа малгүй болсон малчдыг ажилтай болгох асуудлууд байна.

Дээр нь энэ хаврын байгалийн байдлыг зөв ашиглая. Мал хаваржуулах, мал ногоолох ажлыг сайн зохион байгуулж чадвал бидэнд бололцоо бий. Одоо цас ханзарлаа. Энэ жил ногоо их ургана гэж бодож байна. Яагаад гэвэл энэ цасны хөлөөр бор өвс их гарсан. Энэ сайхан боломжуудыг ашиглавал бид ойрын үед нэлээн асуудлыг зөв сайхан шийдэх боломж байна. Ийм учраас та бүхэн мал хаваржилтын асуудалд их анхааръя.

Улсын Их Хурал “Монгол мал” хөтөлбөрийг ярилцаж байна. Энэ хүрээнд бодлогын шинжтэй зарим асуудлууд шийдэгдэх байх гэж найдаж байна. Ингээд малчдад тусалъя. Мал аж ахуйн асуудал манай эдийн засагт чухал роль гүйцэтгэсэн хэвээр байгаа. Цаашдаа ч анхаарах зүйл олон байна. 

Ингээд Ерөнхий сайдын мэдээллийг сонслоо. Өнөөдрийн чуулганы хуралдаан өндөрлөснийг мэдэгдье.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

